
A. ᒪᓕᒐᑦᑎᒍᑦ ᐋᖅᑭᒃᓱᖅᓯᒪᓂᖓA. ᒪᓕᒐᑦᑎᒍᑦ ᐋᖅᑭᒃᓱᖅᓯᒪᓂᖓ
ᑭᒃᑯᑐᐃᓐᓇᐃᑦ ᒪᓕᒐᒃᑯᑦ ᐱᔪᓐᓇᐅᑎᖃᕐᒪᑕ ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᔭᐅᙱᓪᓗᑎᒃ. ᑕᐃᒪᐃᓐᓂᖓᓄᑦ, ᐃᖅᑲᓇᐃᔭᖅᑎᖁᑎᓖᑦ 
ᐱᓕᕆᐊᒃᓴᖃᖅᐳᑦ ᐋᖅᑭᒃᓱᐃᓂᕐᒥᑦ ᑕᐃᒪᐃᑎᑦᑎᑦᑕᐃᓕᒪᓂᕐᒧᑦ, ᓄᖅᑲᖅᑎᑦᑎᓂᕐᒧᑦ, ᐊᒻᒪᓗ ᑲᒪᒋᔭᖃᕐᓂᕐᒥᑦ ᐸᕝᕕᓵᕆᓂᕐᒥᑦ.. 

i. ᑐᕌᖓᖃᓯᐅᑎᔪᑦ ᒪᓕᒐᑦ
ᐸᕝᕕᓵᕆᓂᖅ ᓄᓇᕗᒻᒥ ᐊᐅᓚᑕᐅᕗᖅ ᐊᔾᔨᒌᙱᑦᑐᓄᑦ ᐊᒃᑐᐊᖃᑎᒌᒃᑐᓄᑦ ᒪᓕᒐᕐᓄᑦ. ᓄᓇᕗᒻᒥ ᐃᓅᑉ ᐱᔪᓐᓇᐅᑎᖏᓐᓄᑦ ᐱᖁᔭᖅ, 
ᒪᓕᒐᓕᐊᖑᓯᒪᔪᑦ ᓄᓇᕗᒻᒥ 2003 ᑎᑎᕋᖅᓯᒪᔪᓂᑦ 12, (ᑖᓐᓇ “HRA”) ᐊᑐᖅᑎᑕᐅᕗᖅ ᑕᒪᐃᓐᓄᓕᒫᑦ ᐊᑭᕋᖅᑐᓐᓂᒃᑯᑦ ᐸᕝᕕᓵᕆᓂᕐᒥᑦ 
ᓄᓇᕗᒻᒥ. ᓄᓇᕗᒻᒥ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ, ᐋᖅᑭᒋᐊᖅᓯᒪᔪᑦ ᒪᓕᒐᓕᐊᖑᓯᒪᔪᑦ ᓄᓇᑦᓯᐊᕐᒥ (ᓄᓇᕗᑦ) 1988 C s-1  
(ᑖᓐᓇ “ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ”) ᑖᓐᓇᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, 
ᓄᓇᕗᑦ ᑎᑎᕋᖅᓯᒪᔪᖅ 003/2016 (ᑖᓐᓇ “OHSR”) ᖄᒃᑲᓐᓂᐊᒍᑦ ᒪᓕᒋᐊᓕᖁᑎᓖᑦ ᐸᕝᕕᓵᕆᔭᐅᓂᕐᒧᑦ ᑐᕌᖓᔪᓂᒃ ᐃᖅᑲᓇᐃᔭᕐᕕᖕᒧᑦ 
(ᓇᓗᓇᐃᖅᓯᒪᓪᓗᓂ “ᐃᖅᑲᓇᐃᔭᕐᕕᖕᒥᑦ” ᒪᓕᒐᕐᓂᒃ). 

ᑕᒪᒃᑮᒃ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ ᑖᓐᓇᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ 
ᓴᖅᑭᑕᐅᓚᐅᖅᑐᑦ ᓄᓇᑦᓯᐊᕐᒥᑦ ᐱᓕᕆᖃᑎᖃᖅᖢᑎᒃ ᓄᓇᕗᒻᒥ. ᒪᓕᒐᑦ ᐊᔾᔨᒌᒃᑐᑦ ᑕᒪᒃᑮᓐᓂᒃ ᓄᓇᓕᖃᕐᕕᖕᓂᑦ ᑖᓐᓇᓗ ᑐᙵᕕᒋᔭᐅᔪᖅ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ ᐱᓯᒪᑦᑎᕗᖅ ᓄᓇᑦᓯᐊᕐᒥᑦ ᑎᑎᕋᖅᓯᒪᔪᖁᑎᓂᑦ.

ii. ᑐᑭᖏᑦ
a. ᐸᕝᕕᓵᕆᓂᖅ
ᑖᓐᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᑖᓐᓇᓗ ᐃᓅᑉ ᐱᔪᓐᓇᐅᑎᖏᓐᓄᑦ ᐱᖁᔭᖅ 
ᑐᑭᓕᐅᖅᓯᒪᔪᑦ ᐸᕝᕕᓵᕆᔭᐅᓂᕐᒥᑦ ᑐᓴᕐᓂᖏᑦᑐᓂᒃ ᐅᖃᐅᓯᒃᓴᓂᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᕐᒥᑦ ᖃᐅᔨᒪᔭᐅᓪᓗᓂ, ᐅᕝᕙᓘᓐᓃᑦ 
ᖃᐅᔨᒪᔭᐅᓪᓗᐊᖅᑐᖅ, ᑐᙵᓇᙱᓐᓂᐅᓪᓗᓂ. ᑖᓐᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ 
ᑐᕌᖓᕗᖅ ᐊᑦᑕᕐᓇᔾᔭᐃᖅᓯᒪᑎᑦᑎᓂᕐᒥᑦ ᐃᖅᑲᓇᐃᔭᕐᕕᖕᒥᑦ, ᖄᒃᑲᓐᓂᐊᒍᑦ ᐅᔾᔨᖅᓲᑕᐅᕗᖅ ᖃᓄᐃᓕᐅᕐᓂᕐᒥᑦ ᐅᕝᕙᓘᓐᓃᑦ ᐅᖃᐅᓯᐅᔪᓂᒃ 
ᐃᖅᑲᓇᐃᔭᕐᕕᖕᒥᑦ ᓇᓗᓇᐃᖅᓯᕗᖅ ᐅᓗᕆᐊᓇᕈᑕᐅᓗᓂ ᖃᓄᐃᙱᑦᑎᐊᕐᓂᕐᒧᑦ ᐅᕝᕙᓘᓐᓃᑦ ᐊᑦᑕᕐᓇᔾᔭᐃᖅᓯᒪᒋᐊᖃᕐᓂᖓᓄᑦ 
ᐃᖅᑲᓇᐃᔭᖅᑎᐅᑉ. 
ᖃᐅᔨᓴᕐᓂᐅᔪᖅ ᐊᑖᒍᑦ ᑕᒪᒃᑮᓐᓄᑦ ᒪᓕᒐᕐᓄᑦ ᐊᒃᓱᕈᕐᓇᖅᐳᖅ − ᑕᐃᖕᓇ ᐃᓄᒃ ᖃᐅᔨᒪᓐᓂᕈᓂ ᐅᕝᕙᓘᓐᓃᑦ ᓈᒻᒪᒃᑐᒥᑦ 
ᖃᐅᔨᒪᓪᓗᐊᓚᐅᕈᓂ ᖃᓄᐃᓕᐅᕐᓂᖓ ᐅᕝᕙᓘᓐᓃᑦ ᐅᖃᐅᓯᖓ ᑐᙵᓇᓚᐅᙱᑦᑐᖅ ᐅᕝᕙᓘᓐᓃᑦ ᓈᒻᒪᓪᓚᕆᓚᐅᙱᑦᑐᖅ.  
ᓲᕐᓗ:
ᐃᓄᒃ ᖃᐅᔨᓐᓂᕈᓂ ᖃᓄᐃᓕᐅᕐᓂᖓ ᐅᕝᕙᓘᓐᓃᑦ ᐅᖃᐅᓯᖓ ᑐᙵᓇᓚᐅᙱᑦᑐᖅ:

•	ᐃᖅᑲᓇᐃᔭᖅᑎ ᑭᐅᓐᓂᕈᓂ ᐅᕝᕙᓘᓐᓃᑦ ᐅᐸᒍᑎᑦᑕᐅᑎᒋᑉᐸ ᐸᕝᕕᓵᕆᔪᒥᒃ ᐃᕐᖐᓐᓇᖅ ᐊᒻᒪᓗ ᓈᒻᒪᙱᑦᑐᒃᑯᑦ; ᐅᕝᕙᓘᓐᓃᑦ

•	ᐃᖅᑲᓇᐃᔭᖅᑎ ᑕᑯᒃᓴᐅᒃᐸᑦ ᓈᒻᒪᒃᓴᙱᓐᓂᖓᓂ, ᑲᖑᓵᕆᔭᐅᓂᖓᓂ, ᓈᒻᒪᙱᓕᐅᕐᕕᐅᓂᖓᓂ ᐅᕝᕙᓘᓐᓃᑦ  
ᐊᖕᒧᐊᖅᑎᕆᔭᐅᒃᐸᑦ ᖃᓄᐃᓕᐅᕐᓂᐅᔪᒧᑦ.

ᐃᓄᒃ ᖃᐅᔨᒪᓪᓗᐊᓚᐅᖅᑐᖅ ᖃᓄᐃᓕᐅᕐᓂᖓ ᐅᕝᕙᓘᓐᓃᑦ ᐅᖃᐅᓯᖓ ᑐᙵᓇᓚᐅᙱᑦᑐᖅ: 
•	ᖃᓄᐃᓕᐅᕐᓂᖓ ᒪᓕᙱᒃᑯᓂ ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᖕᓂᒃ ᐅᕝᕙᓘᓐᓃᑦ ᐊᑐᐊᒐᕐᓂᒃ; ᐅᕝᕙᓘᓐᓃᑦ
•	ᐸᕝᕕᓵᕆᔪᖅ ᑭᖑᓂᐊᒍᑦ ᐊᔾᔨᐸᓗᖓᓂ ᑕᐃᒪᐃᓚᐅᕈᓂ ᖃᓄᐃᓕᐅᕐᓂᕐᒥᑦ, ᐃᖅᑲᓇᐃᔭᖅᑎ ᓇᓗᓇᐃᖅᓯᓯᒪᒃᐸᑦ 
ᑐᙵᓱᒃᑎᑕᐅᓚᐅᙱᑦᑐᖅ ᐅᕝᕙᓘᓐᓃᑦ ᑕᐃᒪᐃᖁᔨᓚᐅᙱᑦᑐᖅ.

ᐱᒻᒪᕆᐅᔪᖅ ᖃᐅᔨᒪᓂᕐᒥᑦ ᐸᕝᕕᓵᕆᓂᐅᔪᖅ ᐃᖅᑲᓇᐃᔭᕐᕕᖕᒥᑦ ᐃᓚᖃᒐᔪᓲᖅ ᑕᐃᒪᐃᖏᓐᓇᖅᑐᒥᒃ ᖃᓄᐃᓕᐅᕐᓂᕐᒥᑦ, ᑖᓐᓇ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᐃᓕᓴᖅᓯᕗᖅ ᐊᑕᐅᓯᐊᖅᑐᖅ, ᐱᓂᕐᓗᒡᔪᐊᖅᑐᖅ 
ᖃᓄᐃᓕᐅᕐᓂᕐᒥᑦ ᐃᓱᒪᒋᔭᐅᑐᐃᓐᓇᕆᐊᓕᒃ ᐸᕝᕕᓵᕆᓂᐅᓗᓂ ᐱᓂᕐᓗᒍᑕᐅᔪᖅ ᑕᐃᒪᐃᒍᑕᐅᒃᐸᑦ ᑲᔪᓰᓐᓇᖅᑐᒥ, ᐋᓐᓂᕈᑕᐅᓗᓂ 
ᐃᖅᑲᓇᐃᔭᖅᑎᐅᑉ ᐋᓐᓂᐊᖃᖅᑕᐃᓕᒪᒋᐊᖃᕐᓂᖓᓂ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᒋᐊᖃᕐᓂᖓᓂ. 

https://www.canlii.org/en/nu/laws/stat/snu-2003-c-12/latest/snu-2003-c-12.html?autocompleteStr=SNu%202003%20c.12&autocompletePos=1
https://www.canlii.org/en/nu/laws/stat/snu-2003-c-12/latest/snu-2003-c-12.html?autocompleteStr=SNu%202003%20c.12&autocompletePos=1
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/stat/snu-2003-c-12/latest/snu-2003-c-12.html?autocompleteStr=SNu%202003%20c.12&autocompletePos=1
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html


3ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

b. ᐊᑭᕋᖅᑐᓐᓂᒃᑯᑦ ᐸᕝᕕᓵᕆᓂᖅ
ᐊᑭᕋᖅᑐᓐᓂᒃᑯᑦ ᐸᕝᕕᓵᕆᓂᖅ ᑐᑭᖃᖅᐳᖅ ᖃᓄᑐᐃᓐᓇᖅ ᐅᖃᐅᓯᕐᒥᒃ, ᖃᓄᐃᓕᐅᕐᓂᖓ ᐅᕝᕙᓘᓐᓃᑦ ᐱᓕᕆᓂᖓ ᑎᑭᐅᒪᓗᓂ ᑐᑭᖓᓂ 
ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᔭᐅᓂᕐᒥᑦ ᑭᓯᐊᓂ ᑐᕌᖓᓗᓂ ᐊᑕᐅᓯᕐᒧᑦ ᐃᓄᖕᒨᖓᔪᓂᒃ ᓇᓗᓇᐃᒃᑯᑕᕐᓂᒃ ᐊᕕᒃᓯᒪᔪᒥ ᐃᓚᖓᓂ 7(1) 
ᑕᐃᑲᙵᑦ ᐃᓅᑉ ᐱᔪᓐᓇᐅᑎᖏᓐᓄᑦ ᐱᖁᔭᖅ. 
ᑖᒃᑯᐊ ᓴᖅᑭᔮᕆᐊᓖᑦ:

•	ᖃᓄᐃᑦᑑᓂᖏᓐᓂ;

•	ᑲᓚᖓᓂ;

•	ᓯᕗᓕᖏᓐᓂᑦ;

•	ᐃᓕᖅᑯᓯᖓᓐᓄᑦ ᓇᑭᙶᕐᓂᖓᓂ;

•	ᓄᓇᓕᖓᓐᓂ;

•	ᓇᑭᙶᕐᓂᖓᓂ;

•	ᐅᒃᐱᕆᔭᒥᓄᑦ;

•	ᐅᒃᐱᕐᓂᖓᓄᑦ;

•	ᐅᑭᐅᖓ;

•	ᐊᔪᕈᑎᖃᕐᓂᖅ;

•	ᐊᕐᓇᐅᒍᓂ ᐊᖑᑕᐅᒍᓂ;

•	ᓇᓕᐊᖕᓄᑦ ᐊᐃᑉᐸᖃᓲᖑᓂᖓᓄᑦ;

•	ᑭᓲᒋᐊᒃᓴᖓᓂ ᓇᓗᓇᐃᖅᓯᓂᖅ;

•	ᑭᓲᒋᐊᒃᓴᖓᓂ ᓴᖅᑭᔮᖅᑎᑦᑎᓂᕐᒥᑦ;

•	ᑲᑎᑎᑕᐅᓯᒪᒍᓂ 
ᑲᑎᑎᑕᐅᓯᒪᙱᒃᑯᓂᓘᓐᓃᑦ;

•	ᐃᓚᒌᑦ ᖃᓄᐃᓕᖓᓂᖏᓐᓄᑦ;

•	ᓯᖓᐃᓂᖓᓂ; ᐅᕝᕙᓘᓐᓃᑦ

•	ᑮᓇᐅᔭᓕᐅᕈᑎᒋᕙᒃᑕᒥᓄᑦ, 
ᐃᖅᑲᖅᑐᒐᒃᓴᐅᓚᐅᕐᓂᖓᓂ 
ᐲᖅᑕᐅᓚᐅᖅᓯᒪᓐᓂᕈᓂ.

ᒪᓕᒐᑦ
ᐃᓅᑉ ᐱᔪᓐᓇᐅᑎᖏᓐᓄᑦ ᐱᖁᔭᖅ, ᒪᓕᒐᓕᐊᖑᓯᒪᔪᑦ ᓄᓇᕗᒻᒥ 2003 ᑎᑎᕋᖅᓯᒪᔪᓂᑦ 12

1. �“ᐸᒡᕕᓴᓐᓂᖅ” ᑐᑭᖃᖅᑐᖅ ᑎᒍᒥᐊᕈᑕᐅᑐᐊᕈᓂ ᖃᓄᐃᓕᐅᕐᓂᐅᑉ ᐃᓗᐊᓂ ᖁᕕᐊᓇᙱᑦᑐᓂᒃ ᐅᖃᓕᒪᓗᓂ 
ᐊᐅᓚᓂᖃᕈᓂᓘᓐᓃᑦ ᖃᐅᔨᒪᓗᓂ ᐅᕝᕙᓘᓐᓃᑦ ᖃᐅᔨᔭᑦᓴᐅᑎᓪᓗᒍ ᑐᙵᓱᑦᑎᑕᐅᙱᓐᓂᖓ; (ᐸᕝᕕᓵᕆᓂᖅ)

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᓄᓇᕗᑦ ᑎᑎᕋᖅᓯᒪᔪᖅ 003/2016

ᐸᕝᕕᓵᕆᓂᖅ
34. �(1) ᑕᒡᕙᓂ ᐃᓚᖓᓂ, “ᐸᕝᕕᓵᕆᓂᖅ” ᑐᑭᖃᖅᐳᖅ, ᒪᓕᒃᖢᑎᑦ ᐊᕕᒃᓯᒪᔪᓂᒃ ᐃᓚᖏᓐᓂᒃ (2) ᐊᒻᒪᓗ (3), ᑐᓴᕐᓂᖏᑦᑐᓂᒃ 

ᐅᖃᐅᓯᒃᓴᒥᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐃᒪᐃᓕᔪᒥᒃ: 

(a)	ᖃᐅᔨᒪᔭᐅᔪᖅ ᐅᕝᕙᓘᓐᓃᑦ ᓈᒻᒪᒃᑐᒥᑦ ᖃᐅᔨᓇᖅᑐᖅ ᑐᙵᓇᙱᓐᓂᐅᔪᖅ; ᐊᒻᒪᓗ 
(b)	ᑕᐃᒪᐃᒍᑕᐅᕗᖅ ᐅᓗᕆᐊᓇᕐᓂᐅᔪᖅ ᐃᖅᑲᓇᐃᔭᕐᕕᐅᔪᒥᑦ ᖃᓄᐃᙱᑦᑎᐊᕆᐊᖃᕐᓂᕐᒧᑦ ᐅᕝᕙᓘᓐᓃᑦ 

ᐊᑦᑕᕐᓇᕐᔭᐃᖅᓯᒪᒋᐊᖃᕐᓂᖓᓄᑦ ᐃᖅᑲᓇᐃᔭᖅᑎᐅᑉ. (ᓲᖑᓴᓐᓂᖅ) 

(2) �ᑕᐃᒪᐃᒍᑕᐅᕗᖅ ᐸᕝᕕᓵᕆᓂᐅᔪᖅ ᐱᔾᔪᑎᒋᓂᐊᕐᓗᒍ ᑕᒡᕙᖓ ᐊᕕᒃᓯᒪᔪᒥ ᐃᓚᖓᓂ (1), ᓇᓕᐊᑐᐃᓐᓇᖅ 
ᐊᑕᐅᓯᐅᒐᓗᐊᖅᐸᑦ ᐊᑐᖅᑕᐅᓯᒪᓂᑰᒋᐊᓕᒃ:  

(a)	ᑕᐃᒪᐃᓕᖅᑭᔪᒥᒃ ᖃᓄᐃᓕᐅᕐᓂᐅᔪᑦ, ᐅᖃᐅᓯᒃᓴᑦ, ᓴᖅᑭᔮᖅᑎᑦᑎᓂᕐᒥᑦ, ᐊᐅᓚᓂᖏᑦ ᐅᕝᕙᓘᓐᓃᑦ ᐱᓕᕆᐊᖃᕐᓂᕐᒥᑦ; 
ᐅᕝᕙᓘᓐᓃᑦ  

(b)	ᐊᑕᐅᓯᐊᕐᓗᓂ, ᑕᐃᒪᐃᕐᔪᐊᓚᐅᓐᓂᕈᓂ ᖃᓄᐃᓕᐅᕐᓗᓂ, ᐅᕝᕙᓘᓐᓃᑦ ᐊᑕᐅᓯᐊᕐᓗᓂ, ᐅᖃᕐᔪᐊᓚᐅᕐᓂᕈᓂ, 
ᓴᖅᑭᔮᖅᑎᑦᑎᓐᓂᕈᓂ, ᐊᐅᓚᓂᖃᕐᓂᕈᓂ ᐅᕝᕙᓘᓐᓃᑦ ᐱᓕᕆᐊᖃᕈᓂ, ᑕᐅᕗᖓᓕᒫᖅ, ᐱᐅᙱᑦᑐᒥᑦ ᐊᒃᑐᐃᓂᖃᕈᓂ 
ᐃᖅᑲᓇᐃᔭᖅᑎᐅᑉ ᖃᓄᐃᙱᑦᑎᐊᕆᐊᖃᕐᓂᖓᓂ ᐅᕝᕙᓘᓐᓃᑦ ᐊᑦᑕᕐᓇᖅᑐᒦᒋᐊᖃᙱᓐᓂᖓᓂ.  

(3) �ᐱᔾᔪᑎᒋᓪᓗᒍ ᑖᔅᓱᒧᖓ ᐊᕕᒃᓯᒪᔪᒥ ᐃᓚᖓᓂ (1), ᐸᕝᕕᓵᕆᓂᖅ ᐃᓚᖃᙱᓚᖅ ᓈᒻᒪᒃᑐᒥᑦ ᖃᓄᐃᓕᐅᕆᐊᕈᑕᐅᔪᒥᒃ 
ᐃᖅᑲᓇᐃᔭᖅᑎᖁᑎᓕᖕᒧᑦ ᐅᕝᕙᓘᓐᓃᑦ ᐊᖓᔪᖅᑳᕐᒧᑦ ᑐᕌᖓᔪᒥᒃ ᐊᐅᓚᑦᑎᓂᕐᒧᑦ ᐊᒻᒪᓗ ᑐᑭᓕᐅᕆᓂᕐᒧᑦ ᐃᖅᑲᓇᐃᔭᖅᑎᓂᑦ 
ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᒥᑦ.

https://www.canlii.org/en/nu/laws/stat/snu-2003-c-12/latest/snu-2003-c-12.html?autocompleteStr=SNu%202003%20c.12&autocompletePos=1
https://www.canlii.org/en/nu/laws/stat/snu-2003-c-12/latest/snu-2003-c-12.html?autocompleteStr=SNu%202003%20c.12&autocompletePos=1
https://www.canlii.org/en/nu/laws/regu/nu-reg-003-2016/latest/nu-reg-003-2016.html


4 ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

ᐃᓄᒃ ᐱᔮᕆᓚᐅᕈᓂ ᐊᑭᕋᖅᑐᕐᓂᕐᒥᑦ ᑐᙵᕕᖃᕐᓗᓂ ᐊᑕᐅᓯᕐᒥᑦ ᓇᓗᓇᐃᖅᑕᐅᓯᒪᔪᒥᑦ ᓱᕙᓕᑭᐊᖑᔪᖅ, ᑕᒪᓐᓇᑐᐊᖅ ᐊᑑᑎᖃᖅᐳᖅ ᐊᑭᕋᖅᑐᓚᐅᕐᓂᖓ. 
ᖄᒃᑲᓐᓂᒍᑦ, ᐊᕕᒃᓯᒪᔪᒥ ᐃᓚᖓᓂ 7(6) ᑕᐃᑲᙵᑦ ᐃᓅᑉ ᐱᔪᓐᓇᐅᑎᖏᓐᓄᑦ ᐱᖁᔭᖅ ᓇᓗᓇᐃᖅᓯᕗᖅ ᐸᕝᕕᓵᕆᓂᐅᔪᖅ ᑐᙵᕕᖃᖅᑐᖅ 
ᑕᐃᒪᐃᒍᑕᐅᒋᐊᖃᙱᑦᑐᖅ ᐅᕙᓂ:

•	ᒪᓕᒋᐊᓕᖕᓂᒃ ᐱᖁᑎᓄᑦ, ᐱᔨᑦᑎᕋᐅᑎᓄᑦ, ᐃᓂᒋᔭᐅᔪᓂᒃ ᐅᕝᕙᓘᓐᓃᑦ ᑳᓐᑐᓛᒃᑎᒍᑦ; 

•	ᒪᓕᒋᐊᓕᖕᓂᒃ ᓂᐅᕐᕈᑎᖃᕐᓂᕐᒧᑦ ᐃᓂᒋᔭᐅᔪᓂᒃ ᐅᕝᕙᓘᓐᓃᑦ ᓇᔪᖅᑕᐅᕙᒃᑐᓂᒃ ᐃᓂᓂ; 

•	ᖃᓄᐃᓐᓂᐅᔪᓂᒃ ᑐᕌᖓᔪᓂᒃ ᐃᖅᑲᓇᐃᔭᕐᓂᕐᒧᑦ; ᐅᕝᕙᓘᓐᓃᑦ 

•	ᖃᓄᐃᓐᓂᐅᔪᓂᒃ ᑐᕌᖓᔪᓂᒃ ᐃᓚᒋᔭᐅᓂᕐᒧᑦ ᐃᖅᑲᓇᐃᔭᖅᑎᖁᑎᓕᐅᑉ ᑲᑐᔾᔨᖃᑎᒌᖏᓐᓂᒃ, ᓴᓇᔪᓕᕆᓂᕐᒧᑦ ᑐᑦᑕᕐᕕᖕᒧᑦ, 
ᓴᓇᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ, ᐃᖅᑲᓇᐃᔭᕐᓂᕐᒧᑦ ᐅᕝᕙᓘᓐᓃᑦ ᐱᓕᕆᔨᒻᒪᕆᐅᓂᕐᒧᑦ ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ 
ᓱᓴᐃᔭᑎᒧᑦ, ᐃᖅᑲᓇᐃᔭᖅᑎᖁᑎᓖᑦ ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓃᑦ ᑯᐊᐸᒃᑯᑦ ᑲᑐᔾᔨᖃᑎᒌᖏᓐᓂᑦ ᐅᕝᕙᓘᓐᓃᑦ ᐱᓕᕆᕝᕕᖓᓄᑦ.

Iᐃᖅᑲᓇᐃᔭᖅᑎᐅᔪᖅ ᐸᕝᕕᓵᕆᔭᐅᒍᓂ ᑕᐃᒪᐃᒍᑕᐅᒋᐊᖃᙱᑦᑐᒥᑦ ᐃᓂᒥ, ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᓕᒃ 
ᓴᐳᒻᒥᔾᔪᑎᖃᕆᐊᖃᕐᓂᖓᓂ ᐃᖅᑲᓇᐃᔭᖅᑎᒧᑦ, ᓲᕐᓗ ᓄᖅᑲᖅᑎᑦᑎᓪᓗᓂ ᐸᕝᕕᓵᕆᓂᐅᔪᒥᒃ ᐊᒻᒪᓗ ᐊᑐᓕᖅᑎᑦᑎᓂᕐᒥᑦ ᓈᒻᒪᒃᑐᒥᒃ 
ᐊᑐᕆᐊᓕᖕᓂᒃ ᐅᕝᕙᓘᓐᓃᑦ ᐋᖅᑭᒋᐊᖅᓯᓂᕐᒧᑦ. ᑖᓐᓇ ᒪᓕᒃᑕᐅᔭᕆᐊᓕᒃ, ᓇᓗᓇᐃᒃᑯᑕᖃᙱᒃᑲᓗᐊᖅᑎᓪᓗᒍ, ᑐᙵᕕᖃᖅᐳᖅ ᒪᓕᒐᑦᑎᒍᑦ 
ᐊᑐᕆᐊᓕᖕᒥᒃ ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖓ ᖃᐅᔨᒪᑦᑎᐊᕆᐊᕐᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᒧᑦ ᐊᒻᒪ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖅᑎᖏᓐᓄᑦ ᐅᓗᕆᐊᓇᖅᑐᒦᙱᒃᑲᓗᐊᕐᒪᖓᖅ.

ᒪᓕᒐᑦ
ᐃᓅᑉ ᐱᔪᓐᓇᐅᑎᖏᓐᓄᑦ ᐱᖁᔭᖅ, ᒪᓕᒐᓕᐊᖑᓯᒪᔪᑦ ᓄᓇᕗᒻᒥ 2003 ᑎᑎᕋᖅᓯᒪᔪᓂᑦ 12
ᐱᖁᔭᐅᙱᑦᑐᑦ ᑐᙵᕕᖏᑦ ᕿᓈᖃᕐᓂᐅᑉ
7. �(1) ᐅᓇ ᓴᖅᑭᖅᑕᐅᓇᕿᔪᖅ ᐱᖁᔭᖅ, ᐊᑐᖅᑕᐅᖁᔭᐅᙱᑦᑐᑦ ᐱᔾᔪᑎᐅᔪᓐᓇᖅᑐᑦ ᕿᓈᖃᕐᓂᕐᒧᑦ ᐱᔾᔪᑎᖏᓪᓗᒋᑦ 

ᐃᒪᓐᓇᐃᑦᑐᑦ, ᐃᓅᖃᑎᒌᓃᖔᖅᓯᒪᓂᖓ, ᐅᕕᓂᖓᑕ ᖃᓄᐃᑦᑑᓂᖓ, ᓯᕗᓕᖏᓐᓃᓐᖔᕐᓂᖓᓄᑦ, ᓇᑭᑦ ᐱᒋᐊᖅᓯᒪᓂᖏᓐᓂᒃ 
ᖃᓄᐃᑦᑐᓃᓐᖔᖅᓯᒪᓂᖓᑕ ᓯᕗᓕᖏᓐᓂᑦ, ᓄᓇᖃᑎᒌᓃᓐᖔᖅᓯᒪᓂᖓ, ᓄᓇᒥ ᓇᑭᓐᖔᖅᓯᒪᓂᖓ, ᐅᑉᐱᕐᓂᖓ, 
ᐅᑉᐱᖅᑑᖃᑎᒌᓐᓃᖔᖅᓯᒪᓂᖓ, ᐅᑭᐅᖏᑦ, ᐃᓕᖅᑯᓯᖅᓱᙱᓐᓂᖓ, ᐊᕐᓇᐅᓂᖓ ᐊᖑᑎᐅᓂᖓᓪᓘᓐᓃᑦ, ᐊᐃᑉᐸᖃᕈᒪᓂᖓ 
ᓇᓪᓕᐊᓐᓂᑐᐃᓐᓇᖅ ᐊᕐᓇᒥᑦ ᐊᖑᑎᒥᓪᓘᓐᓃᑦ, ᐊᐃᑉᐸᕇᓐᓂᐅᑉ ᐊᐃᑉᐸᖃᙱᓐᓂᐅᓪᓘᓐᓃᑦ ᓇᓗᓇᐃᖅᑕᐅᓯᒪᓂᖓ, 
ᐃᓚᒌᑦ ᓇᓗᓇᐃᖅᑕᐅᓯᒪᓂᖓ, ᓇᔾᔨᓂᖓ, (ᐱᖁᔭᑎᒍᑦ ᓈᒻᒪᒋᔭᐅᓗᓂ) ᓇᑭᑦ ᑮᓇᐅᔭᓕᐅᕐᓂᖓ ᐊᒻᒪᓗ ᐸᓯᔭᐅᓂᖓᓄᑦ 
ᐃᓱᒪᒋᔪᓐᓃᖅᑕᐅᓂᑰᑎᓪᓗᒍ ᐃᖅᑲᖅᑐᐃᕕᒃᑯᑦ. 

ᐸᕕᓴᓐᓂᖅ
7. (6) �ᓇᓪᓕᐊᓘᓐᓃᑦ ᑎᒥ, ᑐᙵᕕᒋᓪᓗᒋᑦ ᐊᑐᖅᑕᐅᖁᔭᐅᓐᖏᑦᑐᑦ ᐱᔾᔪᑎᐅᔪᓐᓇᖅᑐᑦ ᕿᓈᖃᕐᓂᕐᒧᑦ, ᐸᕕᓴᓐᓂᐊᙱᓚᖅ 

ᑭᓇᑐᐃᓐᓇᕐᒥᒃ ᐅᕝᕙᓘᓐᓃᑦ ᑭᓇᑐᐃᓐᓇᐅᑉ ᐱᓕᕆᖃᑎᒋᕙᑦᑕᖏᓐᓂᒃ, :
(a)	ᐱᑕᖃᖅᑎᑦᓯᑎᓪᓗᒋᑦ ᑭᓱᑐᐃᓐᓇᕐᓂᒃ, ᐱᔨᑦᓯᕋᕈᑎᓂᒃ, ᐃᓪᓗᓂᒃ ᐅᕝᕙᓘᓐᓃᑦ ᑳᓐᑐᓛᖑᔪᓂᒃ; 	
(b)	ᐱᑕᖃᖅᑎᑕᐅᓂᖏᓐᓂᑦ ᑮᓇᐅᔭᓕᐅᕋᓱᐊᕈᑏᑦ ᐊᑐᖅᑐᐊᑎᑦᓯᓂᒃᑯᑦ ᐃᓪᓗᖁᑏᑦ ᐅᕝᕙᓘᓐᓃᑦ ᓇᔪᒐᕆᔭᐅᔪᑦ; 
(c)	ᐱᔾᔪᑎᒋᓪᓗᒋᑦ ᐊᑦᑐᐊᔪᑦ ᐃᖅᑲᓇᐃᔭᖅᑎᑕᐅᓂᕐᒧᑦ 
(d)	ᐱᔾᔪᑎᒋᓪᓗᒋᑦ ᐊᑦᑐᐊᔪᑦ ᐃᓚᒋᔭᐅᔾᔪᑎᖃᕐᓂᕐᒧᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ, ᐅᖅᑲᓇᐃᔭᕐᓂᒃᑯᑦ  

ᐅᕝᕙᓘᓐᓃᑦ ᐱᓕᕆᔨᒻᒪᕇᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᓱᓴᐃᐊᑎᐅᔪᑦ, ᐃᖅᑲᓇᐃᔭᖅᑎᑦᓯᔪᑦ ᑲᑐᔾᔨᖃᑎᒌᖏᑦ  
ᐅᕝᕙᓘᓐᓃᑦ ᑯᐊᐸᑎᒍᑦ ᑎᒥᐅᔪᑦ. 

ᑐᑭᑖᖅᓯᒪᓂᖅ
8. �ᕿᓈᖃᕐᓂᖅ ᑐᙵᕕᖃᕐᓗᓂ ᐊᑕᐅᓯᕐᒥᒃ ᐅᖓᑖᓂᓘᓐᓃᑦ ᕿᓈᖃᕈᑕᐅᔭᕆᐊᖃᙱᑦᑐᓂᒃ ᓯᖁᒥᑦᓯᓂᐅᕗᖅ ᐆᒥᖓ 

ᐱᖁᔭᕐᒥᒃ ᓇᓪᓕᐊᖑᒐᓗᐊᖅᐸᑦ ᐱᔮᖅᑯᒻᒥ ᐱᔮᖅᑯᑕᐅᙱᒃᑲᓗᐊᖅᑲᓘᓐᓃᑦ ᑐᑭᑖᖅᓯᒪᓂᖓ  
ᐃᖅᑲᓇᐃᔭᖅᑎᑦᓯᓂᖅ
9. (1) ᓇᓪᓕᐊᓘᓐᓃᑦ ᑭᓇᑐᐃᓐᓇᖅ, ᑐᙵᕕᖃᕐᓗᓂ ᐊᑐᖅᑕᐅᖁᔭᐅᙱᑦᑐᓂᒃ ᐱᔾᔪᑎᐅᔪᓐᓇᖅᑐᓂᒃ ᕿᓈᖃᕐᓂᕐᒧᑦ, 

(a)	ᕿᐱᓗᓐᓂᐊᙱᓚᖅ ᐃᖅᑲᓇᐃᔭᖅᑎᑦᓯᒍᒪᙱᓪᓗᓂ ᐅᕝᕙᓘᓐᓃᑦ ᕿᐱᓗᓐᓂᖓᙱᓚᖅ ᐃᖅᑲᓇᐃᔭᖅᑎᑦᓯᑕᐃᓕᒪᐃᓐᓇᕐᓗᓂ 
ᑭᓇᑐᐃᓐᓇᕐᒥᒃ ᐅᕙᓘᓐᓃᑦ ᑭᓇᑐᐃᓐᓇᐅᑉ ᐱᓕᕆᖃᑎᒋᕙᑦᑕᖏᓐᓂᒃ; ᐅᕝᕙᓘᓐᓃᑦ

(b)	ᕿᓈᖃᕐᓂᐊᙱᓚᖅ ᐊᑭᕋᖅᑐᕐᓗᓂ ᑭᓇᑐᐃᓐᓇᕐᒥᒃ ᐅᕝᕙᓘᓐᓃᑦ ᑭᓇᑐᐃᓐᓇᐅᑉ ᐱᓕᕆᖃᑎᒋᕙᑦᑕᖏᓐᓂᒃ ᐱᔾᔪᑎᒋᓪᓗᒍ 
ᐃᖅᑲᓇᐃᔮᖃᕐᓂᖓ ᐅᕝᕙᓘᓐᓃᑦ ᖃᓄᐃᑦᑑᓂᖓᓂᒃ ᐃᖅᑲᓇᐃᔭᖅᑎᑕᐅᓂᖓᑕ, ᓇᓪᓕᐊᓐᓂᑐᐃᓐᓇᖅ ᐃᖅᑲᓇᐃᔭᑲᐃᓐᓇᕐᓂᐅᑉ 
ᐅᕝᕙᓘᓐᓃᑦ ᖃᓄᐃᑦᑑᓚᐅᕐᓂᖓ ᐃᖅᑲᓇᐃᔭᓚᐅᖅᑎᓐᓇᒍ ᐅᕝᕙᓘᓐᓃᑦ ᑐᖔᓂ ᐃᖅᑲᓇᐃᔭᖅᑎᑕᐅᓕᕐᓂᖓᑕ.

ᐊᑲᕐᕆᑎᑦᓯᓂᖅ/ᐃᖢᕆᑎᑦᑎᓂᖅ
(5) �ᓈᓴᐅᑎᓕᐅᑉ (1) ᐊᑐᖅᑕᐅᔪᖃᖅᐸᑦ ᑎᑎᕋᖅᑕᐅᓯᒪᔪᒦᑦᑐᒥᒃ ᐃᓚᒃᑲᓐᓂᖓᓂ (1)-ᒥ ᐃᒪᐃᓕᑎᑦᑎᒃᐸᑦ ᐊᔾᔨᒌᙱᑎᑦᑎᓂᕐᒥᒃ, 

ᐃᓱᒪᒋᔭᐅᓂᐊᕈᓂ ᐱᔾᔪᑎᖃᖅᓯᐊᕐᓂᕋᖅᑕᐅᓗᓂ ᐃᖅᑲᓇᐃᔭᖅᑎᑦᓯᓂᖓ ᐱᑐᐃᓐᓇᐅᖏᓐᓂᖓ ᐱᔾᔪᑎᒋᓪᓗᒍ, 
ᐋᖅᑭᑦᓯᒪᒋᐊᖃᖅᑐᖅ ᑖᒃᑯᐊ ᐊᑲᕐᕆᖁᓪᓗᒍ/ᐃᖢᕆᖁᓪᓗᒍ ᑭᓇᑐᐃᓐᓇᖅ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ ᐱᓕᕆᖃᑎᒌᖑᔪᑦ 
ᐊᑦᑐᖅᑕᐅᔪᑦ ᐊᑲᐅᓐᖏᓕᑎᑦᓯᒐᔭᙱᒃᑲᓗᐊᕐᒪᖔᑕ ᐱᔭᕆᐊᑐᓗᐊᓚᖓᑎᓪᓗᒍ ᐊᑦᓱᕈᖅᑎᑦᓯᓗᑎᒃ ᑭᓇᑐᐃᓐᓇᕐᒥᒃ ᑖᑦᓱᒥᖓ 
ᐱᔨᑦᓯᕆᐊᖃᕋᔭᖅᑐᒥᒃ ᑖᒃᑯᐊ ᐊᑲᕆᕚᓪᓕᕈᑎᑦᓴᖏᓐᓄᑦ/ᐊᖢᕐᕆᑎᑕᕚᓪᓕᕈᑎᑦᓴᖏᓐᓄᑦ. 

https://www.canlii.org/en/nu/laws/stat/snu-2003-c-12/latest/snu-2003-c-12.html?autocompleteStr=SNu%202003%20c.12&autocompletePos=1
https://www.canlii.org/en/nu/laws/stat/snu-2003-c-12/latest/snu-2003-c-12.html?autocompleteStr=SNu%202003%20c.12&autocompletePos=1


5ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

c. ᓄᓕᐊᕐᓂᒃᑯᑦ ᐸᕝᕕᓵᕆᓂᖅ
ᓄᓕᐊᕐᓂᒃᑯᑦ ᐸᕝᕕᓵᕆᓂᖅ ᐸᕝᕕᓵᕆᔭᐅᓂᐅᕗᖅ, ᖃᓄᐃᓕᐅᕐᓂᕐᒥᑦ, ᐅᖃᐅᓯᖃᕐᓂᕐᒥᑦ ᐅᕝᕙᓘᓐᓃᑦ ᐱᓕᕆᓂᕐᒥᑦ ᓄᓕᐊᕐᓂᒃᑰᖓᓗᓂ 
ᓈᒻᒪᒋᔭᐅᙱᓪᓗᓂ, ᑕᑯᔪᒥᓇᙱᓪᓗᓂ ᐅᕝᕙᓘᓐᓃᑦ ᑐᙵᓱᒃᑎᑕᐅᖏᑦᑐᖅ. 
ᒪᕐᕉᖕᓂᒃ ᐊᔾᔨᒌᙱᑦᑐᓂᒃ ᓄᓕᐊᕐᓂᒃᑯᑦ ᐸᕝᕕᓵᕆᓂᖅᑕᖃᖅᐳᖅ. “ᑭᓱᒥᑦ ᑭᓱᒧᑦ (Quid pro quo)”, ᓄᓕᐊᕐᓂᒃᑯᑦ ᐱᒍᒪᓂᐅᕗᖅ 
ᐅᕝᕙᓘᓐᓃᑦ ᐱᓇᓱᖕᓂᕐᒧᑦ ᑭᓇᑐᐃᓐᓇᕐᒧᑦ ᐃᖅᑲᓇᐃᔮᒧᑦ ᑐᕌᖓᔪᒥᒃ ᐱᕚᓪᓕᕋᓱᒃᑐᒥᑦ (ᐅᕝᕙᓘᓐᓃᑦ ᐊᓂᑕᐅᑎᑦᑎᓂᐊᖅᑐᖅ ᐱᒍᒪᓂᖓ 
ᐊᖏᖅᑕᐅᖏᑉᐸᑦ), ᐊᒻᒪᓗ “ᐱᐅᙱᑦᑐᒻᒪᕆᐊᓕᒃ ᐃᖅᑲᓇᐃᔭᕐᕕᒃ”, ᑐᓴᕐᓂᖏᑦᑐᐊᓗᖕᓂᒃ ᐅᖃᐅᓯᒃᓴᖃᖅᑐᖅ, ᐱᓕᕆᐊᖃᖅᑐᖅ, ᓱᓇᒃᑯᑖᑦ, 
ᖃᓄᐃᓕᐅᖁᔨᓃᓪᓗ ᑕᐃᑲᓂ ᐃᖅᑲᓇᐃᔭᕐᕕᖕᒥᑦ.
“ᓄᓕᐊᕐᓂᕐᒨᖓᔪᑦ” ᑐᕌᖓᕗᖅ ᐊᔾᔨᒌᙱᑦᑐᓄᑦ ᖃᓄᐃᓕᐅᕐᓂᕐᒧᑦ ᐊᒻᒪᓗ ᐅᖃᐅᓯᒃᓴᓄᑦ, ᓲᕐᓗ:

•	ᑎᒥᒥ ᐊᑦᑐᖅᓯᓂᕐᒥᑦ,
•	ᐱᓕᕆᓂᖏᑦ ᐅᕝᕙᓘᓐᓃᑦ ᐊᐅᓚᓂᖏᑦ ᓄᓕᐊᕐᓂᕐᒨᖓᓗᑎᒃ,
•	ᐅᖃᐅᓯᒃᑯᑦ ᒪᓕᑦᑎᐊᙱᓐᓂᕐᒥᑦ,
•	ᑲᑕᒃᓴᐃᓂᕐᒥᑦ ᐅᕝᕙᓘᓐᓃᑦ ᐅᖃᓂᕐᓗᓂᕐᒥᑦ ᑭᓲᓂᖓ ᒪᓕᒡᓗᒍ.

d. ᐋᓐᓂᖅᓯᕆᓂᖅ
ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᑐᑭᓕᐅᖅᑕᐅᓯᒪᕗᖅ ᑖᔅᓱᒪ ᐊᑖᒍᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᑐᑭᖃᖅᖢᓂ ᑕᐃᒪᐃᓐᓇᓱᒃᑐᖅ, ᐅᓗᕆᐊᓵᕆᔪᖅ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᓪᓚᕆᒃᑐᖅ ᐃᓄᖕᒥᑦ 
ᑕᐃᒪᐃᑎᑦᑎᔪᒥᒃ, ᐅᕝᕙᓘᓐᓃᑦ ᑕᐃᒪᐃᑎᑦᑎᑐᐃᓐᓇᕆᐊᓕᒃ ᐋᓐᓂᕈᑕᐅᓂᐊᖅᑐᒥᑦ. ᑕᒪᓐᓇ ᐃᓚᖃᕐᓂᐊᖅᐳᖅ ᐅᓗᕆᐊᓵᕆᓂᕐᒥᑦ ᐅᖃᐅᓯᒃᑯᑦ 
ᐅᕝᕙᓘᓐᓃᑦ ᐃᓕᖅᑯᓯᖃᕐᓂᕐᒥᑦ ᐃᖅᑲᓇᐃᔭᖅᑎ ᐅᒃᐱᕈᓱᓪᓗᓂ ᐅᓗᕆᐊᓇᖅᑐᒦᓐᓂᖓᓂ ᐋᓐᓂᕈᓐᓇᕐᓂᕐᒧᑦ. 

ᒪᓕᒐᑦ
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᓄᓇᕗᑦ ᑎᑎᕋᖅᓯᒪᔪᖅ 003/2016
ᐋᓐᓂᖅᓯᕆᓂᖅ
35. �(1) ᑕᒡᕙᓂ ᐃᓚᖓᓂ, “ᐋᓐᓂᖅᓯᕆᓂᖅ” ᑐᑭᖃᖅᐳᖅ ᑕᐃᒪᐃᓐᓇᓱᒃᑐᖅ, ᐅᓗᕆᐊᓵᕆᔪᖅ ᐅᕝᕙᓘᓐᓃᑦ 

ᑕᐃᒪᐃᓕᐅᓪᓚᑦᑖᓚᐅᖅᑐᖅ ᐋᓐᓂᕈᑕᐅᓂᐊᕐᓗᓂ ᐅᕝᕙᓘᓐᓃᑦ ᐋᓐᓂᕈᑕᐅᓪᓚᕆᒃᑐᕕᓂᖅ, ᓲᕐᓗ ᐅᓗᕆᐊᓵᕆᓂᒃᑯᑦ ᐅᖃᐅᓯᒃᑯᑦ 
ᐅᕝᕙᓘᓐᓃᑦ ᐃᓕᖅᑯᓯᕐᒥᑦ ᑖᓐᓇ ᐃᖅᑲᓇᐃᔭᖅᑎ ᐅᒃᐱᕈᓱᓕᕐᓗᓂ ᐅᓗᕆᐊᓇᖅᑐᒦᓐᓂᖓᓂ ᐋᓐᓂᕈᓐᓇᕐᓂᕐᒧᑦ. 

https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html

e. ᐃᖅᑲᓇᐃᔭᕐᕕᐅᔪᖅ, ᐃᖅᑲᓇᐃᔭᖅᑎ, ᐊᒻᒪᓗ ᐃᖅᑲᓇᐃᔭᖅᑎᖁᑎᓕᒃ
ᑖᓐᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᑐᕌᖓᓂᐊᕐᓗᓂ, ᐃᓂᒋᔭᐅᔪᖅ ᐸᕝᕕᓵᕆᕕᐅᔪᒥᒃ 
ᑕᐃᒪᐃᑦᑑᒋᐊᖃᖅᐳᖅ “ᐃᖅᑲᓇᐃᔭᕐᕕᒃ” ᑖᔅᓱᒪ ᐊᑖᒍᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ ᑖᔅᓱᒪ ᑐᑭᖓ “ᐃᖅᑲᓇᐃᔭᕐᕕᒃ” ᓇᒧᑐᐃᓐᓈᖓᕗᖅ 
ᒪᓕᒐᕐᒥᑦ ᓇᓗᓇᐃᖅᓯᖕᒪᑦ ᓇᒥᑐᐃᓐᓇᖅ ᐃᓂᐅᔪᒥᒃ ᐃᖅᑲᓇᐃᔭᖅᑎᐅᔪᖅ ᐱᓕᕆᔪᒥᑦ ᐅᕝᕙᓘᓐᓃᑦ ᐱᓕᕆᕝᕕᒋᑐᐃᓐᓇᕆᐊᖃᕐᓂᖓᓂ, 
ᐅᕝᕙᓘᓐᓃᑦ ᖃᓂᒋᔭᖓᓂ ᐃᖅᑲᓇᐃᔭᖅᑎᐅᑉ ᐱᓕᕆᕝᕕᒋᑐᐃᓐᓇᕆᐊᖃᖅᑕᖓᓂ ᐅᕝᕙᓘᓐᓃᑦ ᐱᓕᕆᖃᑕᐅᓗᓂ ᐃᖅᑲᓇᐃᔭᕐᓂᕐᒧᑦ. 
ᑖᓐᓇ “ᐃᖅᑲᓇᐃᔭᖅᑎ” ᑐᑭᖃᖅᑎᐅᕗᖅ ᐅᓄᖅᑐᓂᑦ ᐊᑐᖅᑕᐅᓪᓚᕆᒃᑲᔭᖅᑐᓂᒃ. ᓇᓗᓇᐃᖅᑕᐅᕗᖅ ᑭᓇᑐᐃᓐᓇᐅᓗᓂ ᐱᓕᕆᓗᓂ 
ᐃᖅᑲᓇᐃᔭᕐᓂᕐᒧᑦ, ᖃᔅᓯᓂᒃ ᐊᑭᓕᖅᓱᖅᑕᐅᒐᓗᐊᕈᓂ, ᐃᖅᑲᓇᐃᔭᖅᑎᓕᖁᑎᖕᒧᑦ. 
ᑖᒃᑯᐊ ᐅᖃᐅᓯᖏᑦ ᒪᓕᒋᐊᓕᖕᓂᒃ ᐊᖏᔪᒨᖓᓂᖅᓴᐅᔪᑦ, ᑎᑎᕋᖅᑕᐅᕐᖓᓚᐅᖅᑐᒃᓴᐅᕗᑦ ᑐᕌᖓᑎᑕᐅᓇᓱᒃᖢᑎᒃ ᖃᓄᐃᓕᐅᕈᑕᐅᔪᓂᒃ 
ᓄᓇᕗᒻᒥ, ᐃᓚᖏᑦ ᑐᕌᖓᙱᑐᐃᓐᓇᕆᐊᓖᑦ ᐃᖅᑲᓇᐃᔭᖅᑎᖁᑎᓕᖕᒧᑦ/ᐃᖅᑲᓇᐃᔭᖅᑎᒧᑦ ᐃᓅᖃᑎᒌᓐᓂᖏᓐᓄᑦ. ᑭᓯᐊᓂ, ᑖᒃᑯᐊ ᑐᑭᖏᑦ 
ᐃᖅᑲᖅᑐᐃᕕᒃᑎᒍᑦ ᐃᓱᒪᒋᔭᐅᓯᒪᙱᑦᑐᑦ ᐅᓪᓗᒥᒧᑦ, ᑕᐃᒪᐃᒻᒪᓪᓗ, ᑐᑭᓯᔭᐅᔭᕆᐊᓖᑦ ᐊᖏᓂᕐᒨᖓᓗᒃ ᐃᖅᑲᖅᑐᐃᕕᒃᑯᑦ ᓇᓂᓯᓐᓂᕈᑎ 
ᑐᕌᖓᓕᖅᑎᑕᐅᒐᔭᒋᐊᖏᑦ ᑭᒡᓕᖃᕐᓗᑎᒃ ᐅᕝᕙᓘᓐᓃᑦ ᐅᖓᓯᓐᓂᖃᕐᓗᑎᒃ. 

iii. ᐃᖅᑲᓇᐃᔭᖅᑎᖁᑎᓕᐅᑉ ᐊᒻᒪᓗ ᐃᖅᑲᓇᐃᔭᖅᑎᐅᑉ ᒪᓕᒋᐊᓕᖏᑦ
ᐊᔾᔨᒌᙱᑦᑐᓂᒃ ᒪᓕᒋᐊᖃᕐᒪᑕ ᑕᒪᒃᑮᓐᓄᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑖᒍᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ 
ᑖᓐᓇᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᓴᖅᑮᓂᕐᒥᑦ ᐊᒻᒪᓗ ᑕᐃᒪᐃᑎᑦᑏᓐᓇᓂᕐᒥᑦ 
ᐊᑦᑕᕐᓇᙱᑦᑐᓂᒃ ᐃᖅᑲᓇᐃᔭᕐᕕᖕᓂᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᓕᖕᓄᑦ. ᐊᒃᓱᕉᑕᐅᔭᕆᐊᓕᑦ ᑕᒪᐃᓐᓄᓕᒫᖅ.

a. ᐃᖅᑲᓇᐃᔭᖅᑎᖁᑎᓕᐅᑉ ᒪᓕᒋᐊᓕᖏᑦ
ᐃᖅᑲᓇᐃᔭᖅᑎᖁᑎᓕᒃ ᖃᓄᑐᐃᓐᓇᖅ ᐱᓕᕆᓇᓱᒋᐊᖃᖅᐳᖅ ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐅᕝᕙᓘᓐᓃᑦ ᓄᖅᑲᖅᑎᑦᑎᓂᕐᒥᑦ 
ᐋᓐᓂᖅᓯᕆᓂᕐᒥᑦ ᐊᒻᒪᓗ ᐸᕝᕕᓵᕆᓂᕐᒥᑦ ᑲᓲᒪᔪᒥᒃ ᐃᖅᑲᓇᐃᔭᕐᕕᖕᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓄᑦ. ᑭᓱ 
ᑲᓲᒪᑐᐃᓐᓇᕆᐊᖃᕐᒪᖔᖅ ᐃᖅᑲᓇᐃᔭᕐᕕᖕᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓄᑦ ᐊᖏᔫᕗᖅ, ᐊᒻᒪᓗ ᐃᓚᖃᖅᖢᓂ:

•	ᐱᓂᕐᓗᖕᓂᐅᔪᑦ ᓴᖅᑭᑐᐃᓐᓇᕆᐊᓖᑦ ᐃᖅᑲᓇᐃᔭᕐᕕᖕᒥᑦ ᐊᒻᒪᓗ ᐃᖅᑲᓇᐃᔭᕐᓇᐅᑎᓪᓗᒍ;
•	ᐱᓂᕐᓗᖕᓂᐅᔪᑦ ᑕᐃᒪᐃᒍᑕᐅᔪᑦ ᐃᖅᑲᓇᐃᔭᖃᑎᒌᓄᑦ ᐊᒻᒪᓗ ᐃᖅᑲᓇᐃᔭᖃᑎᒌᙱᑦᑐᓄᑦ ᐃᖅᑲᓇᐃᔭᖅᑎᐅᑉ ᑕᑯᖃᑦᑕᖅᑕᖓᓂ 
ᐃᖅᑲᓇᐃᔭᕐᓂᖓᓂ (ᓲᕐᓗ ᑳᓐᑐᓛᒃᑎ, ᐳᓛᕆᐊᖅᑐᖅ, ᓂᐅᕕᕆᐊᖅᑐᖅ); ᐊᒻᒪᓗ

•	ᐱᓂᕐᓗᖕᓂᐅᔪᑦ ᑕᐃᒪᐃᒍᑕᐅᔪᑦ ᐃᖅᑲᓇᐃᔭᕐᕕᐅᑉ ᓯᓚᑖᓂ ᐊᒻᒪᓗ ᐃᖅᑲᓇᐃᔭᕐᓇᐅᙱᑎᓪᓗᒍ, ᑭᓯᐊᓂ ᑲᓲᒪᒍᑎᒃ 
ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓄᑦ (ᓲᕐᓗ ᕿᑲᓐᓇᐅᑎᓪᓗᒍ ᑲᑎᖃᑎᒌᑎᓪᓗᒋᑦ ᐅᕝᕙᓘᓐᓃᑦ ᑲᑎᒪᔪᖃᕐᓂᕈᓂ).

ᐱᒻᒪᕆᐅᔪᖅ ᖃᐅᔨᒪᓂᕐᒥᑦ ᐱᓂᕐᓗᖕᓂᐅᔪᖅ ᐃᓚᖃᖅᑎᓪᓗᒍ ᐃᖅᑲᓇᐃᔭᖅᑎᒥ ᐊᒻᒪᓗ ᐃᖅᑲᓇᐃᔭᖅᑎᐅᙱᑦᑐᒥᑦ, ᐃᖅᑲᓇᐃᔭᖅᑎᐅᔪᖅ 
ᐅᓂᕐᓗᖔᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐸᕝᕕᓵᕆᔪᕕᓂᐅᑐᐃᓐᓇᕆᐊᓕᒃ. ᑕᐃᒪᐃᑐᐃᓐᓇᕆᐊᖃᕆᓪᓗᓂ ᐃᖅᑲᓇᐃᔭᖅᑎᐅᙱᑦᑐᖅ 
ᐊᐃᑉᐸᕆᔭᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐃᓚᒋᔭᐅᓗᓂ ᐃᖅᑲᓇᐃᔭᖅᑎᒧᑦ, ᑖᓐᓇᓗ ᐱᓂᕐᓗᖕᓂᐅᔪᖅ ᑕᐃᑲᙶᕈᓂ ᐃᒻᒥᒃᑯᑦ 
ᐊᑲᐅᙱᓕᐅᕈᑕᐅᔪᒥᒃ, ᓲᕐᓗ ᐊᐃᑉᐸᕇᖕᓄᑦ ᐋᓐᓂᖅᓯᕆᓂᕐᒥᑦ. 
ᑖᓐᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᑕᐃᒪᐃᖁᔨᖕᒥᔪᖅ 
ᐃᖅᑲᓇᐃᔭᖅᑎᖁᓕᖃᖅᑐᓕᒫᑦ ᐋᖅᑭᒃᓱᐃᓗᑎᒃ ᐊᒻᒪᓗ ᐊᑐᓕᖅᑎᑦᑎᓗᑎᒃ ᑎᑎᕋᖅᓯᒪᔪᒥᒃ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ, ᐃᓛᓐᓂᒃᑯᓪᓗ, 
ᑎᑎᕋᖅᓯᒪᔪᑦ ᐋᓐᓂᖅᓯᕆᓂᕐᒧᑦ ᐊᑐᐊᒐᕐᒥᑦ, ᑕᒪᒃᑮᒃ ᐅᖃᐅᓯᐅᒋᐊᓪᓚᖕᓂᐊᖅᑑᒃ ᐅᐊᑦᑎᐊᕈᒃᑲᓐᓂ ᑕᒡᕙᓂ ᐅᖃᓕᒫᒐᕋᓛᒥᒃ. 

b. ᐊᖓᔪᖅᑳᑦ ᐊᒻᒪᓗ ᐊᐅᓚᑦᑎᔩᑦ
ᐊᖓᔪᖅᑳᑦ ᐊᒻᒪᓗ ᐊᐅᓚᑦᑎᔩᑦ ᐃᖅᑲᓇᐃᔭᖅᑎᖁᑎᓕᐅᑉ ᐃᔨᒋᒐᔪᓲᖏᑦ ᐊᒻᒪᓗ ᓯᐅᑎᒋᓯᓐᓈᑦ ᐃᖅᑲᓇᐃᔭᕐᕕᖕᒥᑦ. ᓇᓗᓇᐃᖅᑕᐅᒐ-
ᔪᓲᖑᒻᒥᔪᑦ ᐸᕝᕕᓵᕆᓂᕐᒧᑦ ᐊᑐᐊᒐᕐᓂᒃ ᐃᓄᖁᑎᒋᔭᐅᓗᑎᒃ ᐃᖅᑲᓇᐃᔭᖅᑎᒧᑦ ᐅᖃᐅᓯᖃᕈᓐᓇᕐᓗᑎ ᐅᓐᓂᕐᓗᖕᓂᒃᑯᑦ ᐸᕝᕕᓵᕆᔭᐅᓂᕐᒥᑦ. 

ᒪᓕᒐᑦ
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ, ᐋᖅᑭᒋᐊᖅᓯᒪᔪᑦ ᒪᓕᒐᓕᐊᖑᓯᒪᔪᑦ ᓄᓇᑦᓯᐊᕐᒥ (ᓄᓇᕗᑦ) 1988 C s-1
ᑐᑭᖏᑦ
1. ᐅᕙᓂ ᐱᖁᔭᕐᒥ, 
“�ᐃᖅᑲᓇᐃᔭᖅᑎᑦᑎᔨ” ᑐᑭᖃᖅᐳᖅ ᑕᒪᐃᑕ ᐱᓕᕆᖃᑎᒌᓐᓃᑦ, ᐃᓅᖃᑎᒌᑦ, ᑯᐊᐳᕇᓴᐃᑦ, ᓇᒻᒥᓂᖃᖅᑐᑦ, ᑭᒡᒐᖅᑐᐃᔨᑦ, 
ᑳᓐᑐᕌᒃᑎᓪᓗᐊᑕᐃᑦ, ᑳᓐᑐᕌᒃᑕᐅᓕᖅᑭᒃᓯᒪᔪᑦ, ᐊᐅᓚᑦᑎᔨᑦ ᐅᕝᕙᓘᓐᓃᑦ ᐊᓯᖏᑦ ᐱᓕᕆᔪᓐᓇᖅᑕᐅᔪᑦ ᐃᓄᐃᑦ ᐊᐅᓚᑦᑎᔪᑦ 
ᐱᓇᓱᐊᕐᕕᒻᒥᒃ ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᒥᓱᒃᑲᓐᓂᕐᓄᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᕕᐅᔪᒥᒃ; (ᐃᖅᑲᓇᐃᔭᖅᑎᒋᔭᖓ)
“ᐱᓕᕆᕝᕕᐅᔪᖅ” ᑐᑭᖃᖅᐳᖅ ᖃᓄᑐᐃᓐᓇᖅ ᐃᖅᑲᓇᐃᔭᕐᓂᕐᒧᑦ, ᐱᓕᕆᓂᐅᔪᖅ ᐅᕝᕙᓘᓐᓃᑦ ᓂᐅᕐᕈᑎᖃᕐᓂᕐᒥᑦ ᓄᓇᕗᒻᒥ; 
“�ᐃᖅᑲᓇᐃᔭᕐᕕᒋᔭᐅᑉ ᐃᓂᖓ” ᑐᑭᖃᖅᐳᖅ ᐃᓂᒋᔭᖅ ᓇᔪᖅᑕᖓ ᐃᖅᑲᓇᐃᔭᖅᑎᐅᑉ, ᐅᕝᕙᓘᓐᓃᑦ ᓇᔪᕈᓇᖅᑕᖓ, ᐃᖅᑲᓇᐃᔭᕐᓗᓂ, 
ᐅᕝᕙᓘᓐᓃᑦ ᓱᓇᑐᐃᓐᓇᖅ ᑕᐃᒃᓱᒪᓃᑦᑐᖅ ᐅᕝᕙᓘᓐᓃᑦ ᖃᓂᒋᔭᖓᓂ ᓇᔪᖅᑕᖓᑕ ᐃᖅᑲᓇᐃᔭᖅᑎᐅᑉ, ᐅᕝᕙᓘᓐᓃᑦ ᓇᔪᕈᓇᖅᑕᖓ, 
ᐃᖅᑲᓇᐃᔭᕐᓗᓂ; (ᐃᖅᑲᓇᐃᔭᕐᕕᒃ)
“�ᐃᖅᑲᓇᐃᔭᖅᑎ” ᑐᑭᖃᖅᐳᖅ ᐃᓄᒃ ᐃᖅᑲᓇᐃᔭᖅᑐᖅ ᐃᖅᑲᓇᐃᔭᖅᑎᑦᑎᔨᒧᑦ, ᐃᖅᑲᓇᐃᔭᕐᓂᕐᒥᓄᑦ ᐊᑭᓕᖅᓱᖅᑕᐅᓗᓂ 
ᐊᑭᓕᖅᓱᑕᐅᓐᖏᓪᓗᓂᓘᓐᓃᑦ. (ᐃᖅᑲᓇᐃᔭᖅᑎ). 

https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2


7ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

ᓯᕗᓕᖅᑎᒋᔭᐅᓗᑎᒃ ᑲᑐᔾᔨᖃᑎᒌᓕᒫᐸᓗᖕᓂᒃ, ᐱᐅᓛᒃᑯᑦ ᐱᓕᕆᓂᕐᒥᑦ ᑲᔪᖏᖅᓴᐃᕗᖅ ᐃᖅᑲᓇᐃᔭᖅᑎᖁᑎᓕᖕᓂᒃ ᖃᐅᔨᒪᑦᑎᐊᕆᐊᕐᓗᑎᒃ 
ᐊᐅᓚᑦᑎᔨᐅᔪᑦ ᐊᒻᒪᓗ ᐊᖓᔪᖅᑳᑦ ᑕᐃᒪᐃᑎᑦᑎᑦᑕᐃᓕᒪᖃᑕᐅᑦᑎᐊᕙᒡᓗᑎᒃ ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᓂᐅᔪᒥᒃ. ᐃᖅᑲᓇᐃᔭᖅᑎᖁᑎᓖᑦ 
ᖃᐅᔨᒪᑦᑎᐊᕆᐊᓖᑦ ᐊᖓᔪᖅᑳᕆᔭᐅᔪᑦ ᐊᒻᒪᓗ ᐊᐅᓚᑦᑎᔩᑦ ᐱᓕᒻᒪᒃᓴᖅᑎᑕᐅᓗᑎᒃ ᒪᑯᓄᖓ: 

•	ᖃᐅᔨᒪᑦᑎᐊᕆᐊᕐᓂᕐᒥᑦ ᐊᖓᔪᖅᑳᑦ ᐊᒻᒪᓗ ᐊᐅᓚᑦᑎᔩᑦ ᖃᐅᔨᒪᓗᑎᒃ ᐊᒻᒪᓗ ᒪᓕᑦᑎᐊᕐᓗᑎᒃ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ, 
ᐆᒃᑑᑎᒋᔭᐅᑦᑎᐊᕈᓐᓇᕐᓗᑎᓗ ᐃᒃᐱᒍᓱᑦᑎᐊᖅᑐᒥᒃ ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᔭᐅᙱᓪᓗᑎᒃ; 

•	ᖃᐅᔨᒪᓗᑎᒃ ᖃᓄᖅ ᐱᓕᕆᔪᓐᓇᕐᒪᖔᑦ ᐅᖃᖃᑎᒌᓐᓂᕐᒥᑦ ᐊᒻᒪᓗ ᐱᓕᒻᒪᒃᓴᐃᑎᑦᑎᓂᕐᒥᑦ ᒪᓕᑦᑎᐊᕆᐊᖃᕐᓂᕐᒥᑦ ᐸᕝᕕᓵᕆᓂᕐᒧᑦ 
ᐊᑐᐊᒐᕐᒥᑦ;

•	ᐅᖃᐅᓯᖃᕐᓂᕐᒥᑦ ᖃᓄᐃᑦᑐᑐᐃᓐᓇᕐᒥᑦ ᐱᓂᕐᓗᖕᓂᐅᔪᒥᒃ ᐅᕝᕙᓘᓐᓃᑦ ᐱᓂᕐᓗᒍᑕᐅᑐᐃᓐᓇᕆᐊᓕᖕᒥᒃ ᐸᕝᕕᓵᕆᓂᕐᒧᑦ 
ᐃᖅᑲᓇᐃᔭᖅᑎᖁᑎᓕᖕᒧᑦ (ᐅᕝᕙᓘᓐᓃᑦ ᐃᓄᖕᓄᑦ ᓇᓗᓇᐃᖅᑕᐅᓯᒪᔪᓂᒃ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ ᐅᓐᓂᕐᓗᒡᕕᐅᔪᓐᓇᖅᑐᓄᑦ);

•	ᐱᓕᕆᐊᖃᕐᓂᕐᒥᑦ ᐊᓂᒍᐃᑎᑦᑎᓂᕐᒥᑦ ᐸᕝᕕᓵᕆᓂᕐᒧᑦ ᐅᓐᓂᕐᓗᒍᑕᐅᔪᓂᒃ ᑕᐃᒪᐃᒋᐊᖃᖅᑎᓪᓗᒍ;
•	ᐃᑲᔪᕐᓗᓂ ᐃᖅᑲᓇᐃᔭᖅᑎᖁᑎᓕᖕᒥᒃ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᖅᑲᓇᐃᔭᖅᑎᐅᔪᑦ ᐅᓐᓂᕐᓗᒃᓯᒪᔪᑦ ᐅᕝᕙᓘᓐᓃᑦ ᐱᖃᑕᐅᓚᐅᖅᑐᓂᒃ 
ᐅᓐᓂᕐᓗᒍᑕᐅᔪᓂᒃ ᖃᐅᔨᓴᖅᑕᐅᔪᓄᑦ ᓴᐳᔾᔭᐅᓯᒪᓗᑎᒃ ᐊᕕᑕᐅᓂᕐᒧᑦ ᐊᒻᒪᓗ ᐊᑭᒋᐊᖅᑕᐅᓂᕐᒧᑦ;

•	ᐃᑲᔪᕐᓗᓂ ᐊᑐᐃᓐᓇᐅᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᒃ ᐊᑲᐅᓂᖅᓴᒦᑎᑕᐅᓗᑎᒃ, ᑕᐃᒪᐃᑐᐃᓐᓇᕆᐊᓕᒃ, ᐸᕝᕕᓵᕆᓂᕐᒧᑦ 
ᐅᓐᓂᕐᓗᖕᓂᖓᓄᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᔪᒧᑦ; ᐊᒻᒪᓗ

•	ᐃᑲᔪᖃᑕᐅᓗᓂ ᐊᑐᓕᖅᑎᑦᑎᓂᕐᒥᑦ ᐋᖅᑭᒋᐊᕈᑎᒧᑦ ᑕᐃᒪᐃᒋᐊᖃᖅᑎᓪᓗᒍ.

c. ᐃᖅᑲᓇᐃᔭᖅᑎᐅᑉ ᒪᓕᒋᐊᓕᖏᑦ
ᑖᓐᓇ ᒪᓕᒐᖅ ᐊᑐᐃᓐᓇᐅᑎᑦᑎᒐᓗᐊᖅᑎᓪᓗᒍ ᐃᖅᑲᓇᐃᔭᖅᑎᓂᒃ ᐱᔪᓐᓇᐅᑎᖃᖅᑎᑕᐅᓪᓗᑎᒃ ᐃᖅᑲᓇᐃᔭᕈᓐᓇᕐᓂᕐᒥᑦ 
ᐸᕝᕕᓵᕆᓂᖅᑕᖃᑦᑐᒥᒃ, ᐅᖃᐅᓯᖃᕐᓂᕐᒥᑦ ᑖᔅᓱᒥᖓ ᑐᕌᖓᕗᖅ ᑭᒃᑯᓕᒫᓄᑦ ᐃᖅᑲᓇᐃᔭᕐᕕᖕᒥᑦ. 
ᑕᒪᓐᓇ ᐃᓚᖃᖅᐳᖅ ᖃᐅᔨᒪᒋᐊᑦᑎᐊᕐᓂᕐᒥᑦ ᐃᖅᑲᓇᐃᔭᖅᑎ ᑐᑭᓯᐅᒪᓗᓂ ᖃᓄᐃᑦᑐᒥ ᐃᓕᖅᑯᓯᕐᒥᑦ ᑕᐃᒪᐃᒍᑕᐅᒐᔭᕐᒪᖔᖅ 
ᐸᕝᕕᓵᕆᓂᕐᒧᑦ, ᒪᓕᒋᐊᖃᕐᓗᑎᓗ ᒪᓕᒋᐊᓕᖕᓂᒃ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ. ᐱᓕᒻᒪᒃᓴᖅᑎᑕᐅᓪᓗᐊᖅᑐᑦ ᐊᑐᐊᒐᕐᒧᑦ ᐊᒻᒪᓗ 
ᑲᔪᖏᖅᓴᖅᑕᐅᓗᑎᒃ ᐅᖃᐅᓯᖃᕐᓂᕐᒥᑦ ᖃᓄᐃᑦᑐᑐᐃᓐᓇᕐᓂᒃ ᐱᓂᕐᓗᒍᑕᐅᔪᓂᒃ ᐸᕝᕕᓵᕆᓂᕐᒧᑦ ᐃᖅᑲᓇᐃᔭᖅᑎᖁᑎᓕᖕᒧᑦ 
ᑲᒪᒋᔭᐅᑦᑎᐊᓂᐊᕐᒪᑕ.

ᒪᓕᒐᑦ
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ, ᐋᖅᑭᒋᐊᖅᓯᒪᔪᑦ ᒪᓕᒐᓕᐊᖑᓯᒪᔪᑦ ᓄᓇᑦᓯᐊᕐᒥ (ᓄᓇᕗᑦ) 1988 C s-1
ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᖏᑦ
4. �(1) ᐃᖅᑲᓇᐃᔭᖅᑎᖁᑎᖃᖅᑐᓕᒫᑦ ᐃᒪᐃᓕᐅᕐᓂᐊᖅᑐᑦ:

(a)	ᐊᖑᑎᐅᑉ ᐅᕝᕙᓘᓐᓃᑦ ᐊᕐᓇᐅᑉ ᐱᓕᕆᕝᕕᖓᓂ ᑲᒪᑦᑎᐊᕐᓂᐊᖅᑐᖅ ᐋᓐᓂᐊᖃᖅᑕᐃᓕᒪᕐᓂᑦᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᓄᐃᑦ ᖃᓄᐃᖁᓇᒋᑦ ᐱᓕᕆᕝᕕᐅᔪᒥᑦ ᐅᓗᕆᐊᓇᖅᑐᒦᖁᓇᒋᑦ;

(b)	ᓇᐅᒃᑯᓕᒫᖅ ᐅᔾᔨᖅᓱᕐᓂᒃᑯᑦ ᐱᓕᕆᐊᖃᕐᓗᓂ ᐊᒻᒪᓗ ᐊᑐᓕᖅᑎᑦᑎᓗᓂ ᑲᔪᓯᑎᑦᑎᓪᓗᓂᓗ ᐱᓕᕆᔾᔪᓯᕐᓂᒃ  
ᐊᒻᒪᓗ ᐊᑐᕆᐊᓕᖕᓂᒃ ᖃᐅᔨᒪᑦᑎᐊᕆᐊᕐᓂᕐᒧᑦ ᐋᓐᓂᐊᖃᖅᑕᐃᓕᒪᕐᓂᑦᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ  
ᐃᓄᐃᑦ ᖃᓄᐃᖁᓇᒋᑦ ᐊᖑᑎᐅᑉ ᐅᕝᕙᓘᓐᓃᑦ ᐊᕐᓇᐅᑉ ᐱᓕᕆᕝᕕᖓᓂ; ᐊᒻᒪᓗ

(c)	ᐊᑐᐃᓐᓇᐅᑎᑦᑎᓗᓂ ᓯᕗᓪᓕᖅᐹᒥ ᐃᓅᓕᓴᐃᓂᕐᒧᑦ ᒪᓕᒋᐊᓕᖕᓂᒃ ᒪᓕᒐᖕᓃᑦᑐᓂᒃ ᑐᕌᖓᔪᓂᒃ ᐊᖑᑎᐅᑉ  
ᐅᕝᕙᓘᓐᓃᑦ ᐊᕐᓇᐅᑉ ᓇᒦᓐᓂᕆᔭᖓᓂ ᖁᑦᑎᖕᓂᓕᕇᒃᑐᓂᑦ ᐱᓕᕆᕝᕕᖕᒥᑦ.

ᐋᖅᑭᒃᓱᐃᓂᖏᑦ ᐃᖅᑲᓇᐃᔭᖅᑎᑦᑎᔨᑦ
(2) �ᒪᕐᕈᐃᓂᒃ ᐊᒥᓱᒃᑲᓂᕐᓂᓘᓐᓃᑦ ᐃᖅᑲᓇᐃᔭᖅᑎᑦᑎᔨᓂᒃ ᐊᐅᓚᑦᑎᔪᖃᖅᐸᑦ ᐱᓇᓱᐊᕐᕕᒻᒥᒃ, ᑕᐃᓐᓇ ᑳᓐᑐᕌᒃᑎᓪᓗᐊᑕᖅ 

ᐅᕝᕙᓘᓐᓃᑦ, ᑳᓐᑐᕌᒃᑎᓪᓗᐊᑕᖅᑕᖃᓐᖏᑉᐸᑦ, ᓇᒻᒥᓂᖃᖅᑐᖅ ᐱᓇᓱᐊᕐᕕᒻᒥᒃ, ᐋᖅᑭᒃᓱᐃᒐᔭᖅᐳᖅ ᓱᓕᕆᐊᖏᓐᓂᒃ 
ᐃᖅᑲᓇᐃᔭᖅᑎᑦᑎᔨᑦ ᐱᓇᓱᐊᕐᕕᒻᒥ ᐋᓐᓂᐊᑖᕐᓇᖅᑐᒦᑦᑕᐃᓕᖁᓇᒋᑦ ᐊᒻᒪ ᐊᑦᑕᓇᖅᑐᒦᑦᑕᐃᓕᖁᓪᓗᒋᑦ ᐃᓄᐃᑦ ᐱᓇᓱᐊᕐᕕᒻᒥ. 

ᐃᖅᑲᓇᐃᔭᖅᑎᐅᑉ ᐱᔭᒃᓴᖏᑦ
5. �ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᖅᑐᖅ ᐅᕝᕙᓘᓐᓃᑦ ᑲᓲᒪᖃᑎᓕᒃ ᐱᓕᕆᕝᕕᖕᒥᑦ ᑕᐃᒪᓐᓂᐊᖅᐳᖅ, ᐊᖑᑎᐅᑉ ᐅᕝᕙᓘᓐᓃᑦ 

ᐊᕐᓇᐅᑉ ᐃᖅᑲᓇᐃᔭᕐᓂᓕᒫᖓᓂ,

(a)	ᐊᔪᙱᓐᓂᓕᒫᖓᓂ ᐅᔾᔨᖅᓱᕐᓂᐊᖅᑐᖅ ᖃᐅᔨᒪᑦᑎᐊᕆᐊᕐᓂᕐᒥᑦ ᓇᖕᒥᓂᖅ ᐊᑦᑕᕐᓇᔾᔭᐃᖅᓯᒪᓗᓂ ᐊᓯᖏᓪᓗ ᐃᓅᔪᑦ 
ᐱᓕᕆᕝᕕᖕᒥᑦ; ᐊᒻᒪᓗ

(b)	ᖃᓄᐃᓕᖓᓂᐅᔪᑦ ᑕᐃᒪᐃᖁᔨᖕᒪᑕ, ᐊᑐᕐᓗᑎ ᓱᓇᒃᑯᑖᓂᑦ ᐊᒻᒪᓗ ᐊᓐᓄᕌᓂᑦ ᓇᖕᒥᓂᖅ ᓴᐳᒻᒥᓯᒪᖁᓪᓗᒍ ᐊᒻᒪᓗ 
ᐊᑐᐃᓐᓇᕈᖅᑎᑕᐅᔪᓂᒃ ᐃᖅᑲᓇᐃᔭᖅᑎᖁᑎᓕᖕᒧᑦ; ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᖕᓂᒃ ᒪᓕᒡᓗᒋᑦ ᒪᓕᒐᖏᓐᓂᒃ 
ᐊᑐᖅᑕᐅᒋᐊᓕᖕᓄᑦ ᐅᕝᕙᓘᓐᓃᑦ ᐊᓐᓇᕌᕆᔭᐅᒋᐊᓕᖕᓄᑦ ᐃᖅᑲᓇᐃᔭᖅᑎᒧᑦ.

https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2


8 ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

B. �ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᐊᒻᒪᓗ ᐸᕝᕕᓵᕆᓂᕐᒧᑦ B. �ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᐊᒻᒪᓗ ᐸᕝᕕᓵᕆᓂᕐᒧᑦ 
ᐊᑐᖅᑕᐅᔪᓂᒃᐊᑐᖅᑕᐅᔪᓂᒃ

i. ᐸᕝᕕᓵᕆᓂᖅ ᖃᓄᖅ ᓴᖅᑭᓲᖑᒻᒪᖔᖅ  
ᐸᕝᕕᓵᕆᓂᖅ ᐊᔾᔨᒌᙱᑦᑐᒃᑰᕈᓐᓇᖅᑐᖅ ᐃᖅᑲᓇᐃᔭᕐᕕᖕᒥᑦ, ᐊᒻᒪᓗ ᐃᓛᓐᓂᒃᑯᑦ ᐊᔪᕐᓇᖅᐸᒃᑐᖅ ᓇᓗᓇᐃᓇᓱᒃᖢᒍ. 
ᐸᕝᕕᓵᕆᓂᖅ ᐃᓚᖃᒐᔪᓲᖅ ᓈᒻᒪᖏᑦᑐᒥᑦ ᖃᓄᐃᓕᐅᕐᓂᕐᒥᑦ ᐅᕝᕙᓘᓐᓃᑦ ᐅᖃᐅᓯᒃᓴᒥᑦ ᐃᖅᑲᓇᐃᔭᖅᑎᒧᑦ ᖃᐅᔨᒪᔭᐅᓗᓂ, ᐅᕝᕙᓘᓐᓃᑦ 
ᖃᐅᔨᒪᔭᐅᑐᐃᓐᓇᕆᐊᓕᒃ, ᑐᙵᓇᙱᓐᓂᐅᓗᓂ. ᑕᐃᒪᐃᒐᔪᓲᖅ, ᐊᒥᓱᐊᖅᑎ ᑕᐃᒪᐃᓕᖅᑭᔪᓂᒃ ᐱᓂᕐᓗᒃᑐᖃᓲᖅ, ᑭᓯᐊᓂ ᑕᐃᒪᐃᒍᓐᓇᕆᓪᓗᓂ 
ᐊᑕᐅᓯᐊᕈᑕᐅᔪᖅ ᐱᓂᕐᓗᖕᓂᐅᔪᖅ ᐅᐊᑲᓪᓚᐅᒍᓐᓇᕐᓗᓂ ᐸᕝᕕᓵᕆᓂᐅᓂᕋᖅᑕᐅᒋᐊᖓ. ᐅᖃᐅᓯᒃᓴᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᖅ 
ᐃᓱᒫᓘᑕᐅᔪᖅ ᐃᓄᖕᒨᖓᓗᓂ. 
ᐆᒃᑑᑎᐅᔪᑦ ᐸᕝᕕᓵᕆᓂᕐᒧᑦ ᐃᓚᖃᕈᓐᓇᖅᐳᑦ, ᑭᓯᐊᓂ ᑭᒡᓕᖃᖅᑎᑦᑎᓇᓂ ᐅᑯᓄᖓ:

•	ᓲᖑᓴᖕᓂᖅ;
•	ᐃᔪᓵᕆᓂᖅ
•	ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ ᐅᓗᕆᐊᓵᕆᓂᕐᒥᑦ ᐅᕝᕙᓘᓐᓃᑦ ᓯᕘᕋᑎᑦᑎᓂᕐᒥᑦ;
•	ᐊᖕᒧᐊᖅᑎᕆᓂᕐᒧᑦ ᐅᕝᕙᓘᓐᓃᑦ ᑲᑕᒃᓴᐃᓂᕐᒧᑦ ᐅᖃᐅᓯᒃᓴᑦ, ᐱᓕᕆᐊᕆᔭᖏᑦ ᐅᕝᕙᓘᓐᓃᑦ ᐃᔪᓵᕆᒍᓂ;
•	ᐃᓄᑑᑎᑦᑎᒍᓂ ᐅᕝᕙᓘᓐᓃᑦ ᓱᕋᒃᑎᕆᓗᓂ ᐊᓯᖏᒥᓂᒃ; 
•	ᓱᕋᒃᑎᕆᓂᕐᒥᑦ ᐅᕝᕙᓘᓐᓃᑦ ᐅᓚᕕᓴᐃᓂᕐᒥᑦ ᐊᓯᖏᑕ ᐱᖁᑎᖏᓐᓂᒃ; ᐅᕝᕙᓘᓐᓃᑦ
•	ᑲᙳᓵᕆᓗᓂ ᐊᒻᒪᓗ ᐃᓅᖃᑦᑎᐊᕐᓗᓂ.

ᐸᕝᕕᓵᕆᓂᖅ ᐃᖅᑲᓇᐃᔭᕐᕕᖕᒥᑦ ᐃᓚᖃᕐᓂᐊᕐᒥᔪᖅ ᖃᓄᑐᐃᓐᓇᖅ ᐊᑭᒋᐊᒃᓯᓂᕐᒥᑦ ᐅᕝᕙᓘᓐᓃᑦ ᐊᖅᓵᖅᓯᓂᕐᒥᑦ ᐃᓄᖕᒧᑦ ᓴᖅᑮᓚᐅᕐᓂᖓᓂ 
ᐸᕝᕕᓵᕆᓂᕐᒧᑦ ᐊᑐᐊᒐᕐᒥᒃ, ᐱᖃᑕᐅᓂᖓᓄᑦ ᐅᕝᕙᓘᓐᓃᑦ ᐃᑲᔪᓚᐅᕐᓂᖓᓄᑦ ᖃᐅᔨᓴᕐᓂᐅᔪᒥᒃ ᐸᕝᕕᓵᕆᓂᕐᒧᑦ ᐊᑐᐊᒐᒃᑯᑦ, ᐅᕝᕙᓘᓐᓃᑦ 
ᐃᓅᖃᑎᖃᓚᐅᕐᓂᖓᓄᑦ ᐃᓄᖕᒥᒃ ᓴᖅᑮᓚᐅᖅᑐᒥᒃ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᒃ. 
ᐱᒻᒪᕆᐅᖕᒥᔪᖅ ᖃᐅᔨᒪᓂᕐᒥᑦ ᖃᓄᐃᓕᐅᕐᓂᐅᔪᖅ ᐊᐱᖅᑯᑕᐅᔪᖅ ᐱᔮᖅᑯᑕᐅᒋᐊᖃᙱᑦᑐᖅ ᑕᐃᔭᐅᓂᐊᕐᓗᓂ ᐸᕝᕕᓵᕆᓂᐅᔪᒥᒃ. 
ᐊᑭᕋᖅᑐᓐᓂᒃᑯᑦ ᐸᕝᕕᓵᕆᓂᖅ ᑐᑭᖃᕋᔪᓲᖅ ᖃᓄᑐᐃᓐᓇᖅ ᖃᓄᐃᓕᐅᕐᓂᕐᒥᑦ ᐅᕝᕙᓘᓐᓃᑦ ᐅᖃᐅᓯᒃᓴᒥᑦ ᑎᑭᐅᒪᔪᒥᑦ ᑐᑭᖓᓂ 
ᐸᕝᕕᓵᕆᔭᐅᓂᕐᒥᑦ ᑭᓱᐊᓂ ᑐᕌᖓᓗᓂ ᐊᑐᖅᑕᐅᔭᕆᐊᖃᙱᑦᑐᓂᒃ ᑕᐃᑲᓂ ᐃᓅᑉ ᐱᔪᓐᓇᐅᑎᖏᓐᓄᑦ ᐱᖁᔭᖅ:

…ᐃᓕᖅᑯᓯᖏᑕ ᖃᓄᐃᑦᑑᓂᖏᓐᓂ, ᑕᐅᑦᑐᖃᓂᖏᑦ, ᖃᓄᐃᑦᑐᓂᒃ ᑭᖑᕚᖃᓂᖏᑦ, ᐃᓕᖅᑯᓯᖓᓐᓂ ᓇᑭᙶᕐᓂᖏᓐᓂ, ᓇᒥ 
ᓄᓇᖃᕐᓂᖏᓐᓂ, ᐃᓂᒋᔭᖓᓂ ᓇᙵᕐᓂᖏᓐᓂ, ᐅᒃᐱᕆᔭᖏᓐᓄᑦ, ᐅᒃᐱᕐᓂᖓᓄᑦ, ᐅᑭᐅᖓᓐᓄᑦ, ᐊᕐᓇᐅᓂᖏᑦ/ᐊᖑᑕᐅᓂᖏᑦ, 
ᐊᕐᓇᐅᑲᑎᒌᓂᒃ ᐊᖑᑕᐅᖃᑎᒌᓂᒃ ᐊᐃᑉᐸᖃᕐᓂᕐᒧᑦ, ᑲᑎᑎᑕᐅᓯᒪᒍᑎᒃ ᐋᒃᑲᓘᓐᓃᑦ, ᖃᓄᐃᑦᑐᓂᒃ ᐃᓚᖃᓂᖏᑦ, ᓯᖓᐃᓂᕐᒧᑦ, 
ᑮᓇᐅᔭᓕᐅᕈᑎᒋᕙᒃᑕᒥᓄᑦ, ᐃᖅᑲᖅᑐᒐᒃᓴᐅᓚᐅᕐᓂᖓᓂ ᐲᖅᑕᐅᓚᐅᖅᓯᒪᓐᓂᕈᓂ.

ᐅᓄᖅᑐᑦ ᐆᒃᑑᑎᒋᔭᐅᔪᑦ ᐸᕝᕕᓵᕆᓂᕐᒧᑦ, ᖁᓛᓂ, ᐃᓱᒪᒋᔭᐅᓂᐊᖅᑐᑦ ᐊᑭᕋᖅᑐᓐᓂᒃᑯᑦ ᐸᕝᕕᓵᕆᓂᕐᒧᑦ ᐃᓚᖃᖅᐸᑕ 
ᑕᑯᒋᐊᖅᑕᐅᒍᓐᓇᖅᑐᒥᑦ ᐊᑕᐅᓯᕐᒧᑦ ᐅᖓᑖᓄᓘᓐᓃᑦ ᑕᐃᒃᑯᓂᖓ ᐃᓄᖕᒨᖓᔪᓂᒃ ᓇᓗᓇᐃᒃᑯᑕᕐᓂᒃ. 
ᓄᓕᐊᕐᓂᒃᑯᑦ ᐸᕝᕕᓵᕆᓂᖅ ᑐᑭᖃᖅᐳᖅ ᐅᖃᐅᓯᒃᓴᓂᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᕐᒥᑦ ᑎᑭᐅᒪᔪᓂᒃ ᑐᑭᖓᓂ ᐸᕝᕕᓵᕆᓂᕐᒥᑦ, ᑭᓯᐊᓂ 
ᐃᓚᖃᕐᓗᓂ ᓄᓕᐊᕐᓂᖕᒨᖓᔪᓂᒃ. 
ᐆᒃᑑᑎᐅᔪᑦ ᐃᓚᖃᕈᓐᓇᖅᐳᑦ ᑭᒡᓕᖃᖅᑎᑦᑎᓇᓂ ᐅᑯᓄᖓ ᑐᕌᓪᓚᕆᒃᑐᒥᑦ ᐅᕝᕙᓘᓐᓃᑦ ᑐᕌᓪᓚᕆᙱᑦᑐᒥᑦ ᑐᙵᓴᐃᓂᕐᒥᑦ ᐅᕝᕙᓘᓐᓃᑦ 
ᑐᒃᓯᕋᕐᓂᕐᒥᑦ ᓄᓕᐊᕐᓂᕐᒨᔪᓂᒃ ᐅᕝᕙᓘᓐᓃᑦ ᐃᓕᖅᑯᓯᕐᓂᒃ, ᓴᖅᑭᔮᖅᑎᑦᑎᓂᕐᒥᑦ ᐊᔾᔨᙳᐊᓂᒃ ᐅᕝᕙᓘᓐᓃᑦ ᐱᖁᑎᓂᑦ ᓄᓕᐊᕐᓂᕐᒨᖓᔪᓂᒃ 
ᑕᑯᒃᓴᐅᑎᑦᑎᔪᓂᒃ, ᐃᔪᓵᕆᓃᑦ ᓄᓕᐊᕐᓂᕐᒨᖓᔪᓂᒃ, ᑐᙵᓱᒃᑎᑕᐅᙱᓐᓂᒃᑯᑦ ᑎᒥᒥᑦ ᐊᑦᑐᖅᓯᓂᕐᒥᑦ, ᐅᕝᕙᓘᓐᓃᑦ ᑐᕌᓪᓚᕆᒃᑐᒥᑦ 
ᐅᕝᕙᓘᓐᓃᑦ ᓯᕘᕋᑎᑦᑎᓂᕐᒥᑦ ᖃᓄᐃᓕᐅᕆᐊᓂᐊᕐᓂᕐᒥᑦ ᓄᓕᐊᖃᑎᖃᕈᒪᙱᑉᐸᑦ. 
ᐱᒻᒪᕆᐅᖕᒥᔪᖅ ᖃᐅᔨᒪᓂᕐᒥᑦ ᖃᓄᐃᓕᐅᕐᓂᐅᔪᖅ ᑐᕌᕐᓂᖃᑐᐃᓐᓇᕆᐊᖃᙱᑦᑐᖅ ᐃᓄᖕᒧᑦ ᐊᑕᐅᓯᕐᒧᑦ. ᐃᖅᑲᓇᐃᔭᖅᑏᑦ ᐅᖃᐅᓯᖃᓲᑦ 
ᑐᙵᓇᙱᑦᑐᒃᑯᑦ ᓄᓕᐊᕐᓂᓕᕆᓗᑎᒃ ᑐᓴᖅᓴᐅᓗᑎᒃ ᐃᖅᑲᓇᐃᔭᕐᕕᖕᒥᑦ, ᐅᕝᕙᓘᓐᓃᑦ ᑐᓵᔭᐅᓐᓂᖅᐸᑕ ᐊᓯᖕᓄᑦ ᐃᓄᖕᒧᑦ 
ᐃᓱᒪᒋᔭᐅᑐᐃᓐᓇᕆᐊᓕᒃ ᓄᓕᐊᕐᓂᒃᑯᑦ ᐸᕝᕕᓵᕆᓂᐅᓗᓂ.

ii. ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᖅ ᖃᓄᖅ ᓴᖅᑭᓲᖑᒻᒪᖔᖅ  
ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᓴᖅᑭᒐᔪᓲᖅ ᐱᖓᓲᓕᖅᑲᖓᔪᒃᑯᑦ:

1.	ᑎᒥᒃᑯᑦ ᖃᓄᐃᓕᐅᕐᓂᖓ ᐃᓅᑉ ᐃᖅᑲᓇᐃᔭᖅᑎᒧᑦ, ᐃᖅᑲᓇᐃᔭᕐᕕᖕᒥᑦ, ᑎᒥᒃᑯᑦ ᐋᓐᓂᕈᑕᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ 
ᐋᓐᓂᕈᑕᐅᓗᓂ ᐃᖅᑲᓇᐃᔭᖅᑎᒧᑦ;

2.	ᑎᒥᒃᑯᑦ ᖃᓄᐃᓕᐅᕆᓇᓱᒃᑯᓂ ᐃᖅᑲᓇᐃᔭᖅᑎᒧᑦ, ᐃᖅᑲᓇᐃᔭᕐᕕᖕᒥᑦ, ᐋᓐᓄᕈᑕᐅᓗᓂ ᐃᖅᑲᓇᐃᔭᖅᑎᒧᑦ; ᐊᒻᒪᓗ
3.	ᐅᖃᐅᓯᖅ ᐅᕝᕙᓘᓐᓃᑦ ᐃᓕᖅᑯᓯᐅᔪᖅ ᑐᑭᓯᔭᐅᔪᖅ ᐃᖅᑲᓇᐃᔭᖅᑎᒧᑦ ᐅᓗᕆᐊᓇᕈᑕᐅᓗᓂ ᑎᒥᒃᑯᑦ ᖃᓄᐃᓕᐅᕆᓇᓱᖕᓂᖕᒧᑦ 

ᐃᖅᑲᓇᐃᔭᖅᑎᒧᑦ, ᐃᖅᑲᓇᐃᔭᕐᕕᖕᒥᑦ, ᑎᒥᒃᑯᑦ ᐋᓐᓂᕈᑕᐅᑐᐃᓐᓇᕆᐊᖃᕐᓗᓂ ᐃᖅᑲᓇᐃᔭᖅᑎᒧᑦ.  

https://www.canlii.org/en/nu/laws/stat/snu-2003-c-12/latest/snu-2003-c-12.html?autocompleteStr=SNu%202003%20c.12&autocompletePos=1

ᐆᒃᑑᑎᐅᔪᓐᓇᖅᑐᑦ ᐃᓕᖅᑯᓯᕐᒧᑦ, ᑕᐃᒪᐃᒍᑕᐅᔪᓐᓇᖅᑐᑦ ᐋᓐᓂᖅᓯᕆᓂᕐᒧᑦ ᐃᖅᑲᓇᐃᔭᕐᕕᖕᒥᑦ ᐃᓚᖃᖅᑐᑦ,  
ᑭᓯᐊᓂ ᑭᒡᓕᖃᖅᑎᑦᑎᓇᓂ ᐅᑯᓄᖓ:

•	ᑎᒥᒃᑯᑦ ᐅᕝᕙᓘᓐᓃᑦ ᐅᖃᐅᓯᒃᑯᑦ ᐋᓐᓂᖅᓯᓂᖅ ᐅᕝᕙᓘᓐᓃᑦ ᐱᑦᑎᐊᙱᓐᓂᕐᒥᑦ ᐃᓚᖃᕈᓐᓇᖅᐳᖅ ᐊᓇᐅᒃᓯᓂᕐᒥᑦ, ᐊᔭᒃᓯᓂᕐᒥᑦ, 
ᐊᔭᒃᓯᐊᕐᔪᖕᓂᕐᒥᑦ, ᑐᑭᖅᓯᓂᕐᒥᑦ ᐅᕝᕙᓘᓐᓃᑦ ᓈᒻᒪᙱᑦᑐᒃᑯᑦ ᑎᒥᒥ ᖃᓂᒋᔭᖃᕐᓗᓂ ᐅᕝᕙᓘᓐᓃᑦ ᐊᑦᑐᖅᓯᓗᓂ;

•	ᐅᓗᕆᐊᓇᖅᑐᑦ ᐃᓕᖅᑯᓰᑦ ᓲᕐᓗ ᐊᒡᒐᖕᓄᑦ ᐅᓗᕆᐊᓵᕆᓂᕐᒥᑦ, ᐱᖁᑎᓂᑦ ᓱᕋᑦᑎᕆᓂᕐᒥᑦ, ᐱᖁᑎᓂᑦ ᐃᒋᑦᑎᓂᕐᒥᑦ, ᑲᑕᒃᓴᐃᓂᕐᒧᑦ 
ᐅᕝᕙᓘᓐᓃᑦ ᑐᓴᕐᓂᖏᑦᑐᑦ ᐃᔪᓵᕆᓃᑦ, ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ ᐅᓗᕆᐊᓵᕆᓂᕐᒥᑦ ᑐᓴᕈᒥᒪᖏᓪᓗᑎ ᐅᕝᕙᓘᓐᓃᑦ 
ᑲᑉᐱᐊᓇᕐᓗᑎ, ᐅᖃᐱᓗᖕᓂᖅ, ᐅᖃᐅᓯᕐᓗᓂᑦ ᐅᕝᕙᓘᓐᓃᑦ ᓴᖅᑮᓂᕐᒥᑦ ᖃᓄᑐᐃᓐᓇᖅ ᐋᓐᓂᖅᓯᓂᐊᕐᓂᕋᐃᓗᓂ.

ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᑭᒡᓕᖃᑐᐃᓐᓇᖏᑦᑐᖅ ᖃᓄᐃᓕᐅᕈᑕᐅᔪᓂᒃ ᐅᕝᕙᓘᓐᓃᑦ ᐃᓕᖅᑯᓯᕆᔭᐅᔪᒥᒃ 
ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᖅᑎᒧᑦ. ᐃᖅᑲᓇᐃᔭᖅᑎᖁᑎᓖᑦ ᐱᔭᒃᓴᖃᖅᑎᑕᐅᕗᑦ ᐅᔾᔨᖅᓱᑦᑎᐊᕆᐊᖃᕐᓂᕐᒥᑦ 
ᖃᐅᔨᒪᑦᑎᐊᕆᐊᕐᓗᑎᒃ ᐋᓐᓂᐊᖃᖅᑕᐃᓕᒪᑎᑦᑎᓗᑎᒃ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᑎᑦᑎᓗᑎᒃ ᐃᖅᑲᓇᐃᔭᖅᑎᒥᓂᒃ ᐃᖅᑲᓇᐃᔭᕐᕕᖕᒥᑦ, 
ᐅᓗᕆᐊᓇᕐᓂᐅᑐᐃᓐᓇᕆᐊᓕᖕᓂᓪᓗ ᐋᓐᓂᖅᓱᖅᑕᐅᓂᕐᒧᑦ ᐃᖅᑲᓇᐃᔭᕐᕕᖕᒥᑦ ᐃᖅᑲᓇᐃᔭᖅᑎᐅᙱᑦᑐᒧᑦ.
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᖅ ᓴᖅᑭᑐᐃᓐᓇᕆᐊᓕᒃ ᑕᐃᒪᐃᓕᖓᓗᓂ ᐃᒻᒥᒃᑰᖓᓗᓂ ᐅᕝᕙᓘᓐᓃᑦ ᐊᐃᑉᐸᕇᓐᓄᑦ 
ᐱᑦᑎᐊᙱᖃᑦᑕᐅᑎᔪᓄᑦ ᑎᑭᐅᑎᓕᕐᓗᓂ ᐃᖅᑲᓇᐃᔭᕐᕕᖕᒧᑦ. ᐆᒃᑐᕋᐅᑏᑦ ᒪᑯᓂᖓ ᐃᓚᖃᖅᑐᖅ:

•	ᖃᐅᔨᒪᔭᐅᔪᖅ ᐃᖅᑲᓇᐃᔭᖅᑎᒧᑦ ᐅᐸᒍᑎᓐᓂᕈᓂ ᐃᖅᑲᓇᐃᔭᕐᕕᖕᒧᑦ ᑮᓇᐅᔭᕐᓂᐊᕆᐊᖅᑐᕐᓗᓂ ᒪᑭᑦᑕᖅᑐᕕᓂᐅᓚᐅᖅᖢᑎ 
ᐴᑲᒥᑦ ᐱᓇᓱᐊᕈᓯᐅᑉ ᓄᙳᐊᓂ, ᑖᓐᓇᓗ ᖃᐅᔨᒪᔭᐅᔪᖅ ᑎᒥᒃᑯᑦ ᐊᒃᓱᕈᖅᑎᑦᑎᓗᓂ ᐃᖅᑲᓇᐃᔭᖅᑎᒥ, ᐃᖅᑲᓇᐃᔭᖅᑎᖁᑎᓕᒃ 
ᐊᒃᓱᕈᕈᓐᓇᕐᓂᓕᒫᖓᓂ ᓄᖅᑲᖅᑎᑦᑎᓇᓱᒃᑲᔭᖅᑐᖅ (ᓲᕐᓗ, ᐸᓖᓯᒃᑯᓐᓄᑦ ᐅᕝᕙᓘᓐᓃᑦ ᖃᐅᔨᓴᖅᑎᒧᑦ ᐅᖄᓚᓗᓂ) ᓴᐳᑎᒋᐊᕐᓗᓂᐅᓗ 
ᐃᖅᑲᓇᐃᔭᖅᑎ. 

•	ᐃᖅᑲᓇᐃᔭᖅᑎᖁᑎᓕᒃ ᐅᔾᔨᕈᓱᓕᕈᓂ ᐊᐃᑉᐸᕇᓄᑦ/ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᖅᑎᖁᑎᓕᒃ ᓴᖅᑭᔮᕐᕕᐅᓕᕐᓗᓂ 
ᑎᒥᒃᑯᑦ ᐋᓐᓂᕐᓗᓂ ᐃᖅᑲᓇᐃᔭᕐᕕᖕᒥᑦ, ᐃᖅᑲᓇᐃᔭᖅᑎᖁᑎᓕᒃ ᐊᔪᙱᓐᓂᓕᒫᖓᓂ ᐅᔾᔨᖅᓱᕆᐊᕐᓂᐊᖅᐳᖅ ᓴᐳᑎᒋᐊᕐᓗᓂᐅᒃ 
ᐃᖅᑲᓇᐃᔭᖅᑎ.

ᐊᐃᑉᐸᕇᓄᑦ/ᐃᓚᒌᓄᑦ ᐋᓐᓂᖅᓯᕆᓂᖅ ᑐᑭᓯᐅᒪᔭᐅᕗᖅ ᑕᐃᒪᐃᓕᕈᑕᐅᓪᓗᓂ ᐃᓕᖅᑯᓯᕆᔭᐅᓪᓗᓂ ᐊᑕᐅᓯᕐᒧᑦ ᐃᓄᖕᒧᑦ 
ᓲᖑᓂᖅᓴᐅᓇᓱᒃᖢᓂ ᐊᒻᒪᓗ ᐊᐅᓚᑦᑎᓇᓱᒃᖢᓂ ᐊᓯᒥᓂ ᐃᓄᖕᒥᑦ ᖃᐅᔨᒪᔭᒥᓂᒃ, ᐅᕝᕙᓘᓐᓃᑦ ᖃᐅᔨᒪᓚᐅᖅᓯᒪᓪᓗᓂᐅᒃ,  
ᐃᒻᒥᒃᑰᖓᔪᒥ ᐃᓅᖃᑎᒌᒃᖢᑎᒃ. 

iii. ᐊᐅᓚᑦᑎᔩᑦ ᐃᓱᒪᓕᐅᕆᓂᖏᑦ ᑕᑯᖃᓯᐅᑎᓗᒍ ᐃᖅᑲᓇᐃᔭᕐᕕᖕᒥᑦ ᐸᕝᕕᓵᕆᓂᖅ  
ᐸᕝᕕᓵᕆᓂᖅ, ᑐᑭᓕᐅᖅᑕᐅᓯᒪᓪᓗᓂ ᐊᑖᒍᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ ᑖᓐᓇᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᐃᓚᖃᙱᑦᑐᑦ ᖃᓄᐃᓕᐅᕆᐊᕈᑎᓂᒃ ᐃᖅᑲᓇᐃᔭᖅᑎᖁᑎᓕᖕᒧᑦ ᐅᕝᕙᓘᓐᓃᑦ ᐊᖓᔪᖅᑳᕐᒧᑦ ᑐᕌᖓᔪᒥᑦ 
ᐊᐅᓚᑦᑎᓂᕐᒥᑦ ᐊᒻᒪᓗ ᑎᓕᐅᕆᓂᕐᒥᑦ ᐃᖅᑲᓇᐃᔭᖅᑎᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᒥᑦ.
ᓈᒻᒪᒃᑐᓂᑦ ᖃᓄᐃᓕᐅᕆᐊᕐᓂᕐᒥᑦ ᑐᕌᖓᔪᓂᒃ ᐊᐅᓚᑦᑎᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᑕᐃᒪᐃᒐᔪᓲᖅ ᐊᐅᓚᑦᑎᓂᕐᒥᑦ ᖃᐅᑕᒫᖅᓯᐅᑎᓂᒃ 
ᖃᓄᐃᓕᐅᕐᓂᒃᑯᑦ ᐊᒻᒪᓗ ᐃᓱᒪᓕᐅᕆᓂᒃᑯᑦ. ᑕᒪᒃᑯᐊ ᐃᓚᖃᑐᐃᓐᓇᕆᐊᓖᑦ ᐱᔭᒃᓴᖃᖅᑎᑕᐅᓂᕐᒥᑦ, ᐃᖅᑲᓇᐃᔭᖅᑎᑕᐅᓂᕐᒥᑦ ᐅᕝᕙᓘᓐᓃᑦ 
ᖃᐅᔨᓴᕐᓂᐅᔪᓂᒃ, ᒪᓂᒪᑎᑦᑎᓂᕐᒥᑦ ᐋᖅᑭᒋᐊᖁᔨᓂᕐᒧᑦ ᐅᖃᓪᓚᐅᔾᔨᓂᕐᒥᑦ, ᐊᑐᐊᐃᓐᓇᐅᓂᕐᒥᑦ ᐃᑲᔪᕐᓂᒃᑯᑦ ᐅᕝᕙᓘᓐᓃᑦ ᐅᖃᐅᔾᔪᐃᓂᒃᑯᑦ, 
ᐃᖅᑲᓇᐃᔭᕐᕕᖕᒥᑦ ᖃᐅᔨᓴᕐᓂᕐᒥᑦ, ᐊᑐᓕᖅᑎᑦᑎᓂᕐᒥᑦ ᐅᕝᕙᓘᓐᓃᑦ ᐊᑐᖅᑎᑦᑎᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐊᑐᐊᒐᕐᓂᒃ ᐊᒻᒪᓗ ᐱᓕᕆᔾᔪᓯᕐᓂᒃ, 
ᐊᒻᒪᓗ ᐃᓂᖅᑎᕆᓂᕐᒥᑦ. ᑖᒃᑯᐊ ᐃᓚᖏᑦ ᐊᐅᓚᑦᑎᓂᕐᒧᑦ ᐱᔭᒃᓴᕆᔭᐅᔪᑦ ᓲᖑᒍᑕᐅᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐊᑭᕋᖅᑐᕈᑕᐅᓗᑎ 
ᐊᐅᓚᑦᑎᔨᒧᑦ ᐅᕝᕙᓘᓐᓃᑦ ᐊᖓᔪᖅᑳᕐᒧᑦ, ᐱᓗᐊᙳᐊᖅᑐᒥ ᐃᓂᖅᑎᕆᒋᐊᖃᖅᑎᓪᓗᒋᑦ; ᑭᓯᐊᓂ, ᐸᕝᕕᓵᕆᓂᐅᙱᑦᑐᑦ.
ᐸᕝᕕᓵᕆᓂᖅ ᑕᒡᕘᓇ ᓴᖅᑭᓲᖑᕗᖅ ᐋᓐᓂᖅᓯᕆᓂᒃᑯᑦ ᐅᕝᕙᓘᓐᓃᑦ ᐊᑭᕋᖅᑐᓐᓂᒃᑯᑦ ᐱᔾᔪᑎᓕᖕᒥᒃ ᓴᖅᑭᔮᖅᑐᖃᖅᐸᑦ. ᐆᒃᑑᑎᒋᔭᐅᔪᓐᓇᖅᑐᑦ 
ᑖᒃᑯᐊ, ᑭᓯᐊᓂ ᑭᒡᓕᖃᙱᑦᑐᑦ ᐊᑐᕐᓂᕐᒥᑦ ᓈᒻᒪᙱᓪᓚᕆᒃᑐᓂᑦ ᐅᕝᕙᓘᓐᓃᑦ ᐊᖕᒧᐊᖅᑎᕆᔪᓂᒃ ᐊᑎᕐᓂᒃ ᐃᖅᑲᓇᐃᔭᖅᑎᓂᒃ 
ᐅᖃᐅᓯᖃᖅᑎᓪᓗᒍ, ᖃᐃᒐᓛᕐᓂᕐᒥᑦ, ᐃᔪᓵᕆᓂᕐᒥᑦ, ᑲᑕᒃᓴᐃᓂᕐᒥᑦ, ᐅᕝᕙᓘᓐᓃᑦ ᐱᔮᕆᓗᓂ ᐃᖅᑲᓇᐃᔭᖅᑎᒥᒃ ᐊᑲᐅᒍᓐᓃᖅᑎᑦᑎᓗᓂ. 

iv. ᐱᔪᓐᓇᐅᑎᖃᕐᓂᕐᒥᑦ ᐋᒃᑳᕈᓐᓇᕐᓂᕐᒥᑦ ᐊᑦᑕᕐᓇᖅᑐᒥ ᐱᓕᕆᖁᔭᐅᓂᕐᒧᑦ
ᐸᕝᕕᓵᕆᓂᕐᒧᑦ ᒪᓕᒋᐊᓖᑦ ᑕᐃᑲᓂ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ ᑖᓐᓇᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᐃᖅᑲᖅᑐᐃᕕᑎᒍᑦ ᐃᓱᒪᒋᔭᐅᓯᒪᙱᑦᑑᒃ ᓄᓇᕗᒻᒥ ᐅᕝᕙᓘᓐᓃᑦ ᓄᓇᑦᓯᐊᕐᒥ, ᓄᓇᕗᒻᒥ 
ᐃᖅᑲᖅᑐᐃᕕᓕᕆᔨᒃᑯᑦ ᐃᓱᒪᓯᒪᔪᑦ ᐊᑲᐅᙱᓕᐅᕈᑕᐅᓂᖓ ᐸᕝᕕᓵᕆᓂᖅ ᓴᖅᑮᖕᒪᖔᖅ ᐊᑦᑕᕐᓇᙱᑦᑐᒥᒃ ᐃᖅᑲᓇᐃᔭᕐᕕᖕᒥᑦ ᑖᒃᑯᐊ 
ᐃᖅᑲᓇᐃᔭᖅᑏᑦ ᐋᒃᑳᕈᓐᓇᕐᓗᑎᒃ ᐊᑦᑕᕐᓇᖅᑐᒥ ᐱᓕᕆᒍᒪᖏᓪᓗᑎ. ᑲᒪᓇᖅᖢᓂ, ᐃᖅᑲᖅᑐᐃᕕᐅᔪᖅ ᓄᓇᕗᒻᒥ (ᒥᓂᔅᑕ ᐊᕙᑎᓕᕆᓂᕐᒧᑦ) 
ᐊᑭᕋᖅᑐᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ1 ᑲᔪᓯᑎᑦᑎᓚᐅᙱᑦᑐᖅ ᐃᓱᒪᓕᐅᕆᓂᕐᒥᑦ 
ᐊᑦᑕᕐᓇᔾᔭᐃᖅᓯᒪᔪᓕᕆᔨᒧᑦ, ᖃᐅᔨᓚᐅᖅᑐᕕᓂᕐᒥᑦ ᐸᕝᕕᓵᕆᓂᐅᔪᖅ ᐃᖅᑲᓇᐃᔭᖅᑎᒧᑦ ᑕᐃᒪᐃᒍᑕᐅᓚᐅᕐᓂᖓᓂ ᐊᔾᔨᐅᙱᑦᑐᒥᑦ 
ᐅᓗᕆᐊᓇᖅᑐᒦᓂᕐᒧᑦ ᑕᐃᒪᐃᒻᒪᓪᓗ, ᑲᔪᓯᑎᑦᑎᓚᐅᙱᑦᑐᖅ ᐋᒃᑳᕈᓐᓇᕆᐊᒃᓴᖓᓂ ᐱᓕᕆᓂᕐᒧᑦ. ᑖᓐᓇ ᐃᓱᒪᓕᐅᖅᑕᐅᓚᐅᖅᑐᖅ 
ᐊᑐᓕᖅᑎᑦᑎᓚᐅᙱᑎᓪᓗᒋᑦ ᓄᑖᖑᔪᒥᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ.
ᖁᔭᓈᖅᓯᓂᕐᒥᑦ ᐊᑦᑕᕐᓇᔾᔭᐃᖅᑐᓕᕆᔨᐅᑉ ᐃᓱᒪᓕᐊᒥᓂᒃ, ᐃᖅᑲᖅᑐᐃᕕᐅᔪᖅ ᖃᐅᔨᓇᓱᓚᐅᖅᑐᖅ ᐸᕝᕕᓵᕆᓂᖅ ᑕᐃᑲᓃᖃᑕᐅᓚᐅᕐᒪᖔᖅ 
ᐃᖅᑲᓇᐃᔭᕐᕕᖕᒥᑦ ᐅᓗᕆᐊᓇᖅᑐᓂᒃ/ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓱᒫᓘᑎᓂᒃ ᑖᔅᓱᒪ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ ᐃᓱᒪᒋᓚᐅᕐᒪᖔᒍ 
ᑐᙵᕕᒋᔭᐅᓗᓂ ᐋᒃᑳᕈᓐᓇᕐᓂᕐᒧᑦ ᐱᓕᕆᒍᒪᖏᓪᓗᓂ.2 ᐃᖅᑲᖅᑐᐃᕕᒃ ᖃᐅᔨᓚᐅᖅᑐᖅ ᑕᐃᒪᐃᓚᐅᙱᑦᑐᖅ. ᑕᐃᒪᐃᒻᒪᑦ, ᐃᖅᑲᖅᑐᐃᕕᒃ 
ᑐᑭᓯᓇᓱᐊᕐᓂᕐᒥᑦ ᒪᓕᒐᕐᓂᒃ ᐃᓚᖃᕐᓗᑎᒃ ᐸᕝᕕᓵᕆᓂᕐᒥᑦ ᐱᔾᔪᑕᐅᓗᓂ ᐋᒃᑳᕈᓐᓇᕐᓂᕐᒥᑦ ᐱᓕᕆᒍᒪᖏᓪᓗᓂ ᓈᒻᒪᒃᑲᔭᙱᑦᑐᒥᑦ 
ᐱᓕᕆᒍᒪᙱᓐᓂᐅᔪᖅ ᐃᓱᒪᒋᔭᐅᒃᐸᑦ ᑭᐅᔾᔪᑕᐅᓂᖅᐹᖑᓐᓂᖅᐸᑦ ᑕᐃᒃᑯᓄᖓ ᒪᓕᒐᐅᑉ ᐊᑖᒍᑦ.3 ᐃᖅᑲᖅᑐᐃᕕᒃ ᐊᑲᐅᒃᓴᓚᐅᙱᑦᑐᖅ 
ᐊᑐᖅᑎᑦᑎᓂᕐᒥᑦ ᑕᐃᒫᒃ ᑐᑭᓯᑎᑦᑎᓂᕐᒥᑦ ᓲᖃᐃᒻᒪ ᓇᓗᓇᓚᐅᕐᒪᑦ ᑖᓐᓇ ᒪᓕᒐᖅ ᐃᓚᖃᕆᐊᖃᕐᒪᖔᖅ ᐸᕝᕕᓵᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒨᖓᓗᓂ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᑐᑭᓯᓇᕈᑕᐅᓗᓂ ᐋᒃᑳᕈᓐᓇᕐᓂᕐᒧᑦ ᐱᓕᕆᒍᒪᖏᓪᓗᓂ. ᐃᖅᑲᖅᑐᐃᕕᒃᑯᑦ 
ᐃᓱᒪᖅᓲᑕᐅᕗᖅ ᒪᓕᒐᕐᒧᑦ ᐃᓱᒪᓕᐅᕆᓂᕐᒥᑦ ᐃᓚᓕᐅᔾᔨᓂᐊᕐᒪᖔᑦ ᐸᕝᕕᓵᕆᓂᕐᒥᑦ ᐱᔾᔪᑕᐅᒍᓐᓇᕐᓗᓂ ᐋᒃᑳᕈᓐᓇᕐᓂᕐᒧᑦ 
ᐱᓕᕆᒍᒪᖏᓪᓗᓂ, ᐃᓚᒃᑲᓐᓂᕐᓗᒍᓗ, ᐋᖅᑭᑦᑎᐊᖅᓯᒪᓂᖅᓴᐅᕗᖅ ᓇᓗᓇᐃᖅᓯᓂᕐᒥᑦ ᖃᓄᖅ ᑕᐃᒪᐃᒍᓐᓇᕐᒪᖔᑦ. ᑖᓐᓇ ᓇᓗᓇᐃᓂᐊᕐᓗᒍ, 
ᐃᖅᑲᖅᑐᐃᕕᒃᑯᑦ ᒪᓕᑦᑎᐊᖃᓯᐅᑎᓇᓱᓚᐅᖅᑐᑦ ᐋᓐᑎᐅᕆᐆᒥᑦ ᑖᔅᓱᒧᖓ ᖃᓄᐃᔾᔪᑕᐅᔪᒧᑦ.  
ᓄᓇᕗᑦ ᒐᕙᒪᒃᑯᑦ ᐃᓚᓕᐅᔾᔨᓯᒪᓪᓚᕆᙱᑦᑐᑦ ᐸᕝᕕᓵᕆᓂᕐᒥᑦ ᐱᔾᔪᑕᐅᒍᓐᓇᕐᓗᓂ ᐋᒃᑳᕈᒪᓂᕐᒧᑦ ᐱᓕᕆᒍᒪᙱᓐᓂᕐᒧᑦ. ᐱᔪᓐᓇᐅᑎᒋᔭᐅᔪᖅ 
ᐋᒃᑳᕈᒪᓂᕐᒧᑦ ᐱᓕᕆᒍᒪᙱᓐᓂᕐᒧᑦ ᓇᓗᓇᐃᖅᑕᐅᓯᒪᔪᖅ ᑕᐃᑲᓂ ᐊᕕᒃᓯᒪᔪᒥ ᐃᓚᖓᓂ 13(2) ᑕᐃᑲᙵᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐱᖁᔭᖅ ᑐᙵᕕᖃᓪᓗᐊᑕᕆᓪᓗᓂ ᐱᑕᖃᓐᓂᕈᓂᑭᓯᐊᓂ ᐊᔾᔨᐅᙱᑦᑐᒥᑦ ᐅᓗᕆᐊᓇᕐᓂᐅᔪᒥᑦ. ᐊᔾᔨᐅᙱᑦᑐᖅ ᐅᓗᕆᐊᓇᕐᓂᐅᔪᖅ 
ᑐᑭᓕᐅᖅᑕᐅᓯᒪᔪᖅ ᑕᐃᑲᓂ ᐊᕕᒃᓯᒪᔪᒥ ᐃᓚᖓᓂ 13(1) ᐅᓗᕆᐊᓇᕐᓂᐅᔪᖅ ᓴᖅᑭᔮᒐᔪᖃᑦᑕᙱᑦᑐᖅ ᑕᐃᑲᓂ ᐃᖅᑲᓇᐃᔮᒥᑦ, ᐅᕝᕙᓘᓐᓃᑦ 
ᐅᓗᕆᐊᓇᕐᓂᐅᔪᖅ ᑕᐃᖕᓇ ᐃᓄᒃ ᐱᓕᕆᕙᒃᑑᒐᓗᐊᖅ ᑲᔪᓯᑎᑦᑎᒍᓐᓃᕋᔭᖅᑐᖅ ᐱᓕᕆᒍᓐᓃᕐᓗᓂ. 
ᑕᐃᒪᐃᒐᔭᖅᑐᒃᓴᐅᕗᖅ ᐃᖅᑲᓇᐃᔭᖅᑎ ᐊᔪᐃᓐᓇᕐᓗᓂ ᐋᒃᑳᕈᒪᓂᕐᒧᑦ ᐱᓕᕆᒍᒪᙱᓐᓂᕐᒧᑦ ᑐᙵᕕᖃᕐᓗᓂ ᐸᕝᕕᓵᕆᔭᐅᓂᕐᒥᑦ ᑭᓯᐊᓂ 
ᒪᓕᒐᑦ ᐊᓯᔾᔨᖅᑕᐅᒍᑎ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᑦ ᐸᕝᕕᓵᕆᔨᒧᑦ ᑐᕌᖓᒐᔭᕐᒪᖔᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ. 

1	 ᓄᓇᕗᒻᒥ (ᒥᓂᔅᑕ ᐊᕙᑎᓕᕆᓂᕐᒧᑦ) ᐊᑭᕋᖅᑐᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ, 2013 ᓄᓇᕗᒻᒥ ᐃᖅᑲᖅᑐᐃᕕᒃ 11.
2	 ᑕᕝᕙᓂᔅᓴᐃᓐᓇᖅ, ᑎᑎᕋᖅᓯᒪᔪᖅ 50ᒥ.
3	 ᑕᕝᕙᓂᔅᓴᐃᓐᓇᖅ, ᑎᑎᕋᖅᓯᒪᔪᖅ 76ᒥ.

ᒪᓕᒐᑦ
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᓄᓇᕗᑦ ᑎᑎᕋᖅᓯᒪᔪᖅ 003/2016
ᐸᕝᕕᓵᕆᓂᖅ:
34. �(3) ᐱᔾᔪᑎᒋᓪᓗᒍ ᑖᔅᓱᒧᖓ ᐊᕕᒃᓯᒪᔪᒥ ᐃᓚᖓᓂ (1), ᐸᕝᕕᓵᕆᓂᖅ ᐃᓚᖃᙱᓚᖅ ᓈᒻᒪᒃᑐᒥᑦ ᖃᓄᐃᓕᐅᕆᐊᕈᑕᐅᔪᒥᒃ 

ᐃᖅᑲᓇᐃᔭᖅᑎᖁᑎᓕᖕᒧᑦ ᐅᕝᕙᓘᓐᓃᑦ ᐊᖓᔪᖅᑳᕐᒧᑦ ᑐᕌᖓᔪᒥᒃ ᐊᐅᓚᑦᑎᓂᕐᒧᑦ ᐊᒻᒪᓗ ᑐᑭᓕᐅᕆᓂᕐᒧᑦ ᐃᖅᑲᓇᐃᔭᖅᑎᓂᑦ 
ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᒥᑦ.

https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2
https://www.canlii.org/en/nu/laws/regu/nu-reg-003-2016/latest/nu-reg-003-2016.html


11ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

C. �ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᐊᒻᒪᓗ ᐸᕝᕕᓵᕆᓂᕐᒧᑦ C. �ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᐊᒻᒪᓗ ᐸᕝᕕᓵᕆᓂᕐᒧᑦ 
ᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᓰᑦᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᓰᑦ

i. ᐸᕝᕕᓵᕆᓂᕐᒧᑦ ᐊᑐᐊᒐᖅ 
ᑖᔅᓱᒪ ᐊᑖᒍᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᐃᖅᑲᓇᐃᔭᖅᑎᖁᑎᓖᑦ 
ᐋᖅᑭᒃᓱᐃᕆᐊᓖᑦ ᐊᒻᒪᓗ ᐊᑐᓕᖅᑎᑦᑎᓗᑎᒃ ᐸᕝᕕᓵᕆᓂᕐᒧᑦ ᐊᑐᐊᒐᕐᒥᑦ ᐃᖅᑲᓇᐃᔭᕐᕕᖕᒥᑦ. ᐊᑐᐊᒐᐅᔪᖅ ᒪᑯᓂᖓ ᐃᓚᖃᕆᐊᓕᒃ:

•	ᑐᑭᒋᔭᖓ ᐸᕝᕕᓵᕆᓂᕐᒥᑦ ᒪᓕᑦᑎᐊᖃᓯᐅᑎᓗᓂ ᑖᒃᑯᓂᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ;

•	ᑎᑎᕋᖅᓯᒪᔪᖅ ᐊᑐᓂ ᐃᖅᑲᓇᐃᔭᖅᑎ ᐱᔪᓐᓇᕐᓂᖃᖅᑐᖅ ᐸᕝᕕᓵᕆᔭᐅᖏᓪᓗᓂ;
•	ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᖕᒥ ᐊᔪᙱᓐᓂᓕᒫᖓᓂ ᖃᐅᔨᒪᑦᑎᐊᕆᐊᕋᔭᖅᑐᖅ ᐃᖅᑲᓇᐃᔭᖅᑎᐅᔪᑦ 
ᐸᕝᕕᓵᕆᔭᐅᒋᐊᖃᙱᑦᑐᑦ; 

•	ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐋᖅᑭᒋᐊᖅᓯᓂᕐᒥᑦ ᐃᒃᐱᒍᓱᑦᑎᐊᕐᓗᓂ ᑭᓇᑐᐃᓐᓇᕐᒥᑦ ᐸᕝᕕᓵᕆᔪᒥᑦ ᐃᖅᑲᓇᐃᔭᖅᑎᒥ; 
•	ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐊᔪᙱᓐᓂᓕᒫᖓᓂ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᖅᑲᓇᐃᔭᖅᑏᑦ ᐅᖃᐅᓯᓖᑦ 
ᐸᕝᕕᓵᕆᓂᕐᒧᑦ ᐅᓐᓂᕐᓘᑎᓂᒃ, ᐅᕝᕙᓘᓐᓃᑦ ᖃᐅᔨᓴᖃᑕᐅᔪᑦ ᐅᓐᓂᕐᓗᒍᑕᐅᔪᓂᒃ, ᐊᑭᒋᐊᖅᑕᐅᓂᕐᒧᑦ ᐅᕝᕙᓘᓐᓃᑦ ᐊᕕᑕᐅᓂᕐᒧᑦ;

•	ᓇᓗᓇᐃᖅᓯᓂᕐᒥᑦ ᖃᓄᖅ ᐸᕝᕕᓵᕆᓂᕐᒧᑦ ᐅᓐᓂᕐᓗᒍᑕᐅᔪᑦ ᓴᖅᑭᑕᐅᒐᔭᕐᒪᖔᑦ ᐃᖅᑲᓇᐃᔭᖅᑎᖁᑎᓕᖕᒧᑦ; 
•	ᓇᐃᓈᖅᓯᒪᔪᑦ ᐱᓕᕆᔾᔪᓯᐅᔪᒥᑦ ᐋᖅᑭᒃᓯᒪᔪᖅ ᑲᒪᒋᔭᖃᕐᓂᕐᒧᑦ ᐸᕝᕕᓵᕆᓂᕐᒧᑦ ᐅᓐᓂᕐᓗᒍᑕᐅᔪᓂᒃ;
•	ᐅᖃᐅᓯᖅ ᐃᖅᑲᓇᐃᔭᖅᑎᖁᑎᓕᒃ ᓴᖅᑮᔾᔮᙱᑦᑐᖅ ᐊᑎᖓᓂ ᐅᓐᓂᕐᓗᒃᑐᒥ, ᐅᕝᕙᓘᓐᓃᑦ ᐸᕝᕕᓵᕆᔪᒥ, ᐅᕝᕙᓘᓐᓃᑦ 
ᖃᓄᐃᓕᖓᓂᐅᔪᓂᑦ ᑐᕌᖓᔪᓂᑦ ᐅᓐᓂᕐᓗᒃᑐᒧᑦ ᑭᓯᐊᓂ ᓴᖅᑮᒋᐊᖃᖅᐸᑕ ᐱᔾᔪᑕᐅᓪᓗᑎ ᖃᐅᔨᓴᕐᓂᕐᒧᑦ ᐅᓐᓂᕐᓗᒍᑕᐅᔪᒧᑦ 
ᐅᕝᕙᓘᓐᓃᑦ ᑕᐃᒪᐃᒋᐊᖃᖅᐸ ᒪᓕᒐᑦᑎᒍᑦ; 

•	ᓇᓗᓇᐃᖅᓯᔪᑎᑦ ᐱᓕᕆᔾᔪᓯᐅᔪᒥᑦ ᐃᖅᑲᓇᐃᔭᖅᑎᖁᑎᓕᐅᑉ ᒪᓕᓐᓂᐊᖅᑕᖓᓂ ᑐᓴᐅᒪᑎᑦᑎᓂᕐᒧᑦ ᐅᓐᓂᕐᓗᒃᑐᒥᑦ  
ᐊᒻᒪᓗ ᐸᕝᕕᓵᕆᓂᕆᖅᑕᐅᔪᒧᑦ ᖃᐅᔨᔭᐅᓂᑯᓂᒃ ᖃᐅᔨᓴᕐᓂᐅᔪᒧᑦ; ᐊᒻᒪᓗ 

•	ᐅᖃᐅᓯᖅ ᐃᖅᑲᓇᐃᔭᖅᑎᖁᑎᓕᐅᑉ ᐸᕝᕕᓵᕆᓂᕐᒧᑦ ᐊᑐᐊᒐᖓ ᑐᕌᖓᖏᑦᑐᖅ ᐱᒍᒪᒍᓐᓃᑎᑦᑎᓂᕐᒥᑦ ᐅᕝᕙᓘᓐᓃᑦ 
ᓄᖅᑲᖓᑎᑦᑎᓂᕐᒥᑦ ᐅᓐᓂᕐᓗᒃᑐᒥᑦ ᐊᑐᕈᓐᓇᕐᓗᑎ ᒪᓕᒐᑦᑎᒍᑦ ᐱᔪᓐᓇᐅᑎᖏᓐᓂᒃ.

ᒪᓕᒐᑦ
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᖅ, ᐋᖅᑭᒋᐊᖅᓯᒪᔪᑦ ᒪᓕᒐᓕᐊᖑᓯᒪᔪᑦ ᓄᓇᑦᓯᐊᕐᒥ (ᓄᓇᕗᑦ) 1988 C s-1
ᑐᑭᖓ “ᐊᔾᔨᐅᙱᑦᑐᖅ ᐅᓗᕆᐊᓇᖅᑐᖅ”
13. �(1) ᑕᒡᕙᓂ ᐃᓚᖓᓂ, “ᐊᔾᔨᐅᙱᑦᑐᖅ ᐅᓗᕆᐊᓇᖅᑐᖅ” ᑐᑭᖃᖅᐳᖅ, ᑐᕌᖓᓪᓗᓂ ᖃᓄᐃᑦᑐᑐᐃᓐᓇᕐᒧᑦ ᐃᖅᑲᓇᐃᔮᒧᑦ:

(a)	ᐅᓗᕆᐊᓇᕐᓂᐅᔪᖅ ᓴᖅᑭᔮᒐᔪᙱᑦᑑᒐᓗᐊᖅ ᐃᖅᑲᓇᐃᔭᕐᕕᖕᒥᑦ; ᐅᕝᕙᓘᓐᓃᑦ
(b)	ᐅᓗᕆᐊᓇᕐᓂᐅᔪᖅ ᐃᓄᒃ ᐱᓕᕆᐊᖃᖅᑐᖅ ᐃᖅᑲᓇᐃᔮᒥᓂᒃ ᑲᔪᓯᑎᑕᐅᒍᓐᓇᖏᓪᓗᓂ ᐊᖑᑎᒧᑦ ᐅᕝᕙᓘᓐᓃᑦ  

ᐊᕐᓇᒧᑦ ᐱᓕᕆᐊᒃᓴᕆᔭᐅᔪᓂᑦ.

ᐱᔪᓐᓇᐅᑎᖃᕐᓂᖅ ᐋᒃᑳᕈᓐᓇᕐᓂᕐᒥᑦ ᐊᑦᑕᕐᓇᖅᑐᒥ ᐱᓕᕆᖁᔭᐅᓂᕐᒧᑦ
(2) ᐃᖅᑲᓇᐃᔭᖅᑎ ᐋᒃᑳᑐᐃᓐᓇᕆᐊᓕᒃ ᐱᓕᕆᐊᖃᕈᒪᖏᓪᓗᓂ ᐃᖅᑲᓇᐃᔭᖅᑎ ᒪᑯᓂᖓ ᐅᒃᐱᕈᓱᒃᑯᓂ:

(a)	ᐊᔾᔨᐅᙱᑦᑐᒥ ᐅᓗᕆᐊᓇᕐᓂᖅᑕᖃᕈᓂ ᐋᓐᓂᐊᖃᖅᑕᐃᓕᒪᓂᕐᒧᑦ ᐅᕝᕙᓘᓐᓃᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑎᒧᑦ;
(b)	ᑲᔪᓯᑎᑦᑎᓂᕐᒥᑦ ᐱᓕᕆᐊᒃᓴᒥᑦ ᓴᖅᑮᓂᐊᖅᑐᒃᓴᐅᕗᖅ ᐊᔾᔨᐅᙱᑦᑐᒥᑦ ᐅᓗᕆᐊᓇᕐᓂᐅᔪᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐅᕝᕙᓘᓐᓃᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ; ᐅᕝᕙᓘᓐᓃᑦ
(c)	ᐊᐅᓚᑦᑎᓂᕐᒥᑦ ᖃᓄᐃᑦᑐᑐᐃᓐᓇᕐᒥᑦ ᓴᓇᕐᕈᑎᒥᑦ, ᐱᖁᑎᒥ, ᐊᐅᓚᐅᑎᓕᖕᒥ, ᑎᒍᒥᐊᕈᑎᒥ ᐅᕝᕙᓘᓐᓃᑦ ᑭᓱᑐᐃᓐᓇᕐᒥᑦ 

ᓴᖅᑮᓂᐊᖅᑐᒃᓴᐅᕗᖅ ᐊᔾᔨᐅᙱᑦᑐᒥᑦ ᐅᓗᕆᐊᓇᕐᓂᐅᔪᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐅᕝᕙᓘᓐᓃᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ.

https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/stat/rsnwt-nu-1988-c-s-1/latest/rsnwt-nu-1988-c-s-1.html?autocompleteStr=RSNWT%201988%20C%20s-1%20&autocompletePos=2

ᐱᐅᓛᖑᕙᒃᑑᒐᓗᐊᖅ ᐅᖃᖃᑎᖃᕐᓂᕐᒥᑦ ᐃᖅᑲᓇᐃᔭᕐᕕᐅᑉ ᑲᑐᔾᔨᓂᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᑲᑎᒪᔨᕋᓛᖏᓐᓂᒃ, ᐱᑕᖃᕈᓂ ᐃᖅᑲᓇᐃᔭᕐᕕᖕᒥᑦ, ᐋᖅᑭᒃᓱᐃᓯᓐᓛᑦ ᐸᕝᕕᓵᕆᔭᐅᓂᕐᒧᑦ ᐊᑐᐊᒐᕐᒥᑦ ᓇᓗᓇᐃᖅᓯᓂᕐᒧᑦ ᓈᒻᒪᒃᑐᓂᑦ 
ᐱᓕᕆᔾᔪᓯᕐᓂᒃ ᑕᐃᒪᐃᑎᑦᑎᑦᑕᐃᓕᒪᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ ᐸᕝᕕᓵᕆᔭᐅᓂᕐᒥᑦ ᐊᑐᓕᖅᑎᑕᐅᓗᑎᓗ ᐊᑐᓂ ᐃᖅᑲᓇᐃᔭᕐᕕᖕᓂᒃ.
ᐱᓕᕆᔾᔪᓯᑦᑎᐊᕙᐅᖕᒥᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᑕᑯᓇᓱᒡᓗᑎᑦ ᐅᖓᑖᓄᑦ ᒪᓕᒐᑦᑎᒍᑦ ᒪᓕᒋᐊᓕᖕᓂᒃ ᓇᓗᓇᐃᖅᓯᒪᔪᓂᒃ 
ᒪᓕᒐᕐᓂᒃ ᖃᐅᔨᒪᑦᑎᐊᕆᐊᕐᓂᕐᒥᑦ ᐊᔪᙱᓐᓂᓕᒫᖏᓐᓂᒃ ᓴᖅᑮᓇᓱᒃᑲᓗᐊᕐᒪᖔᑦᑕ ᐋᓐᓂᐊᖃᕐᓇᙱᑦᑐᒥᑦ, ᐊᑦᑕᕐᓇᙱᑦᑐᒥᑦ, ᐊᒻᒪᓗ 
ᐃᒃᐱᒍᓱᑦᑎᐊᖅᑐᒥᒃ ᐃᖅᑲᓇᐃᔭᕐᕕᖕᒥᑦ. 

ᒪᓕᒐᑦ
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᓄᓇᕗᑦ ᑎᑎᕋᖅᓯᒪᔪᖅ 003/2016
ᐸᕝᕕᓵᕆᓂᖅ
34. �(4) ᐃᖅᑲᓇᐃᔭᖅᑎᖁᑎᓕᒃ ᑕᐃᒪᓐᓂᐊᖅᐳᖅ, ᐅᖃᖃᑎᖃᕐᓗᓂ ᑲᑎᒪᔨᕋᓛᓂᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᒥ, ᐅᕝᕙᓘᓐᓃᑦ, 

ᑲᑎᒪᔨᕋᓛᓂᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᒥ ᐊᑐᐃᓐᓇᖅᑕᖃᙱᒃᑯᓂ, ᐃᖅᑲᓇᐃᔭᖅᑎᓂᑦ, ᐋᖅᑭᒃᓱᐃᓗᑎ ᐊᒻᒪᓗ ᐊᑐᓕᖅᑎᑦᑎᓗᑎ 
ᑎᑎᕋᖅᓯᒪᔪᒥᒃ ᐊᑐᐊᒐᕐᒥᒃ ᒪᑯᓂᖓ ᐃᓚᖃᕐᓗᓂ: 

(a)	ᑐᑭᖓ ᐸᕝᕕᓵᕆᓂᕐᒧᑦ ᐊᔾᔨᒋᔭᖓ ᑖᔅᓱᒪ ᐊᕕᒃᓯᒪᔪᓂᒃ ᐃᓚᖏᓐᓂᒃ (1), (2) ᐊᒻᒪᓗ (3); 
(b)	ᐅᖃᐅᓯᖅ ᐊᑐᓂ ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᔪᖅ ᐃᖅᑲᓇᐃᔭᕈᓐᓇᕐᓗᓂ ᐸᕝᕕᓵᕆᔭᐅᖏᓪᓗᓂ; 
(c)	ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐊᔪᙱᓐᓂᓕᒫᖓᓂ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᖅᑲᓇᐃᔭᖅᑏᑦ 

ᐸᕝᕕᓵᕆᔭᐅᓕᖏᒃᑲᓗᐊᕐᒪᖔᑦᑕ; 
(d)	ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐋᖅᑭᒋᐊᖅᓯᓂᕐᒥᑦ ᐃᒃᐱᒍᓱᑦᑎᐊᕐᓗᓂ ᑭᓇᑐᐃᓐᓇᕐᒥᑦ ᐸᕝᕕᓵᕆᔪᒥᑦ 

ᐃᖅᑲᓇᐃᔭᖅᑎᒥ; 
(e)	ᓇᓗᓇᐃᖅᓯᔾᔪᑎ ᖃᓄᖅ ᐸᕝᕕᓵᕆᓂᕐᒧᑦ ᐅᓐᓂᕐᓗᒍᑕᐅᔪᑦ ᐅᖃᐅᓯᐅᔪᓐᓇᕐᒪᖔᑦ ᐃᖅᑲᓇᐃᔭᖅᑎᖁᑎᓕᖕᒧᑦ; 
(f)	ᐅᖃᐅᓯᖅ ᐃᖅᑲᓇᐃᔭᖅᑎᖁᑎᓕᒃ ᓴᖅᑮᔾᔮᙱᑦᑐᖅ ᐊᑎᖓᓂ ᐅᓐᓂᕐᓗᒃᑐᒥ ᐅᕝᕙᓘᓐᓃᑦ ᐸᕝᕕᓵᕆᔪᒥ ᐅᕝᕙᓘᓐᓃᑦ 

ᖃᓄᐃᓕᖓᓂᐅᔪᓂᑦ ᑐᕌᖓᔪᓂᑦ ᐅᓐᓂᕐᓗᒃᑐᒧᑦ ᑭᓯᐊᓂ ᓴᖅᑮᒋᐊᖃᖅᐸᑕ ᐃᒫ (i) ᑕᐃᒪᐃᒋᐊᓪᓚᕆᑦᑐᖅ ᐱᔾᔪᑕᐅᓪᓗᑎ 
ᖃᐅᔨᓴᕐᓂᕐᒧᑦ ᐅᓐᓂᕐᓗᒍᑕᐅᔪᒧᑦ ᐅᕝᕙᓘᓐᓃᑦ ᐋᖅᑭᒋᐊᖅᓯᓂᕐᒥᑦ ᐃᒃᐱᒋᒋᐊᕐᓗᒍ ᐅᓂᕐᓗᒍᑕᐅᔪᖅ, ᐅᕝᕙᓘᓐᓃᑦ (ii) 
ᑕᐃᒪᐃᒋᐊᖃᖅᐸ ᒪᓕᒐᑦᑎᒍᑦ; 

(g)	ᓇᓗᓇᐃᖅᓯᔪᑎᑦ ᐱᓕᕆᔾᔪᓯᐅᔪᒥᑦ ᐃᖅᑲᓇᐃᔭᖅᑎᖁᑎᓕᐅᑉ ᒪᓕᓐᓂᐊᖅᑕᖓᓂ ᑐᓴᐅᒪᑎᑦᑎᓂᕐᒧᑦ ᐅᓐᓂᕐᓗᒃᑐᒥᑦ ᐊᒻᒪᓗ 
ᐸᕝᕕᓵᕆᓂᕆᖅᑕᐅᔪᒧᑦ ᖃᐅᔨᔭᐅᓂᑯᓂᒃ ᖃᐅᔨᓴᕐᓂᐅᔪᒧᑦ; ᐊᒻᒪᓗ. 

(h)	ᐅᖃᐅᓯᖅ ᐃᖅᑲᓇᐃᔭᖅᑎᖁᑎᓕᐅᑉ ᐸᕝᕕᓵᕆᓂᕐᒧᑦ ᐊᑐᐊᒐᖓ ᑐᕌᖓᖏᑦᑐᖅ ᐱᒍᒪᒍᓐᓃᑎᑦᑎᓂᕐᒥᑦ ᐅᕝᕙᓘᓐᓃᑦ 
ᓄᖅᑲᖓᑎᑦᑎᓂᕐᒥᑦ ᐅᓐᓂᕐᓗᒃᑐᒥᑦ ᐊᑐᕈᓐᓇᕐᓗᑎ ᒪᓕᒐᑦᑎᒍᑦ ᐱᔪᓐᓇᐅᑎᖏᓐᓂᒃ.

(5) �ᐃᖅᑲᓇᐃᔭᖅᑎᖁᑎᓕᒃ ᐊᑐᐃᓐᓇᐅᑎᑦᑎᓂᐊᖅᑐᖅ ᐃᖅᑲᓇᐃᔭᖅᑎᓄᑦ ᐊᔾᔨᖓᓂ ᐊᑐᐊᒐᕐᒥᑦ ᐊᑖᒍᑦ  
ᐊᕕᒃᓯᒪᔪᓂᒃ ᐃᓚᖏᓐᓂᒃ (4).

https://www.canlii.org/en/nu/laws/regu/nu-reg-003-2016/latest/nu-reg-003-2016.html

ii. ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓂᕐᒧᑦ ᐊᑐᐊᒐᖅ
ᐊᑖᒍᑦ ᑖᔅᓱᒪ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᒪᓕᒐᖅ ᓇᓗᓇᐃᖅᓯᓯᒪᔪᖅ ᐅᓄᖅᑐᓂᑦ 
ᐊᔾᔨᒌᙱᑦᑐᓂᑦ ᐃᖅᑲᓇᐃᔭᕐᕕᐅᔪᓐᓇᖅᑐᓂᑦ ᐋᓐᓂᖅᓯᕆᓂᕐᒥᑦ ᓴᖅᑭᕝᕕᐅᑐᐃᓐᓇᕆᐊᓕᖕᓂᒃ. ᑖᒃᑯᐊ ᐃᓚᖃᖅᑐᑦ ᐃᖅᑲᓇᐃᔭᕐᕕᖕᓂᒃ 
ᐊᑐᐃᓐᓇᐅᑎᑦᑎᓲᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥ ᐱᔨᑦᑎᕋᐅᑎᓂᑦ, ᐄᔭᒐᑦᑖᕐᕕᑦ ᐱᔨᑦᑎᕋᐅᑎᓂᑦ, ᐸᓖᓯᒃᑯᑦ ᐱᔨᑦᑎᕋᐅᑎᓂᑦ, 
ᐅᐸᒃᑕᐅᔾᔭᐃᖅᓯᓂᕐᒧᑦ ᐱᔨᑦᑎᕋᐅᑎᓂᑦ, ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑎᓂᑦ, ᐃᒥᐊᓕᖕᓂᑦ ᓂᐅᕕᐊᒃᓴᖃᓲᓂᑦ, ᑖᒃᓰᑦ ᐊᒻᒪᓗ ᐃᖏᕐᕋᔾᔪᑏᑦ 
ᐱᔨᑦᑎᕋᐅᑎᓂᑦ, ᐊᓯᖏᓐᓂᓪᓗ. 
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᔪᖃᖅᑐᕕᓂᐅᒃᐸᑦ, ᐅᕝᕙᓘᓐᓃᑦ ᓂᕆᐅᒋᔭᐅᓐᓂᕈᓂ ᑕᐃᒪᐃᑦᑐᖃᕐᓂᐊᕐᓗᓂ, ᑖᓐᓇ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ. ᑕᐃᒪᐃᖁᔨᕗᖅ ᐃᖅᑲᓇᐃᔭᖅᑎᖁᑎᓖᑦ ᐋᖅᑭᒃᓱᐃᓗᑎᒃ ᐊᒻᒪᓗ 
ᐊᑐᓕᖅᑎᑦᑎᓗᑎᒃ ᑎᑎᕋᖅᓯᒪᔪᒥᒃ ᐊᑐᐊᒐᕐᒥᑦ ᑲᒪᒋᔭᖃᕐᓂᕐᒧᑦ ᐋᓐᓂᖅᓯᕆᓂᐅᑐᐃᓐᓇᕆᐊᓕᖕᒥᒃ ᐃᖅᑲᓇᐃᔭᕐᕕᖕᒥᑦ. ᐊᑐᐊᒐᐅᔪᖅ ᒪᑯᓂᖓ 
ᐃᓚᖃᕆᐊᓕᒃ: 

•	ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐲᖅᓯᓂᐊᖅᑐᖅ ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓗᓂ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ;

•	ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᓂᒃ ᐋᓐᓂᖅᓯᕆᓂᖃᖅᓯᒪᔪᒥᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᖅ 
ᑕᐃᒪᐃᑦᑐᖃᕈᓐᓇᕐᓂᖓᓂ;

•	ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᖅᑏᑦ ᐃᓂᖏᓐᓂᒃ ᐃᖅᑲᓇᐃᔭᕐᕕᖕᒥᑦ ᑕᐃᒪᐃᓚᐅᖅᑐᑦ, ᐅᕝᕙᓘᓐᓃᑦ ᑕᐃᒪᐃᑐᐃᓐᓇᕆᐊᓖᑦ 
ᓂᕆᐅᓇᖅᑐᑦ, ᓴᖅᑭᔮᕐᕕᐅᑐᐃᓐᓇᕆᐊᓖᑦ ᐋᓐᓂᖅᓯᕆᓂᕐᒥᑦ;

•	ᐱᓕᕆᔾᔪᓯᐅᔪᖅ ᒪᓕᒃᑕᐅᓂᐊᖅᑐᖅ ᐃᖅᑲᓇᐃᔭᖅᑎᖁᑎᓕᖕᒧᑦ ᑐᓴᐅᒪᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ ᖃᓄᐃᑦᑑᓂᖓᓄᑦ ᐊᒻᒪᓗ 
ᓲᖑᓂᖓᓄᑦ ᐅᓗᕆᐊᓇᕐᓂᐅᔪᖅ ᐋᓐᓂᖅᓯᕆᓂᕐᒧᑦ, ᐃᓚᖏᓗᓂᐅᑉ ᑐᑭᓯᒋᐊᕈᑎᒃᓴᑦ ᐃᖅᑲᓇᐃᔭᖅᑎᖁᑎᓕᐅᑉ ᐱᓯᒪᑦᑎᓂᖓ 
ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒧᑦ ᐃᓄᖕᓂᒃ ᑕᐃᒪᐃᓂᑰᔪᓂᒃ ᐋᓐᓂᖅᓯᕆᔭᑦᑐᓂᑦ ᐊᒻᒪᓗ ᐃᖅᑲᓇᐃᔭᖅᑎᓂᑦ ᑕᐃᒪᐃᑕᐅᔪᒫᖅᑐᑦ 
ᐃᖅᑲᓇᐃᔭᕐᓂᖏᓐᓂᒃ, ᑭᓯᐊᓂ ᓴᖅᑭᑕᐅᓂᖓ ᑕᐃᒪᐃᓕᖓᑎᑕᐅᙱᑉᐸᑦ ᒪᓕᒐᑦᑎᒍᑦ;

•	ᖃᓄᐃᓕᐅᕐᓂᖏᑦ ᐃᖅᑲᓇᐃᔭᖅᑎᖁᑎᓕᒃ ᐲᖅᓯᓂᐊᖅᑐᖅ ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓗᓂ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒥᑦ, ᐃᓚᖃᕐᓗᓂ ᐊᑐᑦᑎᐊᕐᓂᕐᒥᑦ ᓇᖕᒥᓂᖅ ᓴᐳᒻᒥᒍᑎᓂᑦ ᓱᓇᒃᑯᑖᓂᑦ, ᐊᓪᓚᕝᕕᓕᕆᓂᕐᒧᑦ ᐋᖅᑭᒃᓱᐃᓂᕐᒥᑦ ᐊᒻᒪᓗ 
ᐊᐅᓚᐅᓯᕆᓂᕐᒧᑦ ᐊᐅᓚᑦᑎᓂᕐᒥᑦ; 

•	ᐱᓕᕆᔾᔪᓰᑦ ᒪᓕᒃᑕᐅᔭᕆᐊᓖᑦ ᐃᖅᑲᓇᐃᔭᖅᑎᒧᑦ ᓴᖅᑭᔮᕐᕕᐅᔪᒥᑦ ᐋᓐᓂᖅᓱᖅᑕᐅᓂᕐᒧᑦ ᐅᖃᐅᓯᖃᕆᐊᓕᒃ ᐱᓂᕐᓗᖕᓂᐅᔪᒥᑦ 
ᐃᖅᑲᓇᐃᔭᖅᑎᖁᑎᓕᖕᒧᑦ; 

•	ᐱᓕᕆᔾᔪᓯᐅᔪᖅ ᐃᖅᑲᓇᐃᔭᖅᑎᖁᑎᓕᐅᑉ ᒪᓕᒐᔭᖅᑕᖓ ᑎᑎᖅᓯᓗᓂ ᐊᒻᒪᓗ ᖃᐅᔨᓴᕐᓗᓂ ᐋᓐᓂᖅᓯᕆᓂᕐᒥᑦ ᐅᖃᐅᓯᐅᔪᒥᑦ ᐊᑖᒍᑦ 
ᑎᑎᕋᖅᓯᒪᔪᑦ (ᒥ);

•	ᐊᑐᓕᖁᔨᓂᕐᒥᑦ ᐃᖅᑲᓇᐃᔭᖅᑎᒥᑦ ᓴᖅᑭᔮᕐᕕᐅᔪᖃᕐᓂᕈᓂ ᐋᓐᓂᖅᓯᕆᔭᐅᓂᕐᒧᑦ ᖃᐅᔨᒋᐊᖅᑕᐅᓗᓂ ᐃᖅᑲᓇᐃᔭᖅᑎᐅᑉ ᓘᒃᑖᖓᓄᑦ 
ᐃᓅᓕᓴᖅᑕᐅᓂᕐᒧᑦ ᐅᕝᕙᓘᓐᓃᑦ ᑕᑯᔭᐅᖁᔭᐅᓗᓂ ᐱᓂᕐᓗᒃᑐᖃᓚᐅᖅᑎᓪᓗᒍ ᐅᖃᖃᑎᒋᔭᐅᕙᒡᓗᓂ;

•	ᐃᖅᑲᓇᐃᔭᖅᑎᖁᑎᓕᐅᑉ ᐊᖏᖅᓯᒪᓂᖓ ᐊᑐᐃᓐᓇᐅᑎᑦᑎᓂᕐᒥᑦ ᐱᓕᒻᒪᓴᐅᑎᓂᑦ ᐃᖅᑲᓇᐃᔭᖅᑎᓄᑦ ᒪᑯᓂᖓ ᐃᓚᖃᖅᑐᓂᑦ
	-ᐃᓕᓴᖅᓯᔪᓐᓇᖅᓯᓂᕐᒥᑦ ᐋᓐᓂᖅᓯᕆᓂᐅᑐᐃᓐᓇᕆᐊᓕᖕᓂᒃ,
	-ᐱᓕᕆᔾᔪᓯᕐᓂᒃ, ᐃᖅᑲᓇᐃᔭᕐᓂᕐᒧᑦ ᐱᐅᓯᓂᑦ, ᐊᓪᓚᕝᕕᓕᕆᓂᕐᒧᑦ ᐋᖅᑭᒃᓱᐃᓂᕐᒥᑦ ᐊᒻᒪᓗ ᐊᐅᓚᐅᓯᕆᓂᕐᒧᑦ ᐊᐅᓚᑦᑎᓂᕐᒥᑦ 
ᐲᖅᓯᓂᕐᒧᑦ ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓂᕐᒧᑦ ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᖅᑎᓄᑦ,
	-ᓈᒻᒪᒃᑯᑐᓂᑦ ᐱᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᐋᓐᓂᖅᓯᕆᓂᕐᒧᑦ, ᐃᓚᖃᕐᓗᓂ ᖃᓄᖅ ᐃᑲᔪᖅᑕᐅᒍᓐᓇᕐᒪᖔᑦ, ᐊᒻᒪᓗ
	-ᐱᓕᕆᔾᔪᓯᐅᔪᑦ ᐅᖃᐅᓯᖃᕐᓂᕐᒥᑦ ᐋᓐᓂᖅᓯᕆᓂᕐᒥᑦ. 

https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html


14 ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

iii. ᑲᒪᒋᔭᖃᕐᓂᕐᒥᑦ ᐋᓐᓂᖅᓯᕆᓂᕐᒥᑦ ᐊᒻᒪᓗ ᐸᕝᕕᓵᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ 
ᑲᒪᓇᙱᓚᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓴᖅᑮᓗᑎᒃ ᐊᑕᐅᓯᕐᒥᑦ ᐊᑐᐊᒐᕐᒥᒃ ᑲᒪᒋᔭᖃᕐᓂᕐᒧᑦ ᑕᒪᒃᑮᓐᓂᒃ ᐸᕝᕕᓵᕆᓂᕐᒥᑦ ᐊᒻᒪᓗ 
ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ.
ᑕᐃᒪᐃᓂᕋᖅᑕᐅᔪᓕᒫᑦ ᐋᓐᓂᖅᓯᕆᓃᑦ ᐊᒻᒪᓗ ᐸᕝᕕᓵᕆᓃᑦ ᑲᒪᒋᔭᐅᒋᐊᓖᑦ ᒪᓕᑦᑎᐊᕐᓗᑎ ᒪᓕᒐᕐᓂᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᓕᐅᑉ 
ᐊᑐᐊᒐᖓᓂ. ᐱᒻᒪᕆᐅᕗᖅ ᐃᖅᑲᓇᐃᔭᖅᑎᖁᑎᓖᑦ ᒪᓕᑦᑎᐊᕐᓗᑎᒃ ᐊᑐᐊᒐᕐᒥᒃ ᐊᒻᒪᓗ ᐱᓕᕆᔾᔪᓯᕐᓂᒃ ᐋᖅᑭᒃᓯᓯᒪᔭᒥᓂᒃ, 
ᐅᓐᓂᕐᓗᒍᑕᐅᔪᓕᒫᑦ ᑲᒪᒋᔭᐅᖃᑦᑕᕐᓂᐊᕐᒪᑕ ᐊᔾᔨᒌᒃᑐᒥᑦ, ᓈᒻᒪᒃᑐᒥᑦ, ᐊᒻᒪᓗ ᐊᑑᑎᖃᖅᑐᒃᑯᑦ.
ᐅᓐᓂᕐᓗᒍᑕᐅᔪᖅ ᖃᓄᖅ ᑐᓂᔭᐅᓲᖑᒻᒪᖔᖅ, ᖃᓄᖅ ᐱᔭᐅᒋᐊᖃᕐᒪᖔᖅ, ᖃᓄᕐᓗ ᑲᒪᒋᔭᐅᕙᖕᒪᖔᖅ ᓇᓗᓇᐃᖅᑕᐅᓂᐊᖅᑐᖅ 
ᐊᑐᐊᒐᕐᒧᑦ ᐊᑐᓂ ᐃᖅᑲᓇᐃᔭᕐᕕᐅᔪᒥᑦ, ᑕᐃᒪᐃᖁᔭᐅᓂᖓ ᒪᓕᒡᓗᒍ ᐊᑖᒍᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ. ᐊᑐᐊᒐᐅᔪᖅ ᕿᒥᕐᕈᔭᐅᒐᔪᓪᓗᐊᖅᑐᖅ ᐃᖅᑲᓇᐃᔭᖅᑎᓕᒫᓄᑦ, ᐊᑐᐃᓐᓇᐅᑦᑎᐊᕐᓗᓂᓗ.

a. ᖃᐅᔨᓴᕐᓃᕐᒥᑦ ᐅᓗᕆᐊᓇᕐᓂᐅᔪᓂᒃ ᐋᓐᓂᖅᓯᕆᓂᕐᒧᑦ
ᐊᑖᒍᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᐃᖅᑲᓇᐃᔭᖅᑎᖁᑎᓖᑦ ᖃᐅᔨᓴᕆᐊᓖᑦ 
ᐅᓗᕆᐊᓇᖅᑐᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᓴᖅᑭᑐᐃᓐᓇᕆᐊᓕᖕᓂᒃ ᐃᖅᑲᓇᐃᔭᕐᕕᖕᒥᑦ, ᖃᐅᔨᓴᒃᑲᓐᓂᕆᐊᓖᑦ ᑖᒃᑯᓂᖓ 
ᐅᓗᕆᐊᓇᕐᓂᐅᔪᓂᒃ ᖃᓂᒌᑦᑑᑎᔾᔫᒥᒃᑯᑦ ᖃᐅᔨᒪᑦᑎᐊᕆᐊᕐᓂᒥᑦ ᑲᔪᓰᓐᓇᖅᑐᒥ ᐊᑦᑕᕐᓇᔾᔭᐃᖅᓯᒪᖁᓪᓗᒋᑦ ᐃᖅᑲᓇᐃᔭᖅᑎᖏᑦ.
ᐃᖅᑲᓇᐃᔭᖅᑎᖁᑎᓖᑦ ᖃᐅᔨᒪᑦᑎᐊᕆᐊᓖᑦ ᐃᖅᑲᓇᐃᔭᖅᑏᑦ ᑐᓴᐅᒪᑎᑕᐅᔭᕆᐊᓖᑦ ᖃᓄᐃᓐᓂᖓᓂ ᐊᒻᒪᓗ ᖃᓄᑎᒋ 
ᐃᓗᕆᐊᓇᖅᑐᒦᒻᒪᖔᑦ ᐋᓐᓂᖅᓯᕆᓂᕐᒧᑦ. ᑐᑭᓯᒋᐊᕈᑎᑦ ᐊᑐᐃᓐᓇᕈᖅᑎᑕᐅᔪᑦ ᐃᖅᑲᓇᐃᔭᖅᑎᒧᑦ ᐃᓚᖃᑐᐃᓐᓇᕆᐊᓖᑦ ᐃᒻᒥᒃᑰᖓᔪᓂᒃ 
ᑐᑭᓯᒋᐊᕈᑎᓂᒃ ᑐᕌᖓᔪᓂᒃ ᐅᓗᕆᐊᓇᕐᓂᖓᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᔭᐅᓂᕐᒧᑦ ᐃᓄᖕᒧᑦ ᑕᐃᒫᒃ ᐃᓕᖅᑯᓯᖃᕐᓂᑰᔪᒥᒃ 
ᐋᓐᓂᖅᓯᕆᓂᕐᒧᑦ ᐃᖅᑲᓇᔭᖅᑎᐅᔪᖅ ᓂᕆᐅᒋᔭᐅᒃᐸᑦ ᑕᑯᑐᐃᓐᓇᕆᐊᖃᕐᓂᖓᓂ ᑕᐃᔅᓱᒥᖓ ᐃᓄᖕᒥᒃ ᐊᖑᑦ ᐊᕐᓇᕐᓘᓐᓃᑦ 
ᐃᖅᑲᓇᐃᔭᕐᓂᖓᓂ ᐊᒻᒪᓗ ᐅᓕᕆᐊᓇᕐᓂᖓᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᔪᖃᕐᓂᕈᓂ ᓴᖅᑭᔮᕐᕕᐅᓂᐊᕐᓂᕈᓂ ᐃᖅᑲᓇᐃᔭᖅᑎᐅᔪᖅ 
ᑎᒥᒃᑯᑦ ᐋᓐᓂᑐᐃᓐᓇᕆᐊᖃᕐᓗᓂ. ᐃᖅᑲᓇᐃᔭᖅᑎᖁᑎᓕᒃ, ᑭᓯᐊᓂ, ᓴᖅᑮᔾᔮᙱᑦᑐᖅ ᐃᒻᒥᒃᑰᖓᔪᓂᒃ ᑐᑭᓯᒋᐊᕈᑎᓂᑦ ᐅᖓᑖᓄᑦ 
ᐱᔭᐅᒋᐊᓕᖕᓂᒃ ᓴᐳᒻᒥᒋᐊᖃᕐᒪ ᐃᖅᑲᓇᐃᔭᖅᑎᐅᔪᖅ ᑎᒥᒥᒍᑦ ᐋᓐᓂᕐᓂᕐᒥᑦ.
ᐃᖅᑲᓇᐃᔭᖅᑎᖁᑎᓕᒃ ᐅᔾᔨᕈᓱᒃᑯᓂ ᖃᓄᐃᓕᖓᓂᐅᔪᖅ ᐊᐃᑉᐸᕇᓄᑦ/ᐃᓚᒌᓄᑦ ᐋᓐᓂᖅᓯᕆᓂᖅ ᓴᖅᑭᔮᕐᕕᐅᓂᐊᕐᓂᕈᓂ 
ᐃᖅᑲᓇᐃᔭᖅᑎᐅᔪᖅ ᑎᒥᒃᑯᑦ ᐋᓐᓂᑐᐃᓐᓇᕆᐊᖃᕐᓗᓂ, ᐊᒻᒪᓗ ᐅᓗᕆᐊᓇᖅᑐᒦᒃᑯᓂ ᐋᓐᓂᖅᑐᖃᑐᐃᓐᓇᕆᐊᖃᕐᓂᖓᓂ 
ᐃᖅᑲᓇᐃᔭᕐᕕᐅᔪᒥᑦ, ᐃᖅᑲᓇᐃᔭᖅᑎᓕᖁᑎᐅᑉ ᒪᓕᒋᐊᓕᖏᑦ ᐊᑖᒍᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᓇᐅᒃᑯᓕᒫᖅ ᐅᔾᔨᖅᓱᓇᓱᕙᒡᓗᓂ ᓴᐳᔾᔨᓂᕐᒥᑦ ᐃᖅᑲᓇᐃᔭᖅᑎᒥᑦ.

b. ᐅᖃᐅᓯᖃᕐᓂᕐᒥᑦ ᑐᐊᕕᕐᓇᖅᑐᓂᑦ ᐊᒻᒪᓗ ᐅᓗᕆᐊᓇᕐᓂᐅᑐᐃᓐᓇᕆᐊᓕᖕᓂᒃ ᐋᓐᓂᖅᓯᕆᓂᕐᒧᑦ
ᐃᓚᒋᓪᓗᓂᐅᒃ ᐊᑐᐊᒐᕐᒧᑦ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ, ᐃᓚᓕᐅᔾᔨᓪᓗᐊᖅᑐᖅ ᐱᓕᕆᔾᔪᓯᐅᓪᓗᐊᖅᑐᒥᑦ ᐅᖃᐅᓯᖃᕐᓂᕐᒥᑦ 
ᑐᐊᕕᕐᓇᖅᑐᓂᑦ ᐊᒻᒪᓗ ᐅᓗᕆᐊᓇᕐᓂᐅᑐᐃᓐᓇᕆᐊᓕᖕᓂᒃ ᐋᓐᓂᖅᓯᕆᓂᕐᒧᑦ. 
ᐃᖅᑲᓇᐃᔭᖅᑏᑦ ᐃᒃᐱᒍᓱᙱᙳᐊᕆᐊᖃᙱᑦᑐᑦ ᐅᓗᕆᐊᓇᖅᑐᓂᒃ ᐅᕝᕙᓘᓐᓃᑦ ᐋᓐᓂᖅᓯᕆᓂᕐᒧᑦ ᐃᓕᖅᑯᓯᕆᔭᐅᔪᓂᒃ ᐃᖅᑲᓇᐃᔭᕐᕕᖕᒥᑦ, 
ᐃᖅᑲᓇᐃᔭᖅᑎᐅᒐᓗᐊᖅᐸ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᙱᒃᑲᓗᐊᖅᐸ (ᓲᕐᓗ ᐳᓛᕆᐊᖅᑐᖅ, ᐱᔨᑦᑎᕋᕈᑕᐅᔪᖅ, ᓂᐅᕕᖅᑐᖅ, ᑳᓐᑐᓛᒃᑎ, 
ᐊᓯᖏᑦ). ᐃᖅᑲᓇᐃᔭᖅᑏᑦ ᐊᑐᖅᑐᕕᓃᑦ ᐅᕝᕙᓘᓐᓃᑦ ᑕᐅᑐᒃᑐᕕᓃᑦ ᐋᓐᓂᖅᓯᕆᓂᕐᒥᑦ, ᐅᕝᕙᓘᓐᓃᑦ ᐅᓗᕆᐊᓇᕐᓂᐅᔪᓂᒃ ᐋᓐᓂᖅᓯᕆᓂᕐᒥᑦ, 
ᐃᕐᖐᓐᓇᖅ ᐅᖃᐅᓯᖃᕆᐊᓖᑦ ᖃᓄᐃᓐᓂᐅᔪᒥᒃ ᐊᖓᔪᖅᑲᖓᓄᑦ, ᖃᐅᔨᓴᖅᑎᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᒧᑦ ᓲᖑᓂᖃᖅᑐᒧᑦ. 
ᒫᓐᓇᑦᑕᐅᑎᒋ ᖃᓄᐃᓕᐅᖅᑐᖃᖅᐸ, ᐃᖅᑲᓇᐃᔭᖅᑎ ᐃᕐᖐᓐᓇᖅ ᐅᖄᓚᓪᓗᐊᖅᑐᖅ ᐸᓖᓯᒃᑯᓐᓄᑦ (RCMP).

c. ᓴᖅᑮᓂᕐᒥᑦ ᐋᓐᓂᖅᓯᕆᓂᕐᒧᑦ ᐅᕝᕙᓘᓐᓃᑦ ᐸᕝᕕᓵᕆᓂᕐᒧᑦ ᐅᓐᓂᕐᓗᒍᑎᒥᒃ 
ᐃᖅᑲᓇᐃᔭᖅᑏᑦ ᐃᒃᐱᒍᓱᒃᑐᑦ ᐱᖃᑕᐅᓚᐅᕐᓂᖏᓐᓂᒃ ᖃᓄᐃᓕᖓᓂᐅᔪᒥᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᐅᕝᕙᓘᓐᓃᑦ 
ᐸᕝᕕᓵᕆᓂᕐᒧᑦ, ᐅᓂᕐᓗᒍᒪᒍᑎᓗ, ᑐᓐᓂᔭᐅᓪᓗᐊᖅᑐᑦ ᑐᑭᓯᓇᖅᑐᓂᒃ ᑐᑭᓯᒋᐊᕈᑎᓂᒃ ᖃᓄᖅ ᑕᐃᒪᐃᒍᓐᓇᕐᒪᖔᑦ ᐃᖅᑲᓇᐃᔭᖅᑎᓕᖁᑎᐅᑉ 
ᐊᑐᐊᒐᖓᓂ. ᐊᑐᐊᒐᐅᔪᖅ ᓇᓗᓇᐃᖅᓯᑦᑎᐊᕆᐊᓕᒃ ᐃᖅᑲᓇᐃᔭᖅᑎᓄᑦ ᖃᓄᖅ ᑖᒃᑯᐊ ᐅᓐᓂᕐᓗᒍᑕᐅᔪᑦ ᓴᖅᑭᑕᐅᔪᓐᓇᕐᒪᖔᑦ 
ᐃᖅᑲᓇᐃᔭᖅᑎᖁᓕᖕᒧᑦ. 
ᑕᐃᒪᐃᒐᔪᓲᖑᓪᓗᑎ, ᐃᖅᑲᓇᐃᔭᖅᑎᖁᑎᓖᑦ ᑲᔪᖏᖅᓱᖅᑕᐅᕗᑦ ᐅᓂᕐᓗᒍᑕᐅᔪᒥᒃ ᐅᖃᐅᓯᖃᕙᒡᓗᑎᑦ ᐊᖓᔪᖅᑳᕐᒥᓄᑦ ᐅᕝᕙᓘᓐᓃᑦ 
ᐊᐅᓚᑦᑎᔨᒥᓄᑦ. ᐊᖓᔪᖅᑳᖓ ᐅᕝᕙᓘᓐᓃᑦ ᐊᐅᓚᑦᑎᔨᖓ ᖃᓄᐃᓕᐅᕆᔨᐅᒃᐸᑦ, ᐊᑐᐊᒐᖓ ᐅᖃᐅᓯᖃᑦᑎᐊᕆᐊᓕᒃ ᓇᐅᒃᑰᖔᕈᓐᓇᕋᔭᕐᒪᖔᑦ. 
ᑕᒪᓐᓇ ᐃᓚᖁᑐᐃᓐᓇᕆᐊᓕᒃ ᐊᓯᐊᓂᖔᖅ ᐊᖓᔪᖅᑳᕐᒥᑦ ᐅᕝᕙᓘᓐᓃᑦ ᐊᐅᓚᑦᑎᔨᒥᑦ ᐃᖅᑲᓇᐃᔭᕐᕕᖕᒥᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᕝᕕᖓᓂ, ᐅᕝᕙᓘᓐᓃᑦ ᐱᓕᕆᕝᕕᒻᒥ ᒪᓕᒐᓕᕆᔨᒥᑦ. 
ᐱᒻᒪᕆᐅᔪᖅ ᖃᐅᔨᒪᓂᕐᒥᑦ ᑕᐃᒪᐃᓐᓂᕈᓂ ᐃᖅᑲᓇᐃᔭᖅᑎᐅᔪᖅ ᓴᖅᑮᓐᓂᕈᓂ ᐋᓐᓂᖅᓯᕆᓂᕐᒥᑦ ᐅᕝᕙᓘᓐᓃᑦ ᐸᕝᕕᓵᕆᔭᐅᓂᕐᒥᑦ 
ᐅᓐᓂᕐᓘᑎᒥᒃ, ᑭᓯᐊᓂ ᖁᔭᓈᖅᓯᔪᒪᓐᓂᕈᓂ ᐅᓐᓂᕐᓗᒍᑎᒥᓂᒃ ᐊᓂᒍᖅᑕᐅᓚᐅᙱᑎᓪᓗᒍ ᐅᕝᕙᓘᓐᓃᑦ ᖃᐅᔨᓴᕈᑕᐅᓪᓚᕆᓚᐅᙱᑎᓪᓗᒍ, 
ᐃᖅᑲᓇᐃᔭᖅᑎᖁᑎᓕᒃ ᑲᔪᓰᓐᓇᑐᐃᓐᓇᖁᔭᐅᒋᐊᓕᒃ ᐅᓂᕐᓗᒍᑕᐅᔪᒧᑦ, ᖃᓄᐃᓐᓂᐅᔪᑦ ᐱᔾᔪᑕᐅᓪᓗᑎᒃ. ᑕᒪᓐᓇ ᑐᕌᖅᐳᖅ 
ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖓᓂ ᐊᑦᑕᕐᓇᙱᑦᑐᒥᒃ ᐊᒻᒪᓗ ᐃᒃᐱᒍᓱᑦᑎᐊᖅᑐᒥᒃ ᐃᖅᑲᓇᐃᔭᕐᕕᖃᖅᑎᑦᑎᓗᓂ 
ᐃᖅᑲᓇᐃᔭᖅᑎᓕᒫᓄᑦ. 

ᒪᓕᒐᑦ
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᓄᓇᕗᑦ ᑎᑎᕋᖅᓯᒪᔪᖅ 003/2016
ᐋᓐᓂᖅᓯᕆᓂᖅ
35. �(2) ᐱᔾᔪᑎᒋᓪᓗᒍ ᑕᒡᕙᓂ ᐃᓚᖓᓂ, ᐃᖅᑲᓇᐃᔭᕐᕕᐅᔪᑦ ᐋᓐᓂᖅᓯᕆᔪᖃᑐᐃᓐᓇᕆᐊᓕᖕᒥᑦ ᐃᓚᖃᖅᑐᑦ ᐃᖅᑲᓇᐃᔭᕐᕕᖕᓂᑦ 

ᐊᑐᐃᓐᓇᐅᑎᑦᑎᔪᓂᑦ ᑕᒪᒃᑯᓂᖓ ᐱᔨᑦᑎᕋᐅᑎᓂᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᓂᑦ: 

(a)	ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᔪᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐃᒡᓗᕐᔪᐊᓂ 
ᑐᑭᑖᖅᑎᑕᐅᓯᒪᔪᖅ ᐃᓚᖓᓂ 463;

(b)	ᐄᔭᒐᑦᑖᕐᓂᕐᒧᑦ ᐱᔨᑦᑎᕋᐅᑏᑦ;
(c)	ᐃᓕᓐᓂᐊᕐᓂᕐᒧᑦ ᐱᔨᑦᑎᕋᐅᑏᑦ;
(d)	ᐸᓖᓯᒃᑯᑦ ᐱᔨᑦᑎᕋᐅᑏᑦ; 
(e)	ᑎᒍᔭᐅᒪᕕᖕᓂ ᐱᔨᑦᑎᕋᐅᑏᑦ; 

ᐊᓯᖏᑦ ᒪᓕᒐᓕᕆᓂᕐᒧᑦ ᐊᑐᖅᑎᑦᑎᔩᑦ ᐱᔨᑦᑎᕋᐅᑏᑦ;

(f)	ᐅᐸᒃᑕᐅᔾᔭᐃᖅᓯᒪᓂᕐᒧᑦ ᐱᔨᑦᑎᕋᐅᑏᑦ;
(g)	ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕐᓂᕐᒥᑦ ᐊᒻᒪᓗ 

ᐃᓅᓯᓕᕆᓂᕐᒧᑦ ᐱᔨᑦᑎᕋᐅᑏᑦ;
(h)	ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑏᑦ;
(i)	ᓂᐅᕕᐊᒃᓴᖃᕐᓂᕐᒥᑦ ᐃᒥᐊᓗᖕᓂᒃ ᐅᕝᕙᓘᓐᓃᑦ 

ᒪᓕᒋᐊᓖᑦ ᐃᓂᒋᔭᐅᔪᓂᑦ ᐃᒥᕐᕕᐅᓂᐊᖅᑐᓂᑦ 
ᐃᒥᐊᓗᖕᓂᒃ;

(j)	ᑖᒃᓰᑦ ᐱᔨᑦᑎᕋᐅᑏᑦ;
(k)	ᐃᖏᕐᕋᔪᓕᕆᓂᕐᒧᑦ ᐱᔨᑦᑎᕋᐅᑏᑦ.

 
 
 
(3) �ᐃᖅᑲᓇᐃᔭᖅᑎᖁᑎᓕᒃ ᑕᐃᒪᐃᓐᓂᐊᖅᐳᖅ, ᐃᖅᑲᓇᐃᔭᕐᕕᐅᔪᒥᒃ ᐋᓐᓂᖅᓯᕆᔪᖃᖅᑐᕕᓂᐅᒃᐸᑦ, ᐅᕝᕙᓘᓐᓃᑦ ᓂᕆᐅᒋᔭᐅᓐᓂᕈᓂ 

ᑕᐃᒪᐃᑦᑐᖃᕐᓂᐊᕐᓗᓂ, ᐅᖃᖃᑎᖃᖅᑳᓚᐅᕐᓗᓂ ᑲᑎᒪᔨᕋᓛᓂᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᒥ, ᐅᕝᕙᓘᓐᓃᑦ, ᑲᑎᒪᔨᕋᓛᓂᑦ 
ᐅᕝᕙᓘᓐᓃᑦ ᑭᒡᒐᖅᑐᐃᔨᒥ ᐊᑐᐃᓐᓇᖅᑕᖃᙱᒃᑯᓂ, ᐃᖅᑲᓇᐃᔭᖅᑎᓂᑦ, ᐋᖅᑭᒃᓱᐃᓗᑎ ᐊᒻᒪᓗ ᐊᑐᓕᖅᑎᑦᑎᓗᑎ ᑎᑎᕋᖅᓯᒪᔪᒥᒃ 
ᐊᑐᐊᒐᕐᒥᒃ ᑲᒪᒋᔭᖃᕐᓂᕐᒧᑦ ᐋᓐᓂᖅᓯᕆᓂᐅᑐᐃᓐᓇᕆᐊᓕᖕᒥᒃ.

(4) ᐊᑐᐊᒐᐅᔪᖅ ᑕᕝᕙᓃᑦᑐᖅ ᐊᕕᒃᓯᒪᔪᓂᒃ ᐃᓚᖏᓐᓂᒃ (3) ᑎᑎᕋᖅᓯᒪᒋᐊᓕᒃ ᒪᑯᓂᖓᓗ ᐃᓚᖃᕐᓗᓂ:

(a)	ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐲᖅᓯᓂᐊᖅᑐᖅ ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓗᓂ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ;

(b)	ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᓂᒃ ᐋᓐᓂᖅᓯᕆᓂᖃᖅᓯᒪᔪᒥᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᖅ 
ᑕᐃᒪᐃᑦᑐᖃᕈᓐᓇᕐᓂᖓᓂ;

(c)	ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᖅᑏᑦ ᐃᓂᖏᓐᓂᒃ ᐃᖅᑲᓇᐃᔭᕐᕕᖕᒥᑦ ᑕᐃᒪᐃᓚᐅᖅᑐᑦ, ᐅᕝᕙᓘᓐᓃᑦ ᑕᐃᒪᐃᑐᐃᓐᓇᕆᐊᓖᑦ 
ᓂᕆᐅᓇᖅᑐᑦ, ᓴᖅᑭᔮᕐᕕᐅᑐᐃᓐᓇᕆᐊᓖᑦ ᐋᓐᓂᖅᓯᕆᓂᕐᒥᑦ;

(d)	ᐱᓕᕆᔾᔪᓯᐅᔪᖅ ᒪᓕᒃᑕᐅᓂᐊᖅᑐᖅ ᐃᖅᑲᓇᐃᔭᖅᑎᖁᑎᓕᖕᒧᑦ ᑐᓴᐅᒪᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ ᖃᓄᐃᑦᑑᓂᖓᓄᑦ 
ᐊᒻᒪᓗ ᓲᖑᓂᖓᓄᑦ ᐅᓗᕆᐊᓇᕐᓂᐅᔪᖅ ᐋᓐᓂᖅᓯᕆᓂᕐᒧᑦ, ᐃᓚᖏᓗᓂᐅᑉ ᑐᑭᓯᒋᐊᕈᑎᒃᓴᑦ ᐃᖅᑲᓇᐃᔭᖅᑎᖁᑎᓕᐅᑉ 
ᐱᓯᒪᑦᑎᓂᖓ ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒧᑦ ᐃᓄᖕᓂᒃ ᑕᐃᒪᐃᓂᑰᔪᓂᒃ ᐋᓐᓂᖅᓯᕆᔭᑦᑐᓂᑦ ᐊᒻᒪᓗ 
ᐃᖅᑲᓇᐃᔭᖅᑎᓂᑦ ᑕᐃᒪᐃᑕᐅᔪᒫᖅᑐᑦ ᐃᖅᑲᓇᐃᔭᕐᓂᖏᓐᓂᒃ, ᑭᓯᐊᓂ ᓴᖅᑭᑕᐅᓂᖓ ᑕᐃᒪᐃᓕᖓᑎᑕᐅᙱᑉᐸᑦ ᒪᓕᒐᑦᑎᒍᑦ;

(e)	ᖃᓄᐃᓕᐅᕐᓂᖏᑦ ᐃᖅᑲᓇᐃᔭᖅᑎᖁᑎᓕᒃ ᐲᖅᓯᓂᐊᖅᑐᖅ ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓗᓂ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒥᑦ, ᐃᓚᖃᕐᓗᓂ ᐊᑐᑦᑎᐊᕐᓂᕐᒥᑦ ᓇᖕᒥᓂᖅ ᓴᐳᒻᒥᒍᑎᓂᑦ ᓱᓇᒃᑯᑖᓂᑦ, ᐊᓪᓚᕝᕕᓕᕆᓂᕐᒧᑦ ᐋᖅᑭᒃᓱᐃᓂᕐᒥᑦ 
ᐊᒻᒪᓗ ᐊᐅᓚᐅᓯᕆᓂᕐᒧᑦ ᐊᐅᓚᑦᑎᓂᕐᒥᑦ; 

(f)	ᐱᓕᕆᔾᔪᓰᑦ ᒪᓕᒃᑕᐅᔭᕆᐊᓖᑦ ᐃᖅᑲᓇᐃᔭᖅᑎᒧᑦ ᓴᖅᑭᔮᕐᕕᐅᔪᒥᑦ ᐋᓐᓂᖅᓱᖅᑕᐅᓂᕐᒧᑦ ᐅᖃᐅᓯᖃᕆᐊᓕᒃ ᐱᓂᕐᓗᖕᓂᐅᔪᒥᑦ 
ᐃᖅᑲᓇᐃᔭᖅᑎᖁᑎᓕᖕᒧᑦ; 

(g)	ᐱᓕᕆᔾᔪᓯᐅᔪᖅ ᐃᖅᑲᓇᐃᔭᖅᑎᖁᑎᓕᐅᑉ ᒪᓕᒐᔭᖅᑕᖓ ᑎᑎᖅᓯᓗᓂ ᐊᒻᒪᓗ ᖃᐅᔨᓴᕐᓗᓂ ᐋᓐᓂᖅᓯᕆᓂᕐᒥᑦ ᐅᖃᐅᓯᐅᔪᒥᑦ 
ᐊᑖᒍᑦ ᑎᑎᕋᖅᓯᒪᔪᑦ (ᒥ);

(h)	ᐊᑐᓕᖁᔨᓂᕐᒥᑦ ᐃᖅᑲᓇᐃᔭᖅᑎᒥᑦ ᓴᖅᑭᔮᕐᕕᐅᔪᖃᕐᓂᕈᓂ ᐋᓐᓂᖅᓯᕆᔭᐅᓂᕐᒧᑦ ᖃᐅᔨᒋᐊᖅᑕᐅᓗᓂ ᐃᖅᑲᓇᐃᔭᖅᑎᐅᑉ 
ᓘᒃᑖᖓᓄᑦ ᐃᓅᓕᓴᖅᑕᐅᓂᕐᒧᑦ ᐅᕝᕙᓘᓐᓃᑦ ᑕᑯᔭᐅᖁᔭᐅᓗᓂ ᐱᓂᕐᓗᒃᑐᖃᓚᐅᖅᑎᓪᓗᒍ ᐅᖃᖃᑎᒋᔭᐅᕙᒡᓗᓂ;

(i)	ᐃᖅᑲᓇᐃᔭᖅᑎᖁᑎᓕᐅᑉ ᐊᖏᖅᓯᒪᓂᖓ ᐊᑐᐃᓐᓇᐅᑎᑦᑎᓂᕐᒥᑦ ᐱᓕᒻᒪᓴᐅᑎᓂᑦ ᐃᖅᑲᓇᐃᔭᖅᑎᓄᑦ ᒪᑯᓂᖓ ᐃᓚᖃᖅᑐᓂᑦ
(i) ᐃᓕᓴᖅᓯᔪᓐᓇᖅᓯᓂᕐᒥᑦ ᐋᓐᓂᖅᓯᕆᓂᐅᑐᐃᓐᓇᕆᐊᓕᖕᓂᒃ,
(ii) �ᐱᓕᕆᔾᔪᓯᕐᓂᒃ, ᐃᖅᑲᓇᐃᔭᕐᓂᕐᒧᑦ ᐱᐅᓯᓂᑦ, ᐊᓪᓚᕝᕕᓕᕆᓂᕐᒧᑦ ᐋᖅᑭᒃᓱᐃᓂᕐᒥᑦ ᐊᒻᒪᓗ ᐊᐅᓚᐅᓯᕆᓂᕐᒧᑦ 

ᐊᐅᓚᑦᑎᓂᕐᒥᑦ ᐲᖅᓯᓂᕐᒧᑦ ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓂᕐᒧᑦ ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒥᑦ 
ᐃᖅᑲᓇᐃᔭᖅᑎᓄᑦ,

(iii) ᓈᒻᒪᒃᑯᑐᓂᑦ ᐱᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᐋᓐᓂᖅᓯᕆᓂᕐᒧᑦ, ᐃᓚᖃᕐᓗᓂ ᖃᓄᖅ ᐃᑲᔪᖅᑕᐅᒍᓐᓇᕐᒪᖔᑦ, ᐊᒻᒪᓗ
(iv) (iv)	ᐱᓕᕆᔾᔪᓯᐅᔪᑦ ᐅᖃᐅᓯᖃᕐᓂᕐᒥᑦ ᐋᓐᓂᖅᓯᕆᓂᕐᒥᑦ.  

https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html
https://www.canlii.org/en/nu/laws/regu/nu-reg-003-2016/latest/nu-reg-003-2016.html


15ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

iii. ᑲᒪᒋᔭᖃᕐᓂᕐᒥᑦ ᐋᓐᓂᖅᓯᕆᓂᕐᒥᑦ ᐊᒻᒪᓗ ᐸᕝᕕᓵᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ 
ᑲᒪᓇᙱᓚᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᓴᖅᑮᓗᑎᒃ ᐊᑕᐅᓯᕐᒥᑦ ᐊᑐᐊᒐᕐᒥᒃ ᑲᒪᒋᔭᖃᕐᓂᕐᒧᑦ ᑕᒪᒃᑮᓐᓂᒃ ᐸᕝᕕᓵᕆᓂᕐᒥᑦ ᐊᒻᒪᓗ 
ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ.
ᑕᐃᒪᐃᓂᕋᖅᑕᐅᔪᓕᒫᑦ ᐋᓐᓂᖅᓯᕆᓃᑦ ᐊᒻᒪᓗ ᐸᕝᕕᓵᕆᓃᑦ ᑲᒪᒋᔭᐅᒋᐊᓖᑦ ᒪᓕᑦᑎᐊᕐᓗᑎ ᒪᓕᒐᕐᓂᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᓕᐅᑉ 
ᐊᑐᐊᒐᖓᓂ. ᐱᒻᒪᕆᐅᕗᖅ ᐃᖅᑲᓇᐃᔭᖅᑎᖁᑎᓖᑦ ᒪᓕᑦᑎᐊᕐᓗᑎᒃ ᐊᑐᐊᒐᕐᒥᒃ ᐊᒻᒪᓗ ᐱᓕᕆᔾᔪᓯᕐᓂᒃ ᐋᖅᑭᒃᓯᓯᒪᔭᒥᓂᒃ, 
ᐅᓐᓂᕐᓗᒍᑕᐅᔪᓕᒫᑦ ᑲᒪᒋᔭᐅᖃᑦᑕᕐᓂᐊᕐᒪᑕ ᐊᔾᔨᒌᒃᑐᒥᑦ, ᓈᒻᒪᒃᑐᒥᑦ, ᐊᒻᒪᓗ ᐊᑑᑎᖃᖅᑐᒃᑯᑦ.
ᐅᓐᓂᕐᓗᒍᑕᐅᔪᖅ ᖃᓄᖅ ᑐᓂᔭᐅᓲᖑᒻᒪᖔᖅ, ᖃᓄᖅ ᐱᔭᐅᒋᐊᖃᕐᒪᖔᖅ, ᖃᓄᕐᓗ ᑲᒪᒋᔭᐅᕙᖕᒪᖔᖅ ᓇᓗᓇᐃᖅᑕᐅᓂᐊᖅᑐᖅ 
ᐊᑐᐊᒐᕐᒧᑦ ᐊᑐᓂ ᐃᖅᑲᓇᐃᔭᕐᕕᐅᔪᒥᑦ, ᑕᐃᒪᐃᖁᔭᐅᓂᖓ ᒪᓕᒡᓗᒍ ᐊᑖᒍᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ. ᐊᑐᐊᒐᐅᔪᖅ ᕿᒥᕐᕈᔭᐅᒐᔪᓪᓗᐊᖅᑐᖅ ᐃᖅᑲᓇᐃᔭᖅᑎᓕᒫᓄᑦ, ᐊᑐᐃᓐᓇᐅᑦᑎᐊᕐᓗᓂᓗ.

a. ᖃᐅᔨᓴᕐᓃᕐᒥᑦ ᐅᓗᕆᐊᓇᕐᓂᐅᔪᓂᒃ ᐋᓐᓂᖅᓯᕆᓂᕐᒧᑦ
ᐊᑖᒍᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᐃᖅᑲᓇᐃᔭᖅᑎᖁᑎᓖᑦ ᖃᐅᔨᓴᕆᐊᓖᑦ 
ᐅᓗᕆᐊᓇᖅᑐᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᓴᖅᑭᑐᐃᓐᓇᕆᐊᓕᖕᓂᒃ ᐃᖅᑲᓇᐃᔭᕐᕕᖕᒥᑦ, ᖃᐅᔨᓴᒃᑲᓐᓂᕆᐊᓖᑦ ᑖᒃᑯᓂᖓ 
ᐅᓗᕆᐊᓇᕐᓂᐅᔪᓂᒃ ᖃᓂᒌᑦᑑᑎᔾᔫᒥᒃᑯᑦ ᖃᐅᔨᒪᑦᑎᐊᕆᐊᕐᓂᒥᑦ ᑲᔪᓰᓐᓇᖅᑐᒥ ᐊᑦᑕᕐᓇᔾᔭᐃᖅᓯᒪᖁᓪᓗᒋᑦ ᐃᖅᑲᓇᐃᔭᖅᑎᖏᑦ.
ᐃᖅᑲᓇᐃᔭᖅᑎᖁᑎᓖᑦ ᖃᐅᔨᒪᑦᑎᐊᕆᐊᓖᑦ ᐃᖅᑲᓇᐃᔭᖅᑏᑦ ᑐᓴᐅᒪᑎᑕᐅᔭᕆᐊᓖᑦ ᖃᓄᐃᓐᓂᖓᓂ ᐊᒻᒪᓗ ᖃᓄᑎᒋ 
ᐃᓗᕆᐊᓇᖅᑐᒦᒻᒪᖔᑦ ᐋᓐᓂᖅᓯᕆᓂᕐᒧᑦ. ᑐᑭᓯᒋᐊᕈᑎᑦ ᐊᑐᐃᓐᓇᕈᖅᑎᑕᐅᔪᑦ ᐃᖅᑲᓇᐃᔭᖅᑎᒧᑦ ᐃᓚᖃᑐᐃᓐᓇᕆᐊᓖᑦ ᐃᒻᒥᒃᑰᖓᔪᓂᒃ 
ᑐᑭᓯᒋᐊᕈᑎᓂᒃ ᑐᕌᖓᔪᓂᒃ ᐅᓗᕆᐊᓇᕐᓂᖓᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᔭᐅᓂᕐᒧᑦ ᐃᓄᖕᒧᑦ ᑕᐃᒫᒃ ᐃᓕᖅᑯᓯᖃᕐᓂᑰᔪᒥᒃ 
ᐋᓐᓂᖅᓯᕆᓂᕐᒧᑦ ᐃᖅᑲᓇᔭᖅᑎᐅᔪᖅ ᓂᕆᐅᒋᔭᐅᒃᐸᑦ ᑕᑯᑐᐃᓐᓇᕆᐊᖃᕐᓂᖓᓂ ᑕᐃᔅᓱᒥᖓ ᐃᓄᖕᒥᒃ ᐊᖑᑦ ᐊᕐᓇᕐᓘᓐᓃᑦ 
ᐃᖅᑲᓇᐃᔭᕐᓂᖓᓂ ᐊᒻᒪᓗ ᐅᓕᕆᐊᓇᕐᓂᖓᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᔪᖃᕐᓂᕈᓂ ᓴᖅᑭᔮᕐᕕᐅᓂᐊᕐᓂᕈᓂ ᐃᖅᑲᓇᐃᔭᖅᑎᐅᔪᖅ 
ᑎᒥᒃᑯᑦ ᐋᓐᓂᑐᐃᓐᓇᕆᐊᖃᕐᓗᓂ. ᐃᖅᑲᓇᐃᔭᖅᑎᖁᑎᓕᒃ, ᑭᓯᐊᓂ, ᓴᖅᑮᔾᔮᙱᑦᑐᖅ ᐃᒻᒥᒃᑰᖓᔪᓂᒃ ᑐᑭᓯᒋᐊᕈᑎᓂᑦ ᐅᖓᑖᓄᑦ 
ᐱᔭᐅᒋᐊᓕᖕᓂᒃ ᓴᐳᒻᒥᒋᐊᖃᕐᒪ ᐃᖅᑲᓇᐃᔭᖅᑎᐅᔪᖅ ᑎᒥᒥᒍᑦ ᐋᓐᓂᕐᓂᕐᒥᑦ.
ᐃᖅᑲᓇᐃᔭᖅᑎᖁᑎᓕᒃ ᐅᔾᔨᕈᓱᒃᑯᓂ ᖃᓄᐃᓕᖓᓂᐅᔪᖅ ᐊᐃᑉᐸᕇᓄᑦ/ᐃᓚᒌᓄᑦ ᐋᓐᓂᖅᓯᕆᓂᖅ ᓴᖅᑭᔮᕐᕕᐅᓂᐊᕐᓂᕈᓂ 
ᐃᖅᑲᓇᐃᔭᖅᑎᐅᔪᖅ ᑎᒥᒃᑯᑦ ᐋᓐᓂᑐᐃᓐᓇᕆᐊᖃᕐᓗᓂ, ᐊᒻᒪᓗ ᐅᓗᕆᐊᓇᖅᑐᒦᒃᑯᓂ ᐋᓐᓂᖅᑐᖃᑐᐃᓐᓇᕆᐊᖃᕐᓂᖓᓂ 
ᐃᖅᑲᓇᐃᔭᕐᕕᐅᔪᒥᑦ, ᐃᖅᑲᓇᐃᔭᖅᑎᓕᖁᑎᐅᑉ ᒪᓕᒋᐊᓕᖏᑦ ᐊᑖᒍᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᓇᐅᒃᑯᓕᒫᖅ ᐅᔾᔨᖅᓱᓇᓱᕙᒡᓗᓂ ᓴᐳᔾᔨᓂᕐᒥᑦ ᐃᖅᑲᓇᐃᔭᖅᑎᒥᑦ.

b. ᐅᖃᐅᓯᖃᕐᓂᕐᒥᑦ ᑐᐊᕕᕐᓇᖅᑐᓂᑦ ᐊᒻᒪᓗ ᐅᓗᕆᐊᓇᕐᓂᐅᑐᐃᓐᓇᕆᐊᓕᖕᓂᒃ ᐋᓐᓂᖅᓯᕆᓂᕐᒧᑦ
ᐃᓚᒋᓪᓗᓂᐅᒃ ᐊᑐᐊᒐᕐᒧᑦ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ, ᐃᓚᓕᐅᔾᔨᓪᓗᐊᖅᑐᖅ ᐱᓕᕆᔾᔪᓯᐅᓪᓗᐊᖅᑐᒥᑦ ᐅᖃᐅᓯᖃᕐᓂᕐᒥᑦ 
ᑐᐊᕕᕐᓇᖅᑐᓂᑦ ᐊᒻᒪᓗ ᐅᓗᕆᐊᓇᕐᓂᐅᑐᐃᓐᓇᕆᐊᓕᖕᓂᒃ ᐋᓐᓂᖅᓯᕆᓂᕐᒧᑦ. 
ᐃᖅᑲᓇᐃᔭᖅᑏᑦ ᐃᒃᐱᒍᓱᙱᙳᐊᕆᐊᖃᙱᑦᑐᑦ ᐅᓗᕆᐊᓇᖅᑐᓂᒃ ᐅᕝᕙᓘᓐᓃᑦ ᐋᓐᓂᖅᓯᕆᓂᕐᒧᑦ ᐃᓕᖅᑯᓯᕆᔭᐅᔪᓂᒃ ᐃᖅᑲᓇᐃᔭᕐᕕᖕᒥᑦ, 
ᐃᖅᑲᓇᐃᔭᖅᑎᐅᒐᓗᐊᖅᐸ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᙱᒃᑲᓗᐊᖅᐸ (ᓲᕐᓗ ᐳᓛᕆᐊᖅᑐᖅ, ᐱᔨᑦᑎᕋᕈᑕᐅᔪᖅ, ᓂᐅᕕᖅᑐᖅ, ᑳᓐᑐᓛᒃᑎ, 
ᐊᓯᖏᑦ). ᐃᖅᑲᓇᐃᔭᖅᑏᑦ ᐊᑐᖅᑐᕕᓃᑦ ᐅᕝᕙᓘᓐᓃᑦ ᑕᐅᑐᒃᑐᕕᓃᑦ ᐋᓐᓂᖅᓯᕆᓂᕐᒥᑦ, ᐅᕝᕙᓘᓐᓃᑦ ᐅᓗᕆᐊᓇᕐᓂᐅᔪᓂᒃ ᐋᓐᓂᖅᓯᕆᓂᕐᒥᑦ, 
ᐃᕐᖐᓐᓇᖅ ᐅᖃᐅᓯᖃᕆᐊᓖᑦ ᖃᓄᐃᓐᓂᐅᔪᒥᒃ ᐊᖓᔪᖅᑲᖓᓄᑦ, ᖃᐅᔨᓴᖅᑎᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᒧᑦ ᓲᖑᓂᖃᖅᑐᒧᑦ. 
ᒫᓐᓇᑦᑕᐅᑎᒋ ᖃᓄᐃᓕᐅᖅᑐᖃᖅᐸ, ᐃᖅᑲᓇᐃᔭᖅᑎ ᐃᕐᖐᓐᓇᖅ ᐅᖄᓚᓪᓗᐊᖅᑐᖅ ᐸᓖᓯᒃᑯᓐᓄᑦ (RCMP).

c. ᓴᖅᑮᓂᕐᒥᑦ ᐋᓐᓂᖅᓯᕆᓂᕐᒧᑦ ᐅᕝᕙᓘᓐᓃᑦ ᐸᕝᕕᓵᕆᓂᕐᒧᑦ ᐅᓐᓂᕐᓗᒍᑎᒥᒃ 
ᐃᖅᑲᓇᐃᔭᖅᑏᑦ ᐃᒃᐱᒍᓱᒃᑐᑦ ᐱᖃᑕᐅᓚᐅᕐᓂᖏᓐᓂᒃ ᖃᓄᐃᓕᖓᓂᐅᔪᒥᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᐅᕝᕙᓘᓐᓃᑦ 
ᐸᕝᕕᓵᕆᓂᕐᒧᑦ, ᐅᓂᕐᓗᒍᒪᒍᑎᓗ, ᑐᓐᓂᔭᐅᓪᓗᐊᖅᑐᑦ ᑐᑭᓯᓇᖅᑐᓂᒃ ᑐᑭᓯᒋᐊᕈᑎᓂᒃ ᖃᓄᖅ ᑕᐃᒪᐃᒍᓐᓇᕐᒪᖔᑦ ᐃᖅᑲᓇᐃᔭᖅᑎᓕᖁᑎᐅᑉ 
ᐊᑐᐊᒐᖓᓂ. ᐊᑐᐊᒐᐅᔪᖅ ᓇᓗᓇᐃᖅᓯᑦᑎᐊᕆᐊᓕᒃ ᐃᖅᑲᓇᐃᔭᖅᑎᓄᑦ ᖃᓄᖅ ᑖᒃᑯᐊ ᐅᓐᓂᕐᓗᒍᑕᐅᔪᑦ ᓴᖅᑭᑕᐅᔪᓐᓇᕐᒪᖔᑦ 
ᐃᖅᑲᓇᐃᔭᖅᑎᖁᓕᖕᒧᑦ. 
ᑕᐃᒪᐃᒐᔪᓲᖑᓪᓗᑎ, ᐃᖅᑲᓇᐃᔭᖅᑎᖁᑎᓖᑦ ᑲᔪᖏᖅᓱᖅᑕᐅᕗᑦ ᐅᓂᕐᓗᒍᑕᐅᔪᒥᒃ ᐅᖃᐅᓯᖃᕙᒡᓗᑎᑦ ᐊᖓᔪᖅᑳᕐᒥᓄᑦ ᐅᕝᕙᓘᓐᓃᑦ 
ᐊᐅᓚᑦᑎᔨᒥᓄᑦ. ᐊᖓᔪᖅᑳᖓ ᐅᕝᕙᓘᓐᓃᑦ ᐊᐅᓚᑦᑎᔨᖓ ᖃᓄᐃᓕᐅᕆᔨᐅᒃᐸᑦ, ᐊᑐᐊᒐᖓ ᐅᖃᐅᓯᖃᑦᑎᐊᕆᐊᓕᒃ ᓇᐅᒃᑰᖔᕈᓐᓇᕋᔭᕐᒪᖔᑦ. 
ᑕᒪᓐᓇ ᐃᓚᖁᑐᐃᓐᓇᕆᐊᓕᒃ ᐊᓯᐊᓂᖔᖅ ᐊᖓᔪᖅᑳᕐᒥᑦ ᐅᕝᕙᓘᓐᓃᑦ ᐊᐅᓚᑦᑎᔨᒥᑦ ᐃᖅᑲᓇᐃᔭᕐᕕᖕᒥᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᕝᕕᖓᓂ, ᐅᕝᕙᓘᓐᓃᑦ ᐱᓕᕆᕝᕕᒻᒥ ᒪᓕᒐᓕᕆᔨᒥᑦ. 
ᐱᒻᒪᕆᐅᔪᖅ ᖃᐅᔨᒪᓂᕐᒥᑦ ᑕᐃᒪᐃᓐᓂᕈᓂ ᐃᖅᑲᓇᐃᔭᖅᑎᐅᔪᖅ ᓴᖅᑮᓐᓂᕈᓂ ᐋᓐᓂᖅᓯᕆᓂᕐᒥᑦ ᐅᕝᕙᓘᓐᓃᑦ ᐸᕝᕕᓵᕆᔭᐅᓂᕐᒥᑦ 
ᐅᓐᓂᕐᓘᑎᒥᒃ, ᑭᓯᐊᓂ ᖁᔭᓈᖅᓯᔪᒪᓐᓂᕈᓂ ᐅᓐᓂᕐᓗᒍᑎᒥᓂᒃ ᐊᓂᒍᖅᑕᐅᓚᐅᙱᑎᓪᓗᒍ ᐅᕝᕙᓘᓐᓃᑦ ᖃᐅᔨᓴᕈᑕᐅᓪᓚᕆᓚᐅᙱᑎᓪᓗᒍ, 
ᐃᖅᑲᓇᐃᔭᖅᑎᖁᑎᓕᒃ ᑲᔪᓰᓐᓇᑐᐃᓐᓇᖁᔭᐅᒋᐊᓕᒃ ᐅᓂᕐᓗᒍᑕᐅᔪᒧᑦ, ᖃᓄᐃᓐᓂᐅᔪᑦ ᐱᔾᔪᑕᐅᓪᓗᑎᒃ. ᑕᒪᓐᓇ ᑐᕌᖅᐳᖅ 
ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖓᓂ ᐊᑦᑕᕐᓇᙱᑦᑐᒥᒃ ᐊᒻᒪᓗ ᐃᒃᐱᒍᓱᑦᑎᐊᖅᑐᒥᒃ ᐃᖅᑲᓇᐃᔭᕐᕕᖃᖅᑎᑦᑎᓗᓂ 
ᐃᖅᑲᓇᐃᔭᖅᑎᓕᒫᓄᑦ. 

ᒪᓕᒐᑦ
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᓄᓇᕗᑦ ᑎᑎᕋᖅᓯᒪᔪᖅ 003/2016
ᐋᓐᓂᖅᓯᕆᓂᖅ
35. �(2) ᐱᔾᔪᑎᒋᓪᓗᒍ ᑕᒡᕙᓂ ᐃᓚᖓᓂ, ᐃᖅᑲᓇᐃᔭᕐᕕᐅᔪᑦ ᐋᓐᓂᖅᓯᕆᔪᖃᑐᐃᓐᓇᕆᐊᓕᖕᒥᑦ ᐃᓚᖃᖅᑐᑦ ᐃᖅᑲᓇᐃᔭᕐᕕᖕᓂᑦ 

ᐊᑐᐃᓐᓇᐅᑎᑦᑎᔪᓂᑦ ᑕᒪᒃᑯᓂᖓ ᐱᔨᑦᑎᕋᐅᑎᓂᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᓂᑦ: 

(a)	ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᔪᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐃᒡᓗᕐᔪᐊᓂ 
ᑐᑭᑖᖅᑎᑕᐅᓯᒪᔪᖅ ᐃᓚᖓᓂ 463;

(b)	ᐄᔭᒐᑦᑖᕐᓂᕐᒧᑦ ᐱᔨᑦᑎᕋᐅᑏᑦ;
(c)	ᐃᓕᓐᓂᐊᕐᓂᕐᒧᑦ ᐱᔨᑦᑎᕋᐅᑏᑦ;
(d)	ᐸᓖᓯᒃᑯᑦ ᐱᔨᑦᑎᕋᐅᑏᑦ; 
(e)	ᑎᒍᔭᐅᒪᕕᖕᓂ ᐱᔨᑦᑎᕋᐅᑏᑦ; 

ᐊᓯᖏᑦ ᒪᓕᒐᓕᕆᓂᕐᒧᑦ ᐊᑐᖅᑎᑦᑎᔩᑦ ᐱᔨᑦᑎᕋᐅᑏᑦ;

(f)	ᐅᐸᒃᑕᐅᔾᔭᐃᖅᓯᒪᓂᕐᒧᑦ ᐱᔨᑦᑎᕋᐅᑏᑦ;
(g)	ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕐᓂᕐᒥᑦ ᐊᒻᒪᓗ 

ᐃᓅᓯᓕᕆᓂᕐᒧᑦ ᐱᔨᑦᑎᕋᐅᑏᑦ;
(h)	ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑏᑦ;
(i)	ᓂᐅᕕᐊᒃᓴᖃᕐᓂᕐᒥᑦ ᐃᒥᐊᓗᖕᓂᒃ ᐅᕝᕙᓘᓐᓃᑦ 

ᒪᓕᒋᐊᓖᑦ ᐃᓂᒋᔭᐅᔪᓂᑦ ᐃᒥᕐᕕᐅᓂᐊᖅᑐᓂᑦ 
ᐃᒥᐊᓗᖕᓂᒃ;

(j)	ᑖᒃᓰᑦ ᐱᔨᑦᑎᕋᐅᑏᑦ;
(k)	ᐃᖏᕐᕋᔪᓕᕆᓂᕐᒧᑦ ᐱᔨᑦᑎᕋᐅᑏᑦ.

 
 
 
(3) �ᐃᖅᑲᓇᐃᔭᖅᑎᖁᑎᓕᒃ ᑕᐃᒪᐃᓐᓂᐊᖅᐳᖅ, ᐃᖅᑲᓇᐃᔭᕐᕕᐅᔪᒥᒃ ᐋᓐᓂᖅᓯᕆᔪᖃᖅᑐᕕᓂᐅᒃᐸᑦ, ᐅᕝᕙᓘᓐᓃᑦ ᓂᕆᐅᒋᔭᐅᓐᓂᕈᓂ 

ᑕᐃᒪᐃᑦᑐᖃᕐᓂᐊᕐᓗᓂ, ᐅᖃᖃᑎᖃᖅᑳᓚᐅᕐᓗᓂ ᑲᑎᒪᔨᕋᓛᓂᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᒥ, ᐅᕝᕙᓘᓐᓃᑦ, ᑲᑎᒪᔨᕋᓛᓂᑦ 
ᐅᕝᕙᓘᓐᓃᑦ ᑭᒡᒐᖅᑐᐃᔨᒥ ᐊᑐᐃᓐᓇᖅᑕᖃᙱᒃᑯᓂ, ᐃᖅᑲᓇᐃᔭᖅᑎᓂᑦ, ᐋᖅᑭᒃᓱᐃᓗᑎ ᐊᒻᒪᓗ ᐊᑐᓕᖅᑎᑦᑎᓗᑎ ᑎᑎᕋᖅᓯᒪᔪᒥᒃ 
ᐊᑐᐊᒐᕐᒥᒃ ᑲᒪᒋᔭᖃᕐᓂᕐᒧᑦ ᐋᓐᓂᖅᓯᕆᓂᐅᑐᐃᓐᓇᕆᐊᓕᖕᒥᒃ.

(4) ᐊᑐᐊᒐᐅᔪᖅ ᑕᕝᕙᓃᑦᑐᖅ ᐊᕕᒃᓯᒪᔪᓂᒃ ᐃᓚᖏᓐᓂᒃ (3) ᑎᑎᕋᖅᓯᒪᒋᐊᓕᒃ ᒪᑯᓂᖓᓗ ᐃᓚᖃᕐᓗᓂ:

(a)	ᐊᖏᖅᓯᒪᓂᐅᔪᖅ ᐃᖅᑲᓇᐃᔭᖅᑎᖁᑎᓕᒃ ᐲᖅᓯᓂᐊᖅᑐᖅ ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓗᓂ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ;

(b)	ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᓂᒃ ᐋᓐᓂᖅᓯᕆᓂᖃᖅᓯᒪᔪᒥᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᖅ 
ᑕᐃᒪᐃᑦᑐᖃᕈᓐᓇᕐᓂᖓᓂ;

(c)	ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᖅᑏᑦ ᐃᓂᖏᓐᓂᒃ ᐃᖅᑲᓇᐃᔭᕐᕕᖕᒥᑦ ᑕᐃᒪᐃᓚᐅᖅᑐᑦ, ᐅᕝᕙᓘᓐᓃᑦ ᑕᐃᒪᐃᑐᐃᓐᓇᕆᐊᓖᑦ 
ᓂᕆᐅᓇᖅᑐᑦ, ᓴᖅᑭᔮᕐᕕᐅᑐᐃᓐᓇᕆᐊᓖᑦ ᐋᓐᓂᖅᓯᕆᓂᕐᒥᑦ;

(d)	ᐱᓕᕆᔾᔪᓯᐅᔪᖅ ᒪᓕᒃᑕᐅᓂᐊᖅᑐᖅ ᐃᖅᑲᓇᐃᔭᖅᑎᖁᑎᓕᖕᒧᑦ ᑐᓴᐅᒪᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ ᖃᓄᐃᑦᑑᓂᖓᓄᑦ 
ᐊᒻᒪᓗ ᓲᖑᓂᖓᓄᑦ ᐅᓗᕆᐊᓇᕐᓂᐅᔪᖅ ᐋᓐᓂᖅᓯᕆᓂᕐᒧᑦ, ᐃᓚᖏᓗᓂᐅᑉ ᑐᑭᓯᒋᐊᕈᑎᒃᓴᑦ ᐃᖅᑲᓇᐃᔭᖅᑎᖁᑎᓕᐅᑉ 
ᐱᓯᒪᑦᑎᓂᖓ ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒧᑦ ᐃᓄᖕᓂᒃ ᑕᐃᒪᐃᓂᑰᔪᓂᒃ ᐋᓐᓂᖅᓯᕆᔭᑦᑐᓂᑦ ᐊᒻᒪᓗ 
ᐃᖅᑲᓇᐃᔭᖅᑎᓂᑦ ᑕᐃᒪᐃᑕᐅᔪᒫᖅᑐᑦ ᐃᖅᑲᓇᐃᔭᕐᓂᖏᓐᓂᒃ, ᑭᓯᐊᓂ ᓴᖅᑭᑕᐅᓂᖓ ᑕᐃᒪᐃᓕᖓᑎᑕᐅᙱᑉᐸᑦ ᒪᓕᒐᑦᑎᒍᑦ;

(e)	ᖃᓄᐃᓕᐅᕐᓂᖏᑦ ᐃᖅᑲᓇᐃᔭᖅᑎᖁᑎᓕᒃ ᐲᖅᓯᓂᐊᖅᑐᖅ ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓗᓂ ᐅᓗᕆᐊᓇᕐᓂᐅᔪᒥᑦ 
ᐋᓐᓂᖅᓯᕆᓂᕐᒥᑦ, ᐃᓚᖃᕐᓗᓂ ᐊᑐᑦᑎᐊᕐᓂᕐᒥᑦ ᓇᖕᒥᓂᖅ ᓴᐳᒻᒥᒍᑎᓂᑦ ᓱᓇᒃᑯᑖᓂᑦ, ᐊᓪᓚᕝᕕᓕᕆᓂᕐᒧᑦ ᐋᖅᑭᒃᓱᐃᓂᕐᒥᑦ 
ᐊᒻᒪᓗ ᐊᐅᓚᐅᓯᕆᓂᕐᒧᑦ ᐊᐅᓚᑦᑎᓂᕐᒥᑦ; 

(f)	ᐱᓕᕆᔾᔪᓰᑦ ᒪᓕᒃᑕᐅᔭᕆᐊᓖᑦ ᐃᖅᑲᓇᐃᔭᖅᑎᒧᑦ ᓴᖅᑭᔮᕐᕕᐅᔪᒥᑦ ᐋᓐᓂᖅᓱᖅᑕᐅᓂᕐᒧᑦ ᐅᖃᐅᓯᖃᕆᐊᓕᒃ ᐱᓂᕐᓗᖕᓂᐅᔪᒥᑦ 
ᐃᖅᑲᓇᐃᔭᖅᑎᖁᑎᓕᖕᒧᑦ; 

(g)	ᐱᓕᕆᔾᔪᓯᐅᔪᖅ ᐃᖅᑲᓇᐃᔭᖅᑎᖁᑎᓕᐅᑉ ᒪᓕᒐᔭᖅᑕᖓ ᑎᑎᖅᓯᓗᓂ ᐊᒻᒪᓗ ᖃᐅᔨᓴᕐᓗᓂ ᐋᓐᓂᖅᓯᕆᓂᕐᒥᑦ ᐅᖃᐅᓯᐅᔪᒥᑦ 
ᐊᑖᒍᑦ ᑎᑎᕋᖅᓯᒪᔪᑦ (ᒥ);

(h)	ᐊᑐᓕᖁᔨᓂᕐᒥᑦ ᐃᖅᑲᓇᐃᔭᖅᑎᒥᑦ ᓴᖅᑭᔮᕐᕕᐅᔪᖃᕐᓂᕈᓂ ᐋᓐᓂᖅᓯᕆᔭᐅᓂᕐᒧᑦ ᖃᐅᔨᒋᐊᖅᑕᐅᓗᓂ ᐃᖅᑲᓇᐃᔭᖅᑎᐅᑉ 
ᓘᒃᑖᖓᓄᑦ ᐃᓅᓕᓴᖅᑕᐅᓂᕐᒧᑦ ᐅᕝᕙᓘᓐᓃᑦ ᑕᑯᔭᐅᖁᔭᐅᓗᓂ ᐱᓂᕐᓗᒃᑐᖃᓚᐅᖅᑎᓪᓗᒍ ᐅᖃᖃᑎᒋᔭᐅᕙᒡᓗᓂ;

(i)	ᐃᖅᑲᓇᐃᔭᖅᑎᖁᑎᓕᐅᑉ ᐊᖏᖅᓯᒪᓂᖓ ᐊᑐᐃᓐᓇᐅᑎᑦᑎᓂᕐᒥᑦ ᐱᓕᒻᒪᓴᐅᑎᓂᑦ ᐃᖅᑲᓇᐃᔭᖅᑎᓄᑦ ᒪᑯᓂᖓ ᐃᓚᖃᖅᑐᓂᑦ
(i) ᐃᓕᓴᖅᓯᔪᓐᓇᖅᓯᓂᕐᒥᑦ ᐋᓐᓂᖅᓯᕆᓂᐅᑐᐃᓐᓇᕆᐊᓕᖕᓂᒃ,
(ii) �ᐱᓕᕆᔾᔪᓯᕐᓂᒃ, ᐃᖅᑲᓇᐃᔭᕐᓂᕐᒧᑦ ᐱᐅᓯᓂᑦ, ᐊᓪᓚᕝᕕᓕᕆᓂᕐᒧᑦ ᐋᖅᑭᒃᓱᐃᓂᕐᒥᑦ ᐊᒻᒪᓗ ᐊᐅᓚᐅᓯᕆᓂᕐᒧᑦ 

ᐊᐅᓚᑦᑎᓂᕐᒥᑦ ᐲᖅᓯᓂᕐᒧᑦ ᐅᕝᕙᓘᓐᓃᑦ ᒥᑭᓪᓕᒋᐊᖅᑎᑦᑎᓂᕐᒧᑦ ᐅᓗᕆᐊᓇᕐᓂᐅᔪᒥᑦ ᐋᓐᓂᖅᓯᕆᓂᕐᒥᑦ 
ᐃᖅᑲᓇᐃᔭᖅᑎᓄᑦ,

(iii) ᓈᒻᒪᒃᑯᑐᓂᑦ ᐱᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᐋᓐᓂᖅᓯᕆᓂᕐᒧᑦ, ᐃᓚᖃᕐᓗᓂ ᖃᓄᖅ ᐃᑲᔪᖅᑕᐅᒍᓐᓇᕐᒪᖔᑦ, ᐊᒻᒪᓗ
(iv) (iv)	ᐱᓕᕆᔾᔪᓯᐅᔪᑦ ᐅᖃᐅᓯᖃᕐᓂᕐᒥᑦ ᐋᓐᓂᖅᓯᕆᓂᕐᒥᑦ.  

16 ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

d. ᐅᓐᓂᕐᓗᒍᑕᐅᔪᒥᒃ ᑐᓂᓯᔭᐅᓂᕐᒥᑦ 
ᐃᓄᒃ ᐅᓐᓂᕐᓗᒍᑕᐅᔪᒥᒃ ᑐᓂᓯᕕᐅᔪᖅ ᐅᓚᕕᓴᐃᓪᓗᐊᙱᑦᑐᖅ ᐃᖅᑲᓇᐃᔭᖅᑎᒥ ᐅᕝᕙᓘᓐᓃᑦ ᓄᖅᑲᖓᑎᑦᑎᓪᓗᐊᙱᑦᑐᖅ 
ᐃᖅᑲᓇᐃᔭᖅᑎᒥ ᒪᓕᒐᑦᑎᒍᑦ ᐱᔪᓐᓇᐅᑎᖏᓐᓂᒃ ᐊᑐᓇᓱᒃᑎᓪᓗᒍ. ᐱᔭᒃᓴᕆᔭᐅᕗᑦ ᐃᓄᖕᒧᑦ ᐅᓐᓂᕐᓗᒍᑕᐅᔪᒥᒃ ᑐᓂᓯᕕᐅᔪᖅ 
ᑲᒪᑦᑎᐊᕆᐊᓕᒃ ᑐᐊᕕᕈᑕᐅᓗᓂᓗ ᒪᓕᑦᑎᐊᕐᓗᓂ ᐊᑐᐊᒐᕐᒥᑦ.
ᐃᓄᒃ ᐅᓐᓂᕐᓗᒍᑕᐅᔪᒥᒃ ᑐᓂᓯᕕᐅᔪᖅ ᓇᓗᓇᐃᖅᑕᐅᓯᒪᒃᐸᑦ ᐊᑐᐊᒐᕐᒥᑦ, ᑲᔪᓯᑎᑦᑎᒋᐊᓖᑦ ᐱᔭᒃᓴᕆᔭᒥᓂᒃ ᑎᓕᔭᐅᔾᔪᑎᖏᓐᓂᒃ ᐊᑐᐊᒐᒃᑯᑦ. 
ᐃᓄᒃ ᐅᓐᓂᕐᓗᒍᑕᐅᔪᒥᒃ ᑐᓂᓯᕕᐅᔪᖅ ᑕᐃᒪᐃᑦᑑᙱᑉᐸᑦ ᐊᐅᓚᑦᑎᔨ ᐅᕝᕙᓘᓐᓃᑦ ᐊᖓᔪᖅᑳᖅ, ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᙱᑉᐸᑦ 
ᐊᑐᐊᒐᒃᑯᑦ, ᑕᐃᖕᓇ ᐃᓄᒃ − ᐊᓯᖔᖑᓗᓂ ᐃᖅᑲᓇᐃᔭᖅᑎ ᐃᖅᑲᓇᐃᔭᕐᕕᐅᔪᒥᑦ − ᑲᔪᖏᖅᓴᖅᑕᐅᒋᐊᓕᒃ ᐅᖃᐅᓯᖃᑦᑎᐊᕐᓗᓂ 
ᐅᓐᓂᕐᓗᒍᑕᐅᔪᒥᒃ ᑲᒪᒋᔭᐅᑦᑎᐊᓂᐊᕐᒪᑦ.  
ᑕᐃᖕᓇ ᐃᓄᒃ ᐅᓐᓂᕐᓗᒡᕕᐅᔪᖅ ᐊᐅᓚᑦᑎᔨᐅᒃᐸᑦ ᐅᕝᕙᓘᓐᓃᑦ ᐊᖓᔪᖅᑳᖑᒃᐸᑦ, ᐱᒻᒪᕆᐅᕗᖅ ᐅᖃᐅᓯᖃᑦᑕᐅᑎᒋᒋᐊᕐᓗᓂ 
ᐅᓐᓂᕐᓗᒍᑕᐅᔪᒥᒃ ᐃᓄᖕᓄᑦ ᑐᕌᕆᐊᖃᕐᓂᖓᓄᑦ ᐊᑐᐊᒐᒃᑯᑦ. ᑕᐃᒪᐃᖏᑉᐸᑕ ᓄᓇᓕᖃᕐᕕᑦ ᐃᓚᖏᓐᓂᒃ ᐊᑭᓖᑎᑕᐅᕙᒃᑐᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᐅᔪᓂᒃ ᐃᖅᑲᓇᐃᔭᖅᑎᓕᖁᑎᖕᒧᑦ. 

e. ᐅᓐᓂᕐᓗᒍᑕᐅᔪᓂᒃ ᑲᒪᒋᔭᖃᕐᓂᕐᒥᑦ
ᐃᖅᑲᓇᐃᔭᖅᑎᓕᖁᑎᐅᑉ ᐊᑐᐊᒐᖓ ᓇᓗᓇᐃᖅᓯᑦᑎᐊᕆᐊᓕᒃ ᐊᔾᔨᒌᙱᑦᑐᓂᒃ ᓇᓖᕌᕈᑎᒃᓴᓂᑦ ᐊᑐᐃᓐᓇᐅᔪᓂᒃ ᐃᖅᑲᓇᐃᔭᖅᑎᒧᑦ 
ᑖᓐᓇᓗ ᐃᖅᑲᓇᐃᔭᖅᑎᖁᑎᓕᒃ ᑲᒪᒋᔭᖃᕆᐊᖃᖅᑎᓪᓗᒍ ᐋᓐᓂᖅᓯᕆᓂᕐᒥᑦ ᐅᕝᕙᓘᓐᓃᑦ ᐸᕝᕕᓵᕆᔭᐅᓂᕐᒥᑦ ᐅᓐᓂᕐᓗᒍᑕᐅᔪᒥᒃ. ᑕᒪᓐᓇ 
ᐃᓚᖃᒐᔪᖕᓂᐊᖅᐳᖅ ᒪᓕᒋᐊᖃᖅᑐᖁᑎᖃᙱᑦᑐᓂᑦ ᐱᓕᕆᔾᔪᓯᕐᓂᒃ ᐊᒻᒪᓗ ᒪᓕᒋᐊᖃᓪᓚᕆᒃᑐᓂᑦ ᐱᓕᕆᔾᔪᓯᕐᓂᒃ. 
ᒪᓕᒋᐊᖃᖅᑐᖁᑎᖃᙱᑦᑐᓂᑦ ᐱᓕᕆᔾᔪᓯᐅᔪᖅ ᐃᓚᖃᒐᔪᓲᖅ ᐅᖃᐅᔾᔪᐃᓂᕐᒥᑦ, ᐊᒻᒪᓗ ᐊᑲᐅᙱᓕᐅᕈᑕᐅᔪᒥᒃ ᐊᓂᒍᐃᑎᑦᑎᓂᕐᒥᑦ. 
ᐃᓚᖃᑐᐃᓐᓇᕆᐊᓕᒃ ᐅᓐᓂᕐᓗᒃᑐᕕᓂᖅ ᐅᖃᐅᔾᔪᖅᑕᐅᓗᓂ ᐊᒻᒪᓗ ᐃᑲᔫᑎᒃᓴᓂᑦ ᖃᓄᖅ ᑲᒪᒋᔭᖃᕈᓐᓇᕐᒪᖔᖅ ᐊᑲᐅᙱᓕᐅᕈᑕᐅᔪᒥᒃ 
ᐸᓯᔭᒃᓴᐅᔪᖅ ᐅᖃᖃᑎᒋᓗᓂᐅᒃ. ᐊᑐᐃᓐᓇᐅᑎᑦᑎᒋᐊᖃᕐᒥᔪᖅ ᑲᑎᒪᓂᐅᔪᓂᒃ ᐅᕝᕙᓘᓐᓃᑦ ᓴᐃᒪᖃᑎᒌᒍᑎᓂᒃ ᐱᖃᑕᐅᔪᓄᑦ 
ᐱᓕᕆᖃᑎᒌᑦᑎᐊᕈᓐᓇᖁᓪᓗᒋᑦ ᐊᓂᒍᐃᔪᓐᓇᕐᓗᑎ ᓈᒻᒪᒋᔭᐅᙱᑦᑐᖅ ᐃᓕᖅᑯᓯᕆᔭᐅᔪᖅ ᑲᔪᓰᓐᓇᕐᓂᐊᖏᒻᒪᑦ. 
ᐃᓛᓐᓂᒃᑯᑦ, ᒪᓕᒋᐊᖃᖅᑐᖁᑎᖃᙱᑦᑐᓂᑦ ᐱᓕᕆᔾᔪᓯᐅᔪᑦ ᐊᓂᒍᐃᑎᑦᑎᔪᓐᓇᙱᑦᑐᖅ ᖃᓄᐃᔾᔪᑕᐅᔪᒥ. ᐊᓯᐊᒍᖔᖅ, ᐅᓐᓂᕐᓗᒃᑐᖅ 
ᑐᒃᓯᕋᑐᐃᓐᓇᕆᐊᓕᒃ ᒪᓕᒋᐊᖃᓪᓚᕆᒃᑐᓂᑦ ᐅᓂᕐᓗᖕᓂᕐᒥᑦ.
ᐃᖅᑲᓇᐃᔭᖅᑎᖁᑎᓕᐅᑉ ᐊᑐᐊᒐᖓ ᓇᓗᓇᐃᑦᑎᐊᕆᐊᓕᒃ ᑭᓱᑐᖃᕆᐊᖃᕐᒪᖔᖅ ᒪᓕᒋᐊᖃᓪᓚᕆᒃᑐᓂᑦ ᐅᓂᕐᓗᖕᓂᕐᒥᑦ.  
ᐊᒥᓱᐊᖅᑎ, ᑕᒪᓐᓇ ᐃᓚᖃᕐᓂᐊᖅᑐᖅ ᖃᓄᐃᓕᐅᖅᑕᐅᔾᔪᑕᐅᔪᑦ ᑎᑎᕋᖅᓯᒪᒋᐊᓕᒃ ᑭᓯᐊᓂ ᑕᐃᒪᐃᖏᓐᓇᐅᔭᒋᐊᖃᙱᑦᑐᖅ. 
ᕿᒥᕐᕈᓚᐅᕐᓗᒋᑦ ᖃᓄᐃᓕᐅᖅᑕᐅᔾᔪᑕᐅᔪᑦ, ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒍᓂ ᖃᓄᐃᓕᐅᖅᑕᐅᔾᔪᑕᐅᔪᑦ ᑕᐃᑲᓃᖃᑕᐅᒍᓐᓇᖅᑐᑦ 
ᐋᓐᓂᖅᓯᕆᓂᕐᒧᑦ ᐊᒻᒪᓗ ᐸᕝᕕᓵᕆᓂᕐᒧᑦ ᐊᑐᐊᒐᖓᓂ, ᐃᖅᑲᓇᐃᔭᖅᑎᖁᑎᓕᒃ ᐃᓱᒪᒃᓴᖅᓯᐅᖅᑳᕆᐊᓕᒃ ᑕᐃᒪᐃᓐᓂᐊᕐᒪᖔᖅ ᐃᕐᖐᓐᓇᖅ 
ᖃᓄᐃᓕᐅᕐᓗᓂ ᓴᐳᒻᒥᒋᐊᕐᓗᒍ ᐅᓐᓂᕐᓗᒃᑐᕕᓂᖅ ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᓴᕐᓂᖅᑕᖃᕐᓂᖓᓂ. ᑕᐃᒪᐃᑐᐃᓐᓇᕆᐊᖃᖅᐳᖅ 
ᐃᓱᒫᓘᑎᒃᓴᖅᑕᖃᓪᓚᕆᒃᑯᓂ ᐸᕝᕕᓵᕆᔭᐅᖏᓐᓇᕐᓂᐊᕐᓗᓂ ᐅᕝᕙᓘᓐᓃᑦ ᐅᓗᕆᐊᓇᕐᓂᐅᔪᓂᒃ ᐋᓐᓂᖅᓯᕆᓂᕐᒧᑦ, ᐅᕝᕙᓘᓐᓃᑦ 
ᐃᓱᒫᓘᑕᐅᒃᐸ ᐊᕕᑕᐅᓂᐊᕐᓂᕐᒧᑦ. ᐆᒃᑑᑎᐅᔪᓐᓇᖅᑐᑦ ᐅᓐᓂᕐᓗᒃᑐᖅ ᐊᓯᖔᖏᓐᓂᒃ ᐱᔭᒃᓴᖃᖅᑎᑕᐅᑲᐃᓐᓇᕐᓗᓂ ᐸᓯᔭᒃᓴᐅᔪᖅ 
ᐊᖓᔪᖅᑳᕆᒃᐸᒍ, ᐅᕝᕙᓘᓐᓃᑦ ᐊᑭᓕᖅᓱᖅᑕᐅᓗᓂ ᕿᑲᑲᐃᓐᓇᕐᓗᓂ. ᑕᒪᓐᓇ ᑐᑭᖃᑐᐃᓐᓇᕆᐊᖃᕐᒥᔪᖅ, ᓈᒻᒪᒃᑎᓪᓗᒍ, ᐊᑭᓕᖅᓱᖅᑕᐅᓗᓂ 
ᓄᖅᑲᖓᑎᑕᐅᓗᓂ ᐸᓯᔭᒃᓴᐅᔪᖅ ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓐᓇᓱᓐᓂᖓᓂ.
ᐊᑐᐊᒐᐅᔪᖅ ᐊᒻᒪᓗ ᖃᐅᔨᓴᕐᓂᕐᒧᑦ ᐱᓕᕆᓂᐅᔪᖅ ᐊᑐᐊᒐᕐᒦᑦᑐᑦ ᐅᖃᐅᓯᖃᑦᑎᐊᕆᐊᖃᕐᒥᔪᑦ ᖃᐅᔨᔭᐅᑦᑕᐃᓕᒪᑎᑦᑎᓂᕐᒥᑦ 
ᖃᐅᔨᓴᖅᑐᖃᕐᓂᖓᓂ. ᑕᒪᓐᓇ ᐃᓚᖃᖅᐳᖅ ᐊᐱᖅᓱᕐᓂᕐᒥᑦ ᑕᐃᒃᑯᓂᖓᑐᐊᖅ ᑕᐅᑐᒃᑐᕕᓂᕐᓂᒃ ᖃᐅᔨᓴᒋᐊᓪᓚᖕᓂᕐᒧᑦ, ᐊᒻᒪᓗ 
ᖃᐅᔨᒪᑦᑎᐊᕆᐊᕐᓂᕐᒥᑦ ᑕᐃᒃᑯᐊ ᐱᖃᑕᐅᔪᑦ ᑐᑭᓯᐅᒪᒐᓗᐊᕐᒪᖔᑦ ᐱᓕᕆᔾᔪᓯᐅᔪᒥᑦ ᐊᒻᒪᓗ ᑐᑭᓯᒋᐊᕈᑎᒃᓴᑦ ᐅᖃᐅᓯᐅᔪᑦ ᐊᓯᖕᓄᑦ 
ᖃᐅᔨᔭᐅᒋᐊᖃᙱᓐᓂᖏᓐᓂ. 

f. ᖃᐅᔨᔭᐅᔪᕕᓃᑦ ᖃᐅᔨᓴᕐᓂᐅᔪᒧᑦ
ᑕᒪᕐᒥᑲᓴᑦ ᐋᓐᓂᖅᓱᖅᑕᐅᓂᕐᒧᑦ ᐊᒻᒪᓗ ᐸᕝᕕᓵᕆᔭᐅᓂᕐᒧᑦ ᐊᑐᐊᒐᐃᑦ ᑕᐃᒪᐃᖁᔨᓂᐊᖅᑐᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐅᕆᐊᖃᕋᔭᖅᑐᑦ. ᑖᓐᓇ 
ᐅᓂᒃᑳᓕᐊᖑᓯᒪᔪᖅ ᖃᐅᔨᔭᐅᒋᐊᖃᙱᑦᑐᖅ, ᑕᒪᒃᑯᓂᖓᓗ ᐃᓚᖃᕐᓗᓂ:

•	ᓇᓗᓇᐃᔭᐅᑎᒥᒃ ᖃᓄᐃᓕᐅᕆᐊᕈᑕᐅᓚᐅᖅᑐᓂᒃ ᖃᐅᔨᓴᖅᑎᒧᑦ ᖃᐅᔨᓴᕐᓂᓕᒫᖓᓂ;
•	ᓈᐃᓈᖅᓯᒪᓗᑎᒃ ᐸᓯᔭᐅᔾᔪᑕᐅᔪᑦ;
•	ᓈᐃᓈᖅᓯᒪᓗᑎᒃ ᐸᓯᔭᐅᓯᒪᔫᑉ ᑭᐅᔾᔪᑎᖏᓐᓂᒃ ᐸᓯᔭᐅᔾᔪᑎᖏᓐᓄᑦ;
•	ᓇᐃᒡᓕᒋᐊᖅᓯᒪᔪᒥᒃ ᑐᑭᓯᐅᒋᐊᕈᑎᓂᑦ ᑕᐅᑐᒃᑐᕕᓃᑦ ᐊᐱᖅᓱᖅᑕᐅᓐᓂᖏᓐᓄᑦ; ᐊᒻᒪᓗ
•	ᖃᓄᐃᑦᑐᑐᐃᓐᓇᕐᓂᒃ ᖃᐅᔨᓴᖅᑕᐅᔾᔪᑎᒃᓴᓂᑦ ᓄᐊᑕᐅᓯᒪᒃᑲᓐᓂᖅᑐᓂᒃ.

ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖑᓯᒪᔪᖅ ᓴᖅᑮᓕᕋᔭᖅᐳᖅ ᖃᐅᔨᔭᐅᓂᑰᔪᓂᒃ ᐊᒻᒪᓗ ᐃᓱᓕᒡᕕᒃᓴᐅᑎᓂᒃ ᓴᖅᑮᓗᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᖅᓱᖅᑕᐅᓂᕐᒧᑦ ᐅᕝᕙᓘᓐᓃᑦ ᐸᕝᕕᓵᕆᔭᐅᓂᕐᒧᑦ ᑕᐃᒪᐃᑦᑐᖃᕐᓂᕐᒪᖔᖅ ᐋᒃᑲᓘᓐᓃᑦ. ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖑᓯᒪᔪᖅ 
ᑐᓂᔭᐅᒐᔪᓲᖅ ᑎᒃᑯᐊᖅᑕᐅᓯᒪᔪᒧᑦ ᐃᓄᖕᒧᑦ ᐊᑐᐊᒐᒃᑯᑦ. 
ᖄᒃᑲᓐᓂᐊᒍᑦ, ᐋᓐᓂᖅᓱᖅᑕᐅᓂᕐᒧᑦ ᐊᒻᒪᓗ ᐸᕝᕕᓵᕆᔭᐅᓂᕐᒧᑦ ᐊᑐᐊᒐᐃᑦ ᐋᖅᑭᒃᓱᖅᓯᒪᔪᖁᑎᖃᕐᓂᐊᖅᑐᑦ ᖃᐅᔨᔭᐅᓂᑰᔪᑦ 
ᖃᐅᔨᓴᖅᓴᐅᔪᒧᑦ ᑐᓴᖅᑕᐅᒐᔭᖅᑐᑦ ᐅᓐᓂᕐᓗᒃᑐᒧᑦ ᐊᒻᒪᓗ ᐅᓐᓂᕐᓗᒍᑕᐅᔪᒧᑦ. ᖃᐅᔨᒪᑦᑎᐊᕆᐊᕐᓂᕐᒥᑦ ᖃᐅᔨᔭᐅᑦᑕᐃᓕᒪᑎᑦᑎᓂᕐᒥᑦ, 
ᖃᐅᔨᓴᖅᑕᐅᓂᐅᑉ ᐅᓂᒃᑳᓕᐊᖓ ᐊᑐᐃᓐᓇᕈᖅᑎᑕᐅᕙᙱᑦᑐᖅ ᐅᓐᓂᕐᓗᒃᑐᒧᑦ ᐅᕝᕙᓘᓐᓃᑦ ᐸᓯᔭᐅᓯᒪᔪᒧᑦ. ᐃᒫᖔᖅ, ᓇᐃᓈᖅᓯᒪᔪᖅ 
ᖃᐅᔨᔭᐅᔪᒥᓃᑦ ᐊᑐᐃᓐᓇᕈᖅᑎᑕᐅᓪᓗᑎ. 
ᖃᐅᔨᓴᕐᓂᐅᔪᖅ ᓇᓗᓇᐃᖅᓯᒃᐸ ᐋᓐᓂᖅᓯᕆᔪᖃᓚᐅᕐᓂᖓᓂ ᐅᕝᕙᓘᓐᓃᑦ ᐸᕝᕕᓵᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ, ᐃᖅᑲᓇᐃᔭᖅᑎᖁᑎᓕᒃ 
ᓇᓗᓇᐃᖅᓯᒋᐊᖃᓕᕋᔭᖅᑐᖅ ᖃᓄᐃᓕᐅᕆᐊᖃᕐᒪᖔᑦ ᐃᓕᖅᑯᓯᐅᔪᖅ ᓄᖅᑲᕐᓂᐊᕐᒪ ᑕᐃᒪᐃᒍᑕᐅᒃᑲᓐᓂᖏᓪᓗᓂᓗ. ᑕᒪᓐᓇ 
ᐃᓚᖃᑐᐃᓐᓇᕆᐊᓕᒃ ᐋᖅᑭᒋᐊᕈᑎᒥ ᐊᒻᒪᓗ/ᐅᕝᕙᓘᓐᓃᑦ ᐃᓂᖅᑎᕆᓂᕐᒥᑦ, ᐃᓚᒋᓪᓗᓂᐅᒃ ᑭᓯᐊᓂ ᑭᒡᓕᖃᖅᑎᑦᑎᓇᓂ ᐅᑯᓄᖓ: 

•	ᒪᒥᐊᓪᓚᕆᓪᓗᓂ ᐃᓄᖕᒧᑦ ᐊᑦᑐᖅᑕᐅᓯᒪᔪᒧᑦ;
•	ᐃᓅᓯᓕᕆᔭᐅᓗᓂ/ᐱᓕᒻᒪᒃᓴᖅᑎᑕᐅᓗᓂ ᐃᖅᑲᓇᐃᔭᖅᑎᐅᔪᖅ ᐸᓯᔭᐅᓯᒪᔪᖅ;
•	ᑎᑎᕋᖅᓯᒪᔪᑦ ᐅᖃᐅᔾᔭᐅᓯᒪᓂᖓᓄᑦ ᐃᖅᑲᓇᐃᔭᖅᑎᐅᑉ ᑎᑎᖅᑲᖁᑎᖏᓐᓂᒃ;
•	ᐊᓯᔾᔨᖅᑕᐅᓗᓂ ᐊᖓᔪᖅᑳᖃᕐᓂᐅᔫᑉ ᐋᖅᑭᒃᓱᖅᓯᒪᓂᖓᓂ;
•	ᑕᑯᔭᐅᖁᔭᐅᓗᓂ ᐃᑲᔪᖅᑕᐅᓂᕐᒧᑦ ᐱᓕᕆᐊᒃᓴᒧᑦ;
•	ᓄᖅᑲᖓᑎᑕᐅᑲᐃᓐᓇᕐᓗᓂ ᐅᕝᕙᓘᓐᓃᑦ ᓄᖅᑲᖅᑎᑕᐅᓗᓂ ᐃᖅᑲᓇᐃᔮᒥᓄᑦ;
•	ᐊᓯᐊᓅᖔᖅᑕᐅᓗᓂ ᐅᕝᕙᓘᓐᓃᑦ ᓄᑦᑎᖅᑎᑕᐅᓗᓂ; ᐅᕝᕙᓘᓐᓃᑦ
•	ᑭᓱᒃᑲᓐᓂᑐᐃᓐᓇᖅ ᐊᑐᖅᑕᐅᖁᔭᐅᔪᖅ ᓈᒻᒪᒋᔭᐅᓪᓗᓂ ᐃᖅᑲᓇᐃᔭᖅᑎᖁᑎᓕᖕᒧᑦ. 

ᖃᐅᔨᓴᕐᓂᐅᔪᖅ ᓇᓗᓇᐃᖅᓯᒃᐸᑦ ᐋᓐᓂᖅᓯᕆᔪᖃᓚᐅᙱᑦᑐᖅ ᐅᕝᕙᓘᓐᓃᑦ ᐸᕝᕕᓵᕆᔪᖃᓚᐅᙱᑦᑐᖅ, ᐅᓐᓂᕐᓗᒃᑐᕕᓂᖅ ᓱᔭᐅᓪᓗᐊᖏᑦᑐᖅ 
ᐅᓐᓂᕐᓗᒍᑎᒋᓚᐅᖅᑕᖓ ᐱᔮᕆᓂᑐᐃᓐᓇᐅᓚᐅᙱᑉᐸᑦ. ᐅᓐᓂᕐᓗᒍᑕᐅᔪᑦ ᖃᐅᔨᔭᐅᔪᑦ ᐱᔮᕆᓂᐅᒃᐸᑕ, ᐅᕝᕙᓘᓐᓃᑦ ᖃᐅᔨᔪᖃᖅᐸᑦ 
ᐅᓐᓂᕐᓗᒃᑐᕕᓂᖅ ᐱᔮᕆᓪᓗᓂ ᓴᒡᓗᔪᕕᓂᖅ ᐅᓐᓂᕐᓗᒃᑎᓪᓗᒍ, ᐃᓂᖅᑎᑦᑕᐅᓕᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐋᖅᑭᒋᐊᕈᑎᑕᖃᕐᓗᓂ 
ᐅᓐᓂᕐᓗᒃᑐᕕᓂᕐᒧᑦ.

D. ᑕᐃᒪᐃᒍᑕᐅᓪᓚᕆᓲᑦ ᐆᒃᑑᑕᐅᔪᑦD. ᑕᐃᒪᐃᒍᑕᐅᓪᓚᕆᓲᑦ ᐆᒃᑑᑕᐅᔪᑦ
ᐸᕝᕕᓵᕆᓂᖅ ᓇᓗᓇᐃᖅᑕᐅᑦᑕᐅᑎᒋᔪᓐᓇᙱᑦᑐᖅ. ᐃᓕᖕᓂ ᑐᙵᓴᐃᕗᒍᑦ ᕿᒥᕐᕈᖁᓪᓗᒍ ᐊᒻᒪᓗ ᐅᖃᐅᓯᖃᕐᓂᕐᒥᑦ ᑖᒃᑯᓂᖓ 
ᐆᒃᑑᑕᐅᔪᓐᓇᖅᑐᓂᒃ. ᑕᐃᒪᐃᒍᑕᐅᒐᔭᖅᐹ ᐸᕝᕕᓵᕆᓂᐅᓗᓂ? ᓱᒻᒪ ᐊᖏᕈᕕᑦ ᐅᕝᕙᓘᓐᓃᑦ ᐋᒃᑳᕈᕕᑦ? ᑕᐃᒪᐃᒍᑕᐅᒐᔭᖅᐸ 
ᐸᕝᕕᓵᕆᓂᐅᓂᕋᖅᑕᐅᓗᓂ, ᐃᖅᑲᓇᐃᔭᖅᑎ ᖃᓄᐃᓕᐅᑐᐃᓐᓇᕆᐊᖃᖅᐸ?

ᐱᓕᕆᓂᖓᑕ ᕿᒥᕐᕈᔭᐅᓂᖓ
ᒥᐊᕆᐆ ᐱᐅᙱᑦᑐᒥᑦ ᐱᓕᕆᓂᖓᓄᑦ ᓇᓗᓇᐃᒃᑯᑕᓕᖅᑖ ᓯᐅᓪᕕᐊ. ᐅᖃᐅᓯᖃᓚᐅᖅᑐᖅ ᓲᖑᓪᓗᓂ ᑭᓯᐊᓂ ᐃᒃᐱᒍᓱᑦᑎᐊᖅᖢᓂ. 
ᐅᖃᐅᓯᖃᓪᓚᕆᒃᑐᖅ ᑭᓱᓕᒫᓂᑦ ᓯᐅᓪᕕᐊ ᐋᖅᑭᒋᐊᕈᑎᒋᒋᐊᓕᖏᓐᓂᒃ ᐃᖅᑲᓇᐃᔮᖃᕈᒪᐃᓐᓇᖅᐸ. ᐅᓪᓗᓕᒫᖅ ᓯᐅᓪᕕᐊ ᕿᐊᓕᖅᑯᖅ 
ᑲᑉᐱᐊᓱᓕᖅᖢᓂᓗ ᒥᐊᕆᐆᒥ ᑕᑯᔭᕆᐊᒃᓴᖅ. 
ᑕᒪᓐᓇ ᐸᕝᕕᓵᕆᓂᐅᕚ? ᐋᒃᑲᐅᔪᒃᓴᐅᕗᖅ.
ᑕᒪᓐᓇ ᐸᕝᕕᓵᕆᓂᐅᔪᒃᓴᐅᙱᓚᖅ ᓲᖃᐃᒻᒪ ᐊᐅᓚᑦᑎᔨᐅᑉ ᐱᔪᓐᓇᐅᑎᖏᓐᓂᒃ ᐊᑐᕐᒪᑦ ᐋᓐᓂᖅᓯᕆᓂᐅᙱᑦᑐᒃᑯᑦ.  

ᓇᐅᑦᑎᖅᓱᕐᓂᕐᒥᑦ ᐃᖅᑲᓇᐃᔭᖃᑎᒥᑦ
ᐅᓕᕕᐊ ᓇᐅᑦᑎᖅᓱᖅᑐᖅ ᐃᖅᑲᓇᐃᔭᖃᑎᖓᑕ ᔫᓕᐅᑉ ᐃᕐᖐᓐᓇᖅᑕᐅᑎᖏᓐᓂᒃ. ᖃᐅᔨᒃᑲᐃᖏᑦᑎᐊᖅᖢᓂ ᐃᓯᔨᐅᒥᓲᖅ 
ᖃᐅᔨᓴᕆᐊᖅᖢᓂᐅᒃ ᖃᓄᐃᓕᐅᕐᒪᖔᖅ ᖃᐅᔨᓴᕙᒃᖢᓂᐅᒃ ᖃᓄᑎᒋ ᐊᑯᓂᐅᑎᒋᖕᒪᖔᖅ ᐅᓪᓗᕈᒻᒥᑕᕆᐊᖅᓯᒪᓂᖓᓂ. ᑭᒃᑯᓕᒫᓄᑦ 
ᐅᖃᖅᐸᒃᑐᖅ ᔫᓕ ᑭᓱᒥ ᐅᓪᓗᕈᒻᒥᑕᖅᑲᐅᖕᒪᖔᖅ ᓂᕿᓂᑦ ᓂᕈᐊᕙᒃᑕᖏᓐᓂᒃ. 
ᑕᒪᓐᓇ ᐸᕝᕕᓵᕆᓂᐅᕚ? ᐄᖑᑐᐃᓐᓇᕆᐊᓕᒃ. 
ᐅᓕᕕᐊᐅᑉ ᓇᐅᑦᑎᖅᓱᕐᓂᖓ ᔫᓕᐅᑉ ᖃᓄᐃᓕᐅᖅᑕᖏᓐᓂᒃ ᐱᓗᐊᖅᑐᐊᓗᒃ ᐊᒻᒪᓗ ᑕᐃᒪᐃᓪᓚᕆᐅᔪᒃᓴᐅᙱᓚᖅ.  

ᓂᕆᐅᓐᓇᖏᑦᑐᒃᑯᑦ ᖃᓱᓴᐃᓂᐅᔪᖅ
ᓴᐳᕇᓇ ᐃᓕᓐᓂᐊᓚᐅᖅᓯᒪᔪᖅ ᑎᒥᒥ ᖃᓱᓴᐃᓂᕐᒥᑦ. ᐊᔪᙱᔾᔪᑎᒋᔭᖏᑦ ᐊᑐᒐᔪᒃᑕᖏᑦ ᐃᖅᑲᓇᐃᔭᖅᑎᒥᓄᑦ, ᕗᕌᓐᓯᔅᒧᑦ. ᖁᖓᓯᖓᒍᑦ 
ᖃᓱᓴᐃᕙᒃᑕᖓ ᐊᑕᐅᓯᐊᕐᓇᓂ ᐅᓪᓘᑉ ᐃᓗᐊᓂ, ᐊᐱᕆᖅᑳᕙᖕᓇᓂᐅᒃ ᐊᖏᕋᓗᐊᕐᒪᖔᖅ. ᑕᐃᒫᓕ ᐃᓱᒪᒋᒐᒥᐅᒃ ᓴᐳᕇᓇᐅᑉ, ᑖᓐᓇ 
ᑲᙳᓱᓗᐊᕐᒪᑦ ᕗᕌᓐᓯᔅ ᓇᖕᒥᓂᖅ ᐊᐱᕆᔾᔮᙱᑦᑐᖅ, ᑭᓯᐊᓂ ᑕᐃᒫᖁᔨᕙᖏᒻᒪᑦ, ᓇᓗᓇᙱᑦᑐᖅ ᐊᓕᐊᓇᐃᒋᕙᒃᑕᖓ.
ᑕᒪᓐᓇ ᐸᕝᕕᓵᕆᓂᐅᕚ? ᐄᖑᑐᐃᓐᓇᕆᐊᓕᒃ.
ᐄᖑᑐᐃᓐᓇᕆᐊᓕᒃ ᑕᒪᓐᓇ ᐸᕝᕕᓵᕆᓂᐅᓗᓂ. ᕗᕌᓐᓯᔅ ᓂᓪᓕᕈᓗᙱᓐᓇᒥ ᓴᐳᕇᓇᒧᑦ ᑐᑭᖃᖅᑎᑕᐅᙱᑦᑐᖅ ᑕᒪᓐᓇ ᐸᕝᕕᓵᕆᓂᐅᙱᑦᑐᖅ. 
ᖃᓱᓴᐃᓂᕐᒥᑦ ᐃᖅᑲᓇᐃᔭᖃᑎᓐᓂ ᐃᖅᑲᓇᐃᔭᕐᕕᖕᒥᑦ ᐃᓕᖅᑯᓯᐅᙱᒻᒪᑦ, ᕗᕌᓐᓯᔅ ᐊᒃᓱᕐᔪᐊᕌᓗᒃ ᑕᒪᓐᓇ ᐊᑲᐅᒋᙱᑐᐃᓐᓇᕆᐊᖃᖅᑕᖓ. 

ᑭᖑᕙᒐᔪᐃᓐᓇᐅᔭᖅᑐᖅ ᐃᖅᑲᓇᐃᔭᖅᑎ
ᒫᑦ ᑭᖑᕙᐃᓐᓇᐅᔭᖅᑐᖅ. ᐃᓂᖅᑎᖅᑕᐅᕙᒃᑑᒐᓗᐊᖅ ᑖᔅᓱᒧᖓ ᐃᓕᖅᑯᓯᖓᓄᑦ. ᒪᒥᐊᑦᑐᓂᓗ ᓇᓗᓇᐅᖅᓯᓪᓗᓂᓗ ᑕᐃᒫᒃ 
ᐱᔮᕆᕙᙱᑦᑑᒐᓗᐊᖅ ᑭᖑᕙᖃᑦᑕᕐᓂᖓᓄᑦ. ᐃᓂᖅᑎᖅᑕᐅᕗᖅ ᓱᓕ.
ᑕᒪᓐᓇ ᐸᕝᕕᓵᕆᓂᐅᕚ? ᐋᒃᑲ
ᐃᓂᖅᑎᔾᔪᑕᐅᔪᑦ ᐸᕝᕕᓵᕆᓂᐅᙱᑦᑐᑦ. ᒫᑦ ᐊᖏᖃᑎᖃᙱᒃᑲᓗᐊᖅᐸ ᐃᓂᖅᑎᔾᔪᑎᖓᓂ, ᐸᕝᕕᓵᕆᓂᐅᙱᑦᑐᖅ ᐃᖅᑲᓇᐃᔭᖅᑎᖁᑎᓕᒃ 
ᐊᑐᕈᓐᓇᕐᒪᑦ ᐊᐅᓚᑦᑎᔨᐅᓂᕐᒧᑦ ᐱᔪᓐᓇᐅᑎᖏᓐᓂᒃ.

ᐃᓕᖅᑯᓯᖏᓐᓄᑦ ᐊᑲᐅᙱᓕᐅᕈᑎ
ᑕᐃᕕᑦᑯᑦ ᑭᒻᑯᑦ ᐃᓅᖃᑎᒌᑦᑎᐊᕈᓐᓇᙱᑦᑑᒃ. ᐊᐃᕙᐅᑎᒐᔪᒃᑑᒃ ᑭᓱᓕᒫᓄᑦ, ᑕᐃᑲᓂᔅᓴᐃᓐᓇᕐᓗ ᐱᓕᕆᕝᕕᒻᒦᒻᒪᑎᒃ, ᑕᑯᖃᑦᑕᐅᑎᒐᔪᒃᑑᒃ. 
ᑕᑯᖃᑦᑕᐅᑎᒐᐃᒻᒪᑎ ᐅᖃᐅᓯᒃᑯᑦ ᐊᐃᕙᐅᑎᕙᒃᑑᒃ, ᓇᓗᓇᐃᖅᓯᓯᒪᑦᑎᐊᖅᖢᑎᒃ ᐱᓕᕆᖃᑎᒌᑦᑎᐊᕈᓐᓇᙱᓐᓂᖏᓐᓂᒃ.
ᑕᒪᓐᓇ ᐸᕝᕕᓵᕆᓂᐅᕚ? ᐋᒃᑲ
ᑕᒪᓐᓇ ᐸᕝᕕᓵᕆᓂᐅᓂᕋᖅᑕᐅᒐᔭᙱᑦᑐᖅ ᐃᓅᑉ ᖃᓄᐃᓐᓂᐊ ᐊᑲᐅᙱᓕᐅᕈᑕᐅᒃᐸ ᐅᕝᕙᓘᓐᓃᑦ ᐊᖏᖃᑎᒌᙱᓐᓂᐅᔪᑦ ᒪᕐᕉᖕᓄᑦ 
ᐃᖅᑲᓇᐃᔭᖃᑎᒌᖕᓄᑦ ᐸᕝᕕᓵᕆᓂᐅᙱᑦᑐᖅ.  

ᐊᒡᓚᒡᕕᖕᒦᑦᑐᒥᒃ ᐱᐅᒃᓴᕐᓂᖅ
ᐱᐊᓐ ᓗᐊᕋᒥᑦ ᐱᐅᒃᓴᖅᑐᖅ. ᐱᐅᒋᓂᕋᐃᓐᓇᓲᖓ, ᓂᕆᔭᖅᑕᖃᑎᒋᔪᒪᕙᒃᖢᓂᐅᒃ, ᐅᖃᐅᑎᕙᒃᖢᓂᐅᒡᓗ ᐊᐃᑉᐸᕇᑦᑎᐊᕈᒥᓇᕐᓂᖏᓐᓂᒃ. 
ᓄᓇᕋᖕᓂᒃ ᓂᐅᕕᐅᑎᒻᒪᕆᓚᐅᖅᑕᖓ ᓇᒡᓕᒃᑎᒌᖕᓂᐅᑉ ᐅᓪᓗᖓᓂ. ᐊᒃᓱᕈᑦᑎᐊᖅᖢᓂ ᓗᐊᕋᒥᑦ ᐱᖃᓐᓈᖃᕈᒪᔪᖅ.
ᑕᒪᓐᓇ ᐸᕝᕕᓵᕆᓂᐅᕚ? ᐄᖑᑐᐃᓐᓇᕆᐊᓕᒃ.
ᐱᐊᓐ ᖃᓄᐃᓕᐅᕐᓂᖏᑦ ᓗᐊᕋᒥᑦ ᐊᑲᐅᒍᓐᓃᖅᑎᒃᑎᑉᐸᑕ, ᓄᖅᑲᖁᔨᒃᐸᓗ, ᐅᕝᕙᓘᓐᓃᑦ ᐅᐊᑲᓪᓚᐅᓗᐊᖅᐸᑦ ᐅᕝᕙᓘᓐᓃᑦ ᐱᓕᐅᓕᕈᓂ, 
ᐸᕝᕕᓵᕆᓂᐅᑐᐃᓐᓇᕆᐊᓕᒃ. ᑭᓯᐊᓂ, ᑕᐃᒪᐃᒍᓐᓇᕐᒥᔪᖅ ᓗᐊᕋ ᓈᒻᒪᒃᓴᕐᓗᓂ ᐱᐊᓐ ᐊᕐᓇᕐᓂᐊᕐᓂᖓᓂ ᐊᒻᒪᓗ ᑐᙵᓴᐃᓗᓂ 
ᖃᐃᖁᔨᑎᓪᓗᒍ.



19ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

ᐊᒡᓚᒡᕕᖕᒥᑦ ᐊᑲᐅᙱᓕᐅᕈᑕᐅᔪᖅ
ᐋᓐᑐᐃᓐ ᓄᑖᖑᓪᓗᓂ ᐃᖅᑲᓇᐃᔭᖅᑎᑖᓵᖑᔪᖅ. ᔭᔅᑏᓐ, ᖃᐅᔨᒪᕙᒌᓚᐅᖅᑕᖓ ᑖᒃᑯᓂᖓᔅᓴᐃᓐᓇᖅ ᐱᖃᓐᓇᕆᖃᕐᒪᑕ, ᐊᒃᓱᐊᓗᒃ 
ᐱᐅᒋᖏᑦᑎᐊᒻᒪᕆᒃᑕᖓ. ᖃᐅᔨᒃᑲᐃᕙᒌᖅᑐᖅ ᐃᖅᑲᓇᐃᔭᖅᑎᓕᒫᖏᓐᓂᒃ ᐱᖃᑎᒋᔭᐅᖁᓇᓂᐅᒃ, ᑐᙵᓱᒃᑎᑕᐅᕙᖏᓪᓗᓂ ᑲᑎᓐᓂᐅᔪᓄᑦ, 
ᑐᓄᕝᕕᒋᓪᓗᓂᐅᒃ ᐅᕝᕙᓘᓐᓃᑦ ᑐᓵᙱᙳᐊᖅᐸᒃᖢᓂᐅᒃ ᐅᖃᖃᑎᖃᓇᓱᒃᑎᓪᓗᒍ. ᐃᓅᓯᐊ ᐱᐅᒋᖏᑦᑎᐊᒻᒪᕆᖕᒪᒍ ᐃᖅᑲᓇᐃᔭᖃᑎᖏᓪᓗ 
ᐱᖃᑎᖃᓚᐅᖅᓯᒪᖁᖏᑦᑕᖏᑦ.
ᑕᒪᓐᓇ ᐸᕝᕕᓵᕆᓂᐅᕚ? ᐄᖑᑐᐃᓐᓇᕆᐊᓕᒃ.
ᔭᔅᑏᓐ ᐃᓄᑑᑎᑦᑎᔪᖅ, ᐃᒃᐱᒍᓱᙱᑦᑐᖅ, ᑭᑭᑦᑎᓪᓗᓂ ᐊᒻᒪᓗ ᐱᐅᒍᓐᓃᖅᑎᑦᑎᔪᖅ ᐋᓐᑐᐃᓐ ᑭᓇᐅᓂᕆᔭᖓᓂ. ᑕᒪᓐᓇ ᐃᓕᖅᑯᓯᐅᔪᖅ, 
ᑕᐃᒪᐃᒍᑕᐅᖏᓐᓇᖅᐸᑦ, ᐸᕝᕕᓵᕆᓂᐅᑐᐃᓐᓇᕆᐊᓕᒃ. 

ᐊᒡᓚᒡᕕᖕᒥ ᐃᕐᖐᓐᓈᖅᑕᐅᑎᒃᑰᖅᑐᖅ
ᑕᐃᒥᐊᓐ ᓇᒃᓯᐅᔾᔨᕗᖅ ᐃᕐᖐᓐᓈᖅᑕᐅᑎᒃᑯᑦ ᐊᒥᓱᓄᑦ ᐃᖅᑲᓇᐃᔭᖃᑎᒥᓄᑦ, ᓈᒻᒪᖏᑦᑐᓂᒃ ᐊᑭᕋᖅᑐᓂᕐᒧᑦ ᐊᒻᒪᓗ ᓄᓕᐊᕐᓂᕐᒨᖓᔪᓂᒃ 
ᐃᔪᓵᕆᓂᖃᖅᑐᓂᑦ. ᓲᓕᐅᑉ ᓈᒻᒪᒋᓯᒪᙱᑕᖏᑦ.
ᑕᒪᓐᓇ ᐸᕝᕕᓵᕆᓂᐅᕚ? ᐄᖑᑐᐃᓐᓇᕆᐊᓕᒃ.
ᑕᐃᒥᐊᓐ ᐱᔮᕆᖅᑰᔨᙱᒃᑲᓗᐊᖅᖢᓂ ᐅᕝᕙᓘᓐᓃᑦ ᑕᐃᒪᐃᓐᓇᓱᒋᙱᒃᑲᓗᐊᖅᖢᓂ ᓇᒃᓯᐅᔾᔨᓂᕐᒧᑦ ᐃᔪᓵᕆᓂᐅᔪᓂᒃ, ᖃᐅᔨᒪᔪᒍᑦ 
ᐊᑕᐅᓯᕐᒥᑦ ᐃᖅᑲᓇᐃᔭᖃᑎᖓᓂ, ᓲᓕ, ᓈᒻᒪᒋᓯᒪᙱᑕᖏᑦ. ᑕᐃᒥᐊᓐ ᐅᔾᔨᖅᓱᕆᐊᓕᒃ ᖃᐅᔨᒪᑦᑎᐊᕆᐊᕐᓂᕐᒥᑦ ᖃᓄᐃᓕᐅᕐᓂᖓ − 
ᓇᒃᓯᐅᔾᔨᓂᕐᒥᑦ ᑖᒃᑯᓂᖓ ᐃᔪᓵᕆᓂᐅᔪᓂᒃ − ᖃᓄᐃᒋᔭᐅᙱᒃᑲᓗᐊᕐᒪᖔᑦ ᐊᓯᓐᓄᑦ. ᐸᕝᕕᓵᕆᓂᐅᔪᓐᓇᑦᑎᐊᖅᑐᖅ.  

ᐅᖄᓚᐅᑎᕋᓛᒃᑯᑦ ᑎᑎᕋᖅᑕᐅᑎᔫᒃ ᐃᖅᑲᓇᐃᔭᖅᑏᑦ  
ᓯᓐᑎᒃᑯᑦ ᐹᐱᒃᑯᑦ ᐃᖅᑲᓇᐃᔭᖃᑎᒌᕙᒃᑑᒃ. ᓯᓐᑎ ᑐᓂᓯᓚᐅᖅᑐᖅ ᓇᖕᒥᓂᖅ ᐅᖄᓚᐅᑎᕋᓛᖓᑕ ᓈᓴᐅᑎᖓ ᓲᖃᐃᒻᒪ ᐃᓪᓗᖓᓅᓚᐅᕐᖓᑦ 
ᐱᓇᓱᐊᕈᓯᐅᑉ ᓄᙳᐊᓂ ᐃᒃᓯᕙᐅᑕᑯᑖᒥᑦ ᐊᒃᓯᖅᖢᓂ ᓂᐅᕕᕐᕕᒋᓚᐅᕐᒪᒍ. ᑕᐃᒪᙵᓂ ᐅᖄᓚᐅᑎᖓᓂ ᑐᓂᓯᔪᒻᒪᑦ, ᐹᐱ ᑐᔪᐃᕙᒃᑐᖅ 
ᓯᓐᑎᒧᑦ ᑎᑎᕋᖅᓯᒪᔪᓂᒃ ᐅᖄᓚᐅᑎᕋᓛᒃᑯᑦ ᑕᐅᑦᑐᖓ ᖃᓄᐃᒻᒪᖔᑦ ᖃᐅᑕᒫᑦ ᐊᓂᖃᑎᒋᔪᒪᓪᓗᓂᐅᓗ. ᓯᓐᑎ ᐃᓛᓐᓂᒃᑯᑦ 
ᐅᖄᓚᐅᑎᕋᓛᒃᑯᑦ ᑎᑎᕋᕐᕕᐅᕙᒃᑐᖅ ᐃᖅᑲᓇᐃᔭᕐᕕᖕᒥᑦ, ᑭᓯᐊᓂ ᑕᐃᒪᐃᓐᓂᖅᓴᐅᓲᖅ ᐅᓐᓄᒃᑯᑦ ᐊᒻᒪᓗ ᐱᓇᓱᐊᕈᓯᐅᑉ ᓄᙳᖏᓐᓂ. ᓯᓐᑎ 
ᐊᑲᐅᒍᓐᓃᕙᒃᑐᖅ ᑕᐃᒪᐃᓕᐅᖅᑎᓪᓗᒍ. 
ᑕᒪᓐᓇ ᐸᕝᕕᓵᕆᓂᐅᕚ? ᐄᖑᑐᐃᓐᓇᕆᐊᓕᒃ. 
ᐹᐱ ᐅᔾᔨᕈᓱᙱᒃᑲᓗᐊᖅᐸ ᐅᖄᓚᐅᑎᕋᓛᒃᑯᑦ ᑎᑎᕋᕙᒃᑕᖏᑦ ᓯᓐᑎᒧᑦ ᑐᙵᓱᒃᑎᑕᐅᙱᑦᑐᑦ, ᓯᓐᑎ ᐊᒃᓱᐊᓗᒃ ᓈᒻᒪᒋᙱᑦᑕᖏᑦ. 
ᐊᒥᓲᓐᓂᖅᓴᑦ ᐅᖄᓚᐅᑎᕋᓛᒃᑯᑦ ᑎᑎᕋᕙᒃᑕᖏᑦ ᓇᒃᓯᐅᔾᔭᐅᒐᓗᐊᖅᑎᓪᓗᒋᑦ ᐃᖅᑲᓇᐃᔭᕐᓇᐅᙱᑎᓪᓗᒍ, ᓇᖕᒥᓂᕐᓗ ᐅᖄᓚᐅᑎᖏᓐᓂᒃ, 
ᓯᓐᑎᒃᑯᑦ ᐹᐱᒃᑯᑦ ᐃᖅᑲᓇᐃᔭᖃᑎᒌᖕᒪᑎᒃ ᐊᒻᒪᓗ ᓯᓐᑎ ᐊᑲᐅᒃᓴᕈᓐᓃᖅᖢᓂ ᐹᐱᐅᑉ ᖃᓂᒋᔭᖓᓂ ᐃᖅᑲᓇᐃᔭᕐᕕᖕᒥᑦ. 

ᐅᖄᓚᐅᑎᒃᑯᑦ ᑲᑉᐱᐊᓵᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ
ᔨᓪᑯᑦ ᐴᓇᑕᑦᑯᑦ ᐊᒡᓚᒡᕕᖃᖃᑎᒌᒃᑑᒃ. ᐊᒥᓱᐊᖅᑎᑦᑐᓂ ᐴᓇᑕᑦ ᐅᖄᓚᕕᐅᕙᒃᑐᖅ ᑲᑉᐱᐊᓵᕆᔭᐅᓪᓗᓂ ᐱᖃᓐᓈᒥᓄᑦ. ᐴᓇᑕᑦ 
ᑐᓵᑎᑦᑎᓚᐅᖅᑐᖅ ᔨᓪᒥᑦ ᐱᖃᓐᓈᖓ ᑲᑉᐱᐊᓵᕆᓪᓗᓂ ᐊᒡᓚᒡᕕᓕᐊᕐᓂᐊᕐᓂᖃᖅᖢᓂ ᐅᓐᓄᖓᓂ ᐊᖏᕐᕋᖏᒃᑯᓂ. ᐴᓇᑕᑦ ᐅᖃᖅᐳᖅ 
ᑕᓗᕈᒃᑯᑎᓯᒪᓂᕋᖅᖢᓂ ᑭᓇᑐᐃᓐᓇᕐᒥᓪᓗ ᖃᐅᔨᖁᔨᙱᑦᑐᖅ ᐅᖄᓚᕕᐅᕙᖕᓂᖓᓄᑦ. ᔨᓪ ᐃᓱᒫᓗᒃᑐᖅ ᓱᔪᖃᕋᔭᕐᒪᖔᖅ ᐴᓇᑕᑦ ᐱᖃᓐᓈᖓ 
ᓴᖅᑭᑦᑐᐊᓘᖕᓂᖅᐸᑦ. 
ᔨᓪ ᖃᓄᐃᓕᐅᕆᐊᖃᖅᐸ? 
ᐴᓇᑕᑦ ᐱᖃᓐᓈᖓ ᐃᖅᑲᓇᐃᔭᖅᑎᐅᙱᒃᑲᓗᐊᖅᖢᓂ, ᑲᑉᐱᐊᓵᕆᓂᖓ ᐅᖄᓚᐅᑎᒃᑯᑦ ᐅᓗᕆᐊᓇᖅᑐᒦᑎᑦᑎᑐᐃᓐᓇᕆᐊᓕᒃ 
ᐴᓇᑕᑦᒥᒃ (ᐅᕝᕙᓘᓐᓃᑦ ᐊᓯᖏᓐᓂᒃ ᐃᖅᑲᓇᐃᔭᖅᑎᓂᑦ) ᐅᓗᕆᐊᓇᖅᑐᒦᓪᓗᑎᒃ ᓴᖅᑭᑦᑐᐊᓘᓐᓂᕈᓂ. ᖃᐅᔨᓇᖅᑐᖅ ᔨᓪᑯᑦ 
ᐴᓇᑕᑦᑯᑦ ᐃᓱᒫᓗᒃᑐᐃᓐᓇᐅᔫᒃ. ᑕᒪᓐᓇ ᖃᓄᐃᓐᓂᐅᔪᖅ ᐅᓗᕆᐊᓇᕈᑕᐅᑐᐃᓐᓇᕆᐊᓕᒃ ᐋᓐᓂᖅᓯᕆᓂᕐᒧᑦ ᐅᖃᐅᓯᐅᓪᓗᐊᖅᑐᖅ 
ᐃᖅᑲᓇᐃᔭᖅᑎᖁᑎᓕᖕᒧᑦ ᒪᓕᒡᓗᒋᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᕐᒧᑦ ᐊᑐᐊᒐᖓᓂ. 



20 ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

E. ᐊᑲᐅᓈᖅᑎᑦᑎᓂᕐᒥᑦ ᖃᐅᔨᓴᕐᓂᖅᑕᖃᕐᓂᖓᓂ  E. ᐊᑲᐅᓈᖅᑎᑦᑎᓂᕐᒥᑦ ᖃᐅᔨᓴᕐᓂᖅᑕᖃᕐᓂᖓᓂ  
ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓂᕐᒧᑦ ᐅᕝᕙᓘᓐᓃᑦ ᐸᕝᕕᓵᕆᓂᕐᒧᑦ ᐅᓐᓂᕐᓗᒃᑐᖃᕈᓂ, ᐃᖅᑲᓇᐃᔭᖅᑎᖁᑎᓖᑦ ᐃᕐᖐᓐᓇᖅ ᐃᓱᒪᒋᐊᓖᑦ 
ᐊᑲᐅᓈᑎᑦᑎᒋᐊᖃᕐᒪᖔᑦ ᖃᐅᔨᓴᕐᓂᐅᔪᖅ ᑲᔪᓯᑎᑕᐅᓂᖓᓂ. 
ᑕᐃᒪᐃᒐᔪᓲᖅ, ᐱᒋᐊᙵᕐᓂᖓᓂ ᖃᐅᔨᓴᕐᓂᐅᔫᑉ, ᐃᓱᒪᖃᓯᐅᑎᒋᐊᓖᑦ ᐊᑲᐅᓈᖅᑎᑦᑎᒋᐊᖃᕐᒪᖔᑦ ᐅᓐᓂᕐᓗᒃᑐᒧᑦ, ᐱᓗᐊᙳᐊᖅᑐᒥ 
ᐃᖅᑲᓇᐃᔭᖃᑎᖃᓲᖑᑉᐸᑕ ᖃᓂᒌᓪᓗᑎ, ᐅᕝᕙᓘᓐᓃᑦ ᐊᖓᔪᖅᑳᕆᒃᐸᒍ, ᐸᓯᔭᐅᓯᒪᔪᒧᑦ.
ᐆᒃᑑᑎᐅᔪᓐᓇᖅᑐᑦ ᐊᑲᐅᓈᖅᑎᑦᑎᓂᕐᒧᑦ ᒪᒃᑯᓂᖓ ᐃᓚᖃᑐᐃᓐᓇᕆᐊᓖᑦ:

•	ᓄᑦᑎᖅᑎᑕᐅᑲᐃᓐᓇᕐᓗᓂ ᐅᓐᓂᕐᓗᒃᑐᕕᓂᖅ ᐊᓯᐊᓄᖔᖅ ᐃᖅᑲᓇᐃᔭᕐᕕᖕᒧᑦ ᐅᕝᕙᓘᓐᓃᑦ ᐱᓕᕆᕝᕕᖕᒧᑦ; 
•	ᐊᑭᓕᖅᓱᖅᑕᐅᓗᓂ ᓄᖅᑲᖔᓗᓂ ᐅᓐᓂᕐᓗᒃᑐᕕᓂᖅ ᐅᐸᒍᑎᒍᓐᓇᖏᒃᑯᓂ ᐃᖅᑲᓇᐃᔭᕐᕕᖕᒥᑦ (ᓲᕐᓗ ᐋᓐᓂᐊᕐᓂᕐᒧᑦ ᐱᔾᔪᑎᖃᕐᓗᓂ 
ᐸᓯᔾᔪᑎᒃᓴᐅᔪᓄᑦ); 

•	ᓄᖅᑲᖓᑎᐅᑲᐃᓐᓇᕐᓂᖅ ᐊᑭᓕᖅᓱᖅᑕᐅᓗᓂ ᐸᓯᔭᒃᓴᐅᔪᒧᑦ ᑕᐃᑲᓃᒍᓐᓃᖅᑎᑕᐅᓗᓂ ᐃᖅᑲᓇᐃᔭᕐᕕᖕᒥᑦ;
•	ᐊᓯᔾᔨᖅᑕᐅᑲᐃᓐᓇᕐᓗᑎ ᐃᖅᑲᓇᐃᔭᕐᓂᖏᑕ ᐃᑲᕐᕋᖏᑦ ᐅᕝᕙᓘᓐᓃᑦ ᐅᐸᖃᑦᑕᕐᓂᖏᑦ ᐅᓐᓂᕐᓗᒃᑐᖅ ᐊᒻᒪᓗ ᐸᓯᔭᒃᓴᐅᔪᖅ 
ᐊᑕᐅᑦᑎᒃᑯᑦ ᐃᖅᑲᓇᐃᔭᕐᓂᐊᙱᒻᒪᑎᒃ;

ᖃᓄᐃᓕᖓᕈᑕᐅᔪᑦ ᐱᔾᔪᑎᒋᓪᓗᒋᑦ, ᑕᐃᒪᐃᑐᐃᓐᓇᕆᐊᖃᕋᔭᖅᐳᖅ ᐃᖅᑲᓇᐃᔭᖅᑎᖁᑎᓕᒃ ᐃᓱᒪᒃᓴᖅᓯᐅᕐᓗᓂ ᐊᑲᐅᓈᖅᑎᑦᑎᓂᕐᒧᑦ 
ᐋᖅᑭᒃᓱᐃᓗᓂ ᐃᓱᓕᒡᕕᒃᓴᐅᑎᖓᓂ ᐃᖅᑲᓇᐃᔭᕐᕕᖕᒥᑦ ᖃᐅᔨᓴᕐᓂᐅᔪᒥᑦ. 
ᓲᕐᓗ, ᐅᓐᓂᕐᓗᒃᑐᖅ ᓱᒃᑲᐃᑦᑐᒥ ᐊᒻᒪᓗ ᐃᑲᔪᖅᓱᖅᑕᐅᓗᓂ ᐅᑎᖅᐸᓪᓕᐊᕈᓐᓇᕋᔭᖅᑐᖅ ᐃᖅᑲᓇᐃᔭᕐᕕᖕᒧᑦ, ᐃᓅᓯᓕᕆᔭᐅᕙᒡᓗᓂ 
ᐅᕝᕙᓘᓐᓃᑦ ᐊᓯᖏᓐᓂᒃ ᐃᑲᔫᑎᒃᓴᓂᑦ. ᐄᖑᑐᐃᓐᓇᕆᐊᖃᕆᓪᓗᓂ ᐅᓐᓂᕐᓗᒃᑐᕕᓂᖅ ᐊᓯᐊᓂᖔᖅ ᐱᓕᕆᕝᕕᖕᒦᑲᐃᓐᓇᕐᓗᓂ ᐅᕝᕙᓘᓐᓃᑦ 
ᐊᓯᐊᓂ ᐃᖅᑲᓇᐃᔭᕐᕕᖕᒥᑦ ᐊᑯᓂᐅᔪᒥ, ᐱᓗᐊᙳᐊᖅᑐᒥ ᖃᓄᐃᓕᐅᕆᔪᕕᓂᖅ ᐊᖓᔪᖅᑳᕆᓚᐅᖅᐸᒍ ᑕᐃᔅᓱᒪᓂ ᐅᓂᕐᓗᒃᑎᓪᓗᒍ. 

F. ᓴᖅᑮᒋᐊᖃᕐᓂᕐᒧᑦ ᒪᓕᒋᐊᓖᑦ ᐊᒻᒪᓗ ᐅᖃᐅᓯᖃᕐᓂᕐᒧᑦ ᐊᒻᒪᓗ F. ᓴᖅᑮᒋᐊᖃᕐᓂᕐᒧᑦ ᒪᓕᒋᐊᓖᑦ ᐊᒻᒪᓗ ᐅᖃᐅᓯᖃᕐᓂᕐᒧᑦ ᐊᒻᒪᓗ 
ᑕᑯᔭᐅᑎᑦᑎᓂᕐᒧᑦ ᑕᑕᑎᕆᐊᓕᒃᑕᑯᔭᐅᑎᑦᑎᓂᕐᒧᑦ ᑕᑕᑎᕆᐊᓕᒃ
ᒪᓕᒋᐊᓖᑦ − ᑕᑯᔭᐅᑎᑦᑎᓂᕐᒧᑦ ᐊᒻᒪᓗ ᑐᑭᓯᐅᒪᑎᑦᑎᓂᕐᒧᑦ ᐊᐅᓚᑦᑎᓂᕐᒥᑦ
ᐱᔾᔪᑎᖓ:

•	ᐋᖅᑭᒃᓱᐃᓂᕐᒥᑦ ᐱᓕᕆᔾᔪᓯᒥᑦ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᓕᓐᓂᐊᖃᑕᐅᔪᑦ ᐊᒻᒪᓗ ᑲᒪᔨᐅᔪᑦ ᑐᑭᓯᐅᒪᓂᐊᕐᒪᑕ ᐱᒻᒪᕆᐅᓂᖓᓂ 
ᒪᑐᐃᖓᓗᑎ ᐅᖃᖃᑎᒌᓐᓂᕐᒥᑦ ᐃᒃᐱᒍᓱᑦᑎᐊᕐᓗᑎᒃ ᐃᓄᓕᒫᓅᖓᓂᖏᑦ ᖃᐅᔨᒪᔭᐅᓗᑎᒃ ᐃᓕᓐᓂᐊᖅᑎᓪᓗᒋᑦ ᐊᒻᒪᓗ 
ᑭᒡᓕᖃᖅᑐᒥᑦ ᐊᓯᖕᓄᑦ ᖃᐅᔨᔭᐅᑦᑕᐃᓕᒪᑎᑦᑎᓂᐅᔪᖅ ᑐᕌᖓᔪᖅ ᐃᓄᓕᒫᓅᖓᒧᒥᒃ ᐃᓕᓐᓂᐊᖅᑎᓪᓗᒋᑦ;

•	ᑕᒪᓐᓇ ᓇᓗᓇᐃᑦᑎᐊᕐᓗᒍ, ᑕᐃᑲᓂ ᓇᐃᓈᖅᓯᒪᔪᓂ ᒪᓕᒐᑦᑎᒍᑦ ᐅᖃᐅᓯᔪᐃᓂᐅᓛᖅᑐᓂᒃ ᒪᓕᒐᓕᕆᔨ−ᐱᔨᑦᑎᕋᖅᑕᐅᔪᖅ 
ᐃᓅᖃᑎᒌᓐᓂᖏᑦ ᓴᖅᑭᔮᖅᐳᖅ, ᐊᒻᒪᓗ ᕿᒥᕐᕈᓂᕐᒧᑦ ᒪᓕᒋᐊᓕᖕᓂᒃ ᐊᒻᒪᓗ ᐱᔭᒃᓴᕆᔭᐅᔪᓂᑦ ᓴᖅᑭᑦᑐᓂᑦ ᑖᒃᑯᐊ 
ᐃᓅᖃᑎᒌᓐᓂᖏᓐᓄᑦ;

•	ᐅᖃᐅᓯᖃᑦᑎᐊᕐᓂᕐᒥᑦ ᐱᔭᒃᓴᖃᕐᓂᐅᔪᒥᑦ ᐅᖃᐅᓯᖃᕐᓂᕐᒥᑦ ᑐᑭᓯᒋᐊᕈᑎᓂᑦ ᓱᕈᓯᐅᔪᖅ ᓴᐳᔾᔭᐅᒋᐊᓕᖕᒥᑦ ᐃᓄᓕᕆᔨᒃᑯᓐᓄᑦ4;
•	ᐋᖅᑭᒃᓱᐃᓂᐊᕐᓗᓂ ᑕᑯᔭᐅᑎᑦᑎᓂᕐᒧᑦ ᐱᓕᕆᔾᔪᓯᐅᔪᓂᒃ ᑲᓲᒪᑎᑦᑎᓂᕐᒧᑦ ᐃᓕᓐᓂᐊᕐᓂᕐᒧᑦ ᐱᖃᑕᐅᔪᓂᒃ/ᐱᔨᑦᑎᕋᖅᑕᐅᔪᓂᒃ 
ᒪᓕᒐᑦᑎᒍᑦ ᐊᒻᒪᓗ ᐋᓐᓂᐊᖃᖅᑕᐅᓕᒪᓂᕐᒧᑦ ᐃᑲᔫᑎᓄᑦ ᐊᒻᒪᓗ ᐱᔨᑦᑎᕋᐅᑎᓄᑦ; ᐊᒻᒪᓗ

•	ᖃᐅᔨᒃᑲᐃᑎᑦᑎᓂᕐᒥᑦ ᐅᔾᔨᖅᓱᑦᑎᐊᕐᓂᒃᑯᑦ ᑎᑎᖅᑲᓂᑦ ᐱᓯᒪᑦᑎᒋᐊᖃᕐᓂᖏᓐᓂᒃ ᐊᒻᒪᓗ ᑐᑭᓯᒋᐊᕈᑎᒃᓴᓂᑦ ᐊᐅᓚᑦᑎᓂᕐᒥᑦ.

ᑖᓐᓇ ᐊᑐᖅᑕᐅᔭᕆᐊᓕᒃ ᑐᕌᖓᖏᑦᑐᖅ ᐃᓕᓐᓂᐊᖅᑎᑦᑎᓂᕐᒧᑦ ᑲᒪᔨᓂᑦ ᐅᕝᕙᓘᓐᓃᑦ ᒪᓕᒋᓕᕆᔨᓂᑦ ᖃᓄᖅ ᑲᒪᒋᐊᖃᕐᒪᖔᑦ 
ᓄᓕᐊᕐᓂᒃᑯᑦ ᐸᕝᕕᓵᕆᓂᐅᔪᒥᒃ/ᐋᓐᓂᖅᓯᕆᓂᕐᒥᑦ ᐅᕝᕙᓘᓐᓃᑦ ᐃᓱᒪᓕᕆᓂᒃᑯᑦ ᖃᓄᐃᓕᖓᕈᑕᐅᔪᓂᒃ, ᐅᕝᕙᓘᓐᓃᑦ ᖃᓄᖅ 
ᖃᐅᔨᓴᕆᐊᖃᕐᒪᖔᑦ ᐅᕝᕙᓘᓐᓃᑦ ᑎᑎᕋᕐᓂᕐᒥᑦ ᐱᓂᕐᓗᒃᑐᓄᑦ ᐅᓂᒃᑳᓂᑦ.

ᓄᓇᓕᖕᓂ ᐃᓕᓐᓂᐊᕐᓃᑦ:
ᐱᖃᑕᐅᓇᖅᑐᑦ ᓄᓇᓕᖕᓂ ᐃᓕᓐᓂᐊᕐᓃᑦ ᑲᔪᓯᑎᑕᐅᓛᖅᑐᑦ ᐊᑕᐅᓯᕐᒥᑦ ᐅᖓᑖᓄᓘᓐᓃᑦ ᓄᓇᓕᖕᓃᑦᑐᓂᒃ ᑲᑐᔾᔨᖃᑎᖃᕐᓗᑎᒃ. ᒪᓕᒐᓕᕆᔩᑦ 
ᑲᒪᔨᐅᔪᑦ ᑐᓴᐅᒪᑎᑦᑎᓂᐊᖅᑐᑦ ᑐᑭᓯᒋᐊᕈᑎᒃᓴᓂᑦ ᖃᓄᐃᙱᑦᑎᐊᖅᑐᓄᑦ ᐃᖅᑲᓇᐃᔭᕐᕕᖕᓄᑦ, ᐱᔪᓐᓇᐅᑎᒋᔭᐅᔪᓂᒃ ᐃᖅᑲᓇᐃᔭᖅᑎᓄᑦ, 
ᐊᒻᒪᓗ ᒪᓕᒃᑕᐅᔭᕆᐊᓖᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᑖᔅᓱᒧᖓ ᓄᓕᐊᕐᓂᒃᑯᑦ ᐸᕝᕕᓵᕆᓂᕐᒧᑦ ᐊᒻᒪᓗ ᐊᓯᖏᓐᓂᒃ 
ᐸᕝᕕᓵᕆᓂᐅᔪᓂᒃ ᐃᖅᑲᓇᐃᔭᕐᕕᖕᒥᑦ. ᐃᓕᓐᓂᐊᕐᓂᐅᔪᑦ ᐱᖃᑕᐅᑎᑦᑎᓇᓱᒃᑐᑦ. ᑲᑐᔾᔨᖃᑎᒌᓐᓂᒃᑯᑦ ᐃᓕᓐᓂᐊᖁᔨᒐᔭᖅᑐᑦ, ᐱᖃᑕᐅᔪᓪᓗ 
ᐃᓚᓕᐅᔾᔭᐅᓯᒪᓗᑎᒃ ᐊᔾᔨᒌᙱᑦᑐᓂᑦ ᖁᑦᑎᖕᓂᓕᕇᒃᑐᓂᑦ ᐃᓕᓐᓂᐊᖅᑎᓪᓗᒋᑦ. ᐱᖃᑕᐅᔪᑦ ᑲᔪᖏᖅᓴᖅᑕᐅᓛᖅᑐᑦ ᐅᖃᐅᓯᖃᕐᓂᕐᒥᑦ 
ᖃᐅᔨᒪᔭᒥᓂᒃ ᐊᒻᒪᓗ ᐃᓕᓐᓂᐊᕐᓗᑎ ᐊᑐᖅᑕᐅᓂᑰᔪᓂᑦ. ᐱᖃᑕᐅᔪᑦ ᓴᖅᑮᑐᐃᓐᓇᕆᐊᓖᑦ ᑐᑭᓯᒋᐊᕈᑎᓂᑦ ᑕᑯᔭᐅᔪᓐᓇᖅᓯᓗᑎ 
ᐱᔨᑦᑎᕋᐅᑎᓄᑦ ᐅᕝᕙᓘᓐᓃᑦ ᓴᖅᑮᕗᖅ ᐱᔭᒃᓴᖃᕐᓂᕐᒥᑦ ᐅᖃᐅᓯᖃᕆᐊᖃᕐᓂᕐᒥᑦ ᑖᒃᑯᓄᖓ ᐃᓕᓐᓂᐊᕐᓂᕐᒧᑦ ᑲᒪᔨᐅᔪᓄᑦ.

4	 ᑕᑯᓗᒍ ᐃᓚᖓ 8 ᑕᐃᑲᙵ ᐋᖅᑭᒃᓯᓂᕐᒥᑦ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᖅᑎᒃᑯᑦ ᐱᖁᔭᖓ, ᒪᓕᒐᓕᐊᖑᓯᒪᔪᑦ ᓄᓇᑦᓯᐊᕐᒥ 1997, ᑎᑎᕋᖅᓯᒪᔪᓂᑦ 13.



21ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

ᓴᖅᑮᓂᕐᒥᑦ ᐊᑦᑕᕐᓇᙱᑦᑐᒥ ᐃᓂᒥ ᐅᖃᐅᓯᖃᕈᓐᓇᕐᓂᕐᒧᑦ ᐱᒻᒪᕆᐅᓂᐊᖅᐳᖅ ᑲᒪᔨᓄᑦ ᐅᖃᖃᑎᒌᓐᓂᖅᑕᖃᕐᓂᐊᖅᑎᓪᓗᒍ ᑲᑎᙵᔪᓄᑦ 
ᐃᓕᓐᓂᐊᕐᓂᐅᑉ ᐱᒋᐊᙵᕐᓂᖓᓂ. ᐅᖃᐅᓯᖃᕆᐊᓖᑦ ᐋᖅᑭᒃᓱᐃᓗᑎ ‘ᒪᓕᒐᕐᓂᒃ’ ᑲᑎᙵᔪᑦ ᐊᖏᖃᑎᒌᓗᑎ ᒪᓕᑦᑎᐊᓂᐊᕐᓗᑎ ᐊᒻᒪᓗ 
ᒪᑯᓂᖓ ᐃᓱᒪᖃᓯᐅᑎᓗᑎ:

•	ᑲᒪᔨᐅᔪᑦ ᑲᔪᖏᖅᓴᖅᑕᐅᕗᑦ “ᒪᑐᓯᓗᑎ” ᑲᑎᖓᓂᐅᔪᓂᒃ ᓄᑖᓂ ᐃᓚᐅᔪᖃᕈᓐᓇᖏᓪᓗᓂ ᐃᓕᓐᓂᐊᕐᓂᐅᔪᖅ ᐱᒋᐊᖅᓯᒪᓕᕈᓂ. 
ᑕᐃᒪᐃᓕᖓᑉᐸ ᐅᓚᕕᓴᖅᑕᐅᓂᐊᖏᒻᒪᑕ ᐊᒻᒪᓗ ᐅᖃᒃᑲᓐᓂᕆᐊᖃᕐᓂᐊᖏᒻᒪᑕ.

•	ᐃᓕᓐᓂᐊᕐᓂᐅᔪᑦ ᖃᐅᔨᔭᐅᔪᓐᓇᖅᑐᑦ ᒪᓕᒐᑦᑎᒍᑦ ᐃᓱᒪᒋᓗᒍ. ᑕᐃᒪᐃᑎᓪᓗᒍ, ᑲᒪᔩᑦ ᑲᔪᖏᖅᓴᐃᒋᐊᓖᑦ ᑲᑎᙵᔪᓂ ᐊᖏᖃᑎᒌᓗᑎ 
ᑐᑭᓯᒋᐊᕈᑏᑦ ᐅᖃᐅᓯᐅᔪᑦ ᐃᓕᓐᓂᐊᖅᑎᓪᓗᒋᑦ ᐅᖃᐅᓯᐅᕈᓘᔭᖏᓪᓗᑎ ᐱᖃᑕᐅᔪᓄᑦ ᐃᓕᓐᓂᐊᕐᓂᐅᑉ ᓯᓚᑖᓂ. ᐅᖃᐅᓯᐅᔪᑦ 
ᑲᑎᙵᑎᓪᓗᒋᑦ ᑕᐃᑲᓃᖏᓐᓇᕐᓂᐊᖅᑐᑦ ᑲᑎᙵᔪᓂ.

•	ᑲᒪᔨᐅᔪᖅ ᓇᓗᓇᐃᑦᑎᐊᕆᐊᓕᒃ ᑭᑭᑦᑎᒐᔭᖅᑐᑦ ᑭᓯᐊᓂ ᑖᔅᓱᒧᖓ ᐅᖃᐅᓯᖃᕆᐊᖃᕐᓂᐅᔪᖅ ᐃᓄᓕᕆᔨᒃᑯᓐᓄᑦ ᑐᑭᓯᒋᐊᕈᑏᑦ 
ᐅᖃᐅᓯᐅᔪᑦ ᐃᓕᓐᓂᐊᕐᓂᖏᓐᓂᒃ ᓴᖅᑮᓐᓂᕈᓂ ᓱᕈᓯᕐᒥᑦ ᓴᐳᔾᔭᐅᔪᖃᕆᐊᖃᕐᓂᕈᓂ.

•	ᑲᒪᔨᐅᔪᑦ ᐅᔾᔨᖅᓱᑦᑎᐊᕆᐊᓖᑦ ᖃᐅᔨᒃᑲᐃᓂᕐᒥᑦ ᑖᓐᓇ ᐊᖏᕈᑎ ᒪᓕᒐᑦᑎᒎᖓᖏᓪᓚᕆᖕᓂᖓᓂ. ᑭᓇᑐᐃᓐᓇᖅ ᓯᖁᒥᒃᓯᓐᓂᕈᓂ 
ᑲᑎᙵᔪᑦ ᑕᑎᒋᔭᐅᔪᓐᓇᕐᓂᖏᓐᓂᒃ ᐅᖃᐅᓯᖃᕐᓂᒃᑯᑦ ᑐᓴᖅᑕᒥᓂᒃ ᐃᓕᓐᓂᐊᕐᓂᖏᓐᓂᒃ ᐊᓯᖕᒥᓄᑦ ᑲᑎᙵᔪᑦ ᓯᓚᑖᓄᑦ, 
ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᖃᓄᐃᓕᐅᕆᐊᔾᔮᙱᑦᑐᑦ ᑕᐃᔅᓱᒧᖓ ᐃᓄᖕᒧᑦ.

•	ᑲᒪᔨᐅᔪᑦ ᐅᖃᐅᓯᖃᕆᐊᖃᕐᒥᔪᑦ ᖄᒃᑲᓐᓂᐊᒍᑦ ᓄᓇᓕᖕᓂ ᐃᓕᓐᓂᐊᕐᓂᐅᔪᓂᑦ, ᐃᓛᒃᑰᖓᔪᑦ ᒪᓕᒐᑦᑎᒍᑦ ᐅᖃᐅᔾᔪᐃᖃᑦᑕᕐᓂᐊᖅᑐᑦ 
ᐅᖃᐅᓯᖃᕈᓐᓇᕐᓂᕐᒧᑦ ᐊᑲᐅᙱᓕᐅᕈᑕᐅᔪᓂᒃ ᐸᕝᕕᓵᕆᓂᕐᒧᑦ ᐊᒻᒪᓗ ᐃᓯᖏᑦ ᐃᖅᑲᓇᐃᔭᕐᕕᖕᒥᑦ ᐊᑲᐅᙱᓕᐅᕈᑕᐅᔪᑦ. ᑕᐃᒃᑯᐊ 
ᐊᑭᖃᙱᑦᑐᑦ ᒪᓕᒐᑦᑎᒍᑦ ᐅᖃᐅᔾᔪᐃᔾᔪᓯᐊᑦ ᐃᓛᒃᑰᖓᔪᑦ ᐊᒻᒪᓗ ᖃᐅᔨᔭᐅᒋᐊᖃᙱᑦᑐᑦ.

•	ᐃᓱᒫᓘᑕᐅᔪᖅ ᑲᒪᒋᔭᐅᔪᓐᓇᙱᒃᑯᓂ ᐃᓕᓐᓂᐊᖅᑎᓪᓗᒋᑦ, ᑲᒪᔨᐅᔪᑦ ᐊᑐᐃᓐᓇᐅᑎᑦᑎᓂᐊᖅᑐᑦ ᑕᑯᔭᐅᖁᓂᕐᒧᑦ ᐊᒻᒪᓗ 
ᑐᑭᓯᒋᐊᕈᑎᓂᑦ ᐊᓯᖏᓐᓄᑦ ᐊᑐᐃᓐᓇᐅᔪᓄᑦ ᒪᓕᒐᑦᑎᒍᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑕᐅᔪᓐᓇᖅᑐᓂᑦ.

ᐱᔭᒃᓴᖃᕐᓂᐅᔪᒥᑦ ᐅᖃᐅᓯᖃᕆᐊᖃᕐᓂᕐᒥᑦ ᓱᕈᓯᕐᒥᑦ ᓴᐳᔾᔭᐅᒋᐊᓕᖕᒥᒃ
•	ᑭᒃᑯᓕᒫᑦ ᐱᔭᒃᓴᖃᖅᐳᑦ ᐅᖃᐅᓯᖃᕆᐊᖃᕐᓂᕐᒥᑦ ᓱᕈᓯᕐᒥᑦ ᓴᐳᔾᔭᐅᒋᐊᓕᖕᒥᒃ. ᑖᓐᓇ ᐱᔭᒃᓴᕆᔭᐅᔪᖅ ᓇᓗᓇᐃᖅᓯᒪᔪᖅ  
ᐅᕙᓂ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ (CFSA) ᐃᓚᖓᓂ 8(1):

ᐃᓄᒃ ᑐᑭᓯᒋᐊᕈᑎᒃᓴᓕᒃ ᓱᕈᓯᐅᑉ ᓴᐳᔾᔭᐅᒋᐊᖃᕐᓂᖓᓂ ᑕᐃᒪᐃᓐᓂᐊᖅᐳᖅ, ᑭᖑᕙᖓᖏᓪᓗᓂ,  
ᐅᖃᐅᓯᕆᓗᓂᐅᒃ (ᐃ) ᓱᕈᓯᕐᓄᑦ ᓴᐳᒻᒥᔨᒧᑦ; ᐅᕝᕙᓘᓐᓃᑦ (ᐱ) ᓱᕈᓯᕐᓄᑦ ᓴᐳᒻᒥᔨᒥᑦ ᐊᑐᐃᓐᓇᖅᑕᖃᙱᑉᐸᑦ,  
ᐸᓖᓯᒧᑦ ᐅᕝᕙᓘᓐᓃᑦ ᐱᔪᓐᓇᕐᓂᓕᖕᒧᑦ ᐃᓄᖕᒧᑦ.

•	ᓱᕈᓯᖅ ᑭᓇᑐᐃᓐᓇᐅᕗᖅ 16 ᑐᖔᓂ ᐊᕐᕌᒍᖃᖅᑰᔨᓗᓂ.
•	ᐃᓚᖓ 7(3) ᑕᐃᑲᙵᑦ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥᑦ ᓇᓗᓇᐃᖅᓯᕗᖅ ᖃᓄᐃᓕᖓᓂᐅᔪᑦ 
ᓇᓗᓇᐃᖅᓯᕙᖕᒪᖔᑦ ᑐᑭᑖᖅᑎᑦᑎᓯᒪᔪᑦ ᓱᕈᓯᖅ ᓴᐳᔾᔭᐅᓯᒪᒋᐊᖃᕐᓂᖓᓂ. ᒪᓕᒐᓕᕆᔩᑦ ᑲᔪᖏᖅᓴᖅᑕᐅᕗᑦ ᕿᒥᕐᕈᓗᑎ ᐃᓚᖓᓂ 
ᐊᒻᒪᓗ ᖃᐅᔨᒪᔭᐅᑦᑎᐊᕐᓗᓂ. ᖃᓄᐃᓕᖓᓂᐅᔪᑦ ᓇᓗᓇᐃᖅᑕᐅᓯᒪᔪᑦ ᐃᓚᖃᖅᖢᑎᒃ ᑎᒥᒃᑯᑦ, ᐃᓱᒪᒃᑯᑦ, ᐃᒃᐱᒋᔭᒃᑯᑦ ᐅᕝᕙᓘᓐᓃᑦ 
ᓄᓕᐊᕐᓂᒃᑯᑦ ᐋᓐᓂᖅᑕᐅᓗᓂ (ᐅᓗᕆᐊᓇᖅᑐᒦᓪᓗᓂᓘᓐᓃᑦ) ᑕᐃᒪᐃᑕᐅᔪᖅ ᐊᖓᔪᖅᑳᕆᔭᐅᔪᒧᑦ ᐅᕝᕙᓘᓐᓃᑦ ᑕᐃᒪᐃᒍᑕᐅᔪᖅ 
ᐊᖓᔪᖅᑳᕆᔭᐅᔪᖅ ᐊᔪᕐᓂᖓᓄᑦ ᐅᕝᕙᓘᓐᓃᑦ ᐱᒍᒪᙱᓐᓂᖓᓄᑦ ᐊᑐᐃᓐᓇᐅᑦᑎᐊᑎᑦᑎᓂᕐᒥᑦ ᐅᕝᕙᓘᓐᓃᑦ ᓴᐳᔾᔨᓂᕐᒥᑦ 
ᐅᕝᕙᓘᓐᓃᑦ ᖃᐅᔨᓴᕐᓂᕐᒥᑦ ᓱᕈᓯᕐᒥ. ᐃᓱᒫᓘᑕᐅᔪᖅ ᑐᕌᖓᒃᐸᑦ ᖃᓄᐃᔾᔪᑕᐅᔪᓂᑦ ᐱᖓᔪᖓᓂ (ᓲᕐᓗ ᐃᖅᑲᓇᐃᔭᖅᑎᖁᑎᓕᒃ) − 
ᓱᕈᓯᐅᔪᖅ ᓴᐳᔾᔭᐅᓯᒪᒋᐊᖃᑐᐃᓐᓇᕆᐊᓕᒃ ᐊᖓᔪᖅᑳᖓᑕ ᐊᔪᕐᓂᖓᓄᑦ.

•	ᑖᓐᓇ ᐊᑐᕆᐊᓕᒃ ᓇᓗᓇᐃᖅᓯᕗᖅ ᐱᔭᒃᓴᖃᕐᓂᐅᔪᒥᑦ ᐅᖃᐅᓯᖃᕆᐊᖃᕐᓂᕐᒥᑦ ᑭᓯᐊᓂ ᐱᒻᒪᕆᐅᕗᖅ ᐃᓱᒪᒋᖃᓯᐅᑎᓗᒍ 
ᐃᓕᓐᓂᐊᖅᑎᑦᑎᔫᑉ ᐱᔭᒃᓴᕆᙱᑦᑕᖓ ᖃᐅᔨᓴᕆᐊᖃᕐᓂᕐᒧᑦ. ᐱᒻᒪᕆᐅᔪᖅ ᖃᐅᔨᓴᕐᓂᐅᔪᖅ ᑲᒪᒋᔭᐅᓗᓂ ᐃᓕᓐᓂᐊᖅᓯᒪᑦᑎᐊᖅᑐᒧᑦ 
ᐱᓕᕆᔨᒻᒪᕆᖕᒧᑦ. ᐊᑐᖅᑕᐅᔭᕆᐊᓕᒃ ᐅᖃᐅᓯᖃᕐᓂᕐᒥᑦ ᓱᕈᓯᕐᓄᑦ ᓴᐳᔾᔨᔨᒧᑦ ᐅᕝᕙᓘᓐᓃᑦ ᐸᓖᓯᒃᑯᓐᓄᑦ (RCMP) ᑎᑎᕋᕐᓗᒍᓗ 
ᐅᖃᐅᓯᐅᔪᖅ.

•	ᒪᓕᒐᑦᑎᒍᑦ ᐱᑕᖃᙱᑦᑐᖅ ᓇᓗᓇᐃᖅᓯᔪᓂᒃ ᑭᓱ ᐃᓚᓕᐅᔾᔭᐅᓯᒪᒋᐊᖃᕐᒪᖔᖅ ᐅᓂᒃᑳᓕᐊᒥᑦ. ᑖᒃᑯᐊ ᑐᑭᓯᒋᕈᑎᓪᓗᐊᑕᑦ 
ᐃᑲᔫᑕᐅᒐᔭᖅᑐᑦ ᓱᕈᓯᕐᓄᑦ ᓴᐳᔾᔨᔨᒥᑦ ᐅᕝᕙᓘᓐᓃᑦ ᐸᓖᓯᒥᑦ ᑲᒪᒋᔭᖃᖅᑎᓪᓗᒋᑦ ᖃᐅᔨᓴᕐᓂᕆᔭᖏᓐᓂᒃ:

	- ᓱᕈᓯᐅᑉ ᐊᑎᖓ ᐊᒻᒪᓗ ᓇᒦᓐᓂᖓ;
	- ᒪᓐᓇᑲᐅᑎᒋ ᐃᓱᒫᓗᖕᓇᕈᑎᑕᖃᕈᓂ ᓱᕈᓯᐅᑉ ᐅᕝᕙᓘᓐᓃᑦ ᒪᒃᑯᒃᑑᑉ ᐊᑦᑕᕐᓇᔾᔭᐃᖅᓯᒪᒋᐊᖃᕐᓂᖓᓄᑦ;
	- ᓱᒻᒪᑦ ᐅᒃᐱᕈᓱᖕᒪᖔᖅᐱᑦ ᓱᕈᓯᖅ ᐅᕝᕙᓘᓐᓃᑦ ᒪᒃᑯᒃᑐᖅ ᐅᓗᕆᐊᓇᖅᑐᒦᒻᒪᖔᖅ;
	-ᖃᓄᐃᑦᑐᑐᐃᓐᓇᑦ ᐅᖃᐅᓰᑦ ᐅᕝᕙᓘᓐᓃᑦ ᓴᖅᑭᑕᐅᓯᒪᔪᑦ ᐃᓕᖕᓄᑦ.

•	ᐱᔾᔪᑎᒋᓪᓗᒍ ᐅᓂᒃᑲᐅᓯᐅᓯᒪᔪᖅ ᐊᒻᒪᓗ ᑐᑭᓯᒋᐊᕈᑎᓂᑦ ᐅᖃᐅᓯᐅᔪᓂᑦ ᑎᑎᖅᑕᐅᔭᕆᐊᓖᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ 
ᓄᓇᕗᒻᒥ ᐅᓂᒃᑳᓕᐊᖏᓐᓂᒃ ᐊᒻᒪᓗ ᑕᑯᔭᐅᓂᐊᕐᓂᕐᒧᑦ ᑕᑕᑎᕆᐊᓕᖕᒥᑦ.



22 ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

ᑕᑯᔭᐅᑎᑦᑎᓂᕐᒥᑦ ᐃᓱᒪᓕᕆᓂᕐᒧᑦ ᐱᖁᔭᖓᑎᒍᑦ
•	ᐱᓕᕆᔨᐅᔪᑦ ᐅᔾᔨᖅᓱᒋᐊᖃᕐᒥᔪᑦ ᒪᓕᒋᐊᓕᖕᓂᒃ ᑕᐃᑲᓂ ᐃᓱᒪᓕᕆᓂᕐᒧᑦ ᐱᖁᔭᖅ.5 ᐱᔭᒃᓴᖃᙱᒃᑲᓗᐊᖅᑎᓪᓗᒋᑦ ᐅᕝᕙᓘᓐᓃᑦ 
ᒪᓕᒋᒃᑕᐅᔪᒃᓴᖅᑕᖃᙱᑎᓪᓗᒍ ᐅᖃᐅᓯᖃᕐᓂᕐᒥᑦ, ᐱᖁᔭᖅ ᓇᓗᓇᐃᖅᓯᕗᖅ ᐸᓖᓯᒥ (ᐃᓚᖓᓂ 11), ᐅᕝᕙᓘᓐᓃᑦ ᐃᒻᒥᒃᑰᖓᔪᖅ 
ᐃᓄᒃ ᐸᓖᓯᒥ ᐊᑯᓂᐅᒃᑲᓐᓂᕐᕕᒃᓴᐅᖏᒃᑯᓂᓗ (ᐃᓚᖓᓂ 12), ᐃᓄᖕᒥᑦ ᑎᒍᔭᐅᔪᖃᕐᓗᓂ ᐊᓱᐃᓛᒃ ᐋᓐᓂᐊᓯᐅᖅᑎᒧᑦ ᐅᕝᕙᓘᓐᓃᑦ 
ᐋᓐᓂᐊᕕᖕᒧᑦ ᖃᐅᔨᓴᖅᑕᐅᒋᐊᖅᑐᕐᓗᓂ ᐃᓱᒪᒃᑯᑦ ᑕᐃᖕᓇ ᐃᓄᒃ ᐃᒪᐃᑦᑑᓇᓱᒋᔭᐅᒃᐸᑦ:

	-ᐅᓗᕆᐊᓵᕆᓂᑰᔪᖅ ᐅᕝᕙᓘᓐᓃᑦ ᑲᑉᐱᐊᓵᕆᔪᖅ ᐅᕝᕙᓘᓐᓃᑦ ᐱᓇᓱᐊᖅᑐᖅ ᑎᒥᒥ ᐋᓐᓂᖅᓯᓂᐊᕐᓗᓂ ᓇᖕᒥᓂᖅ

	-ᑕᐃᒪᐃᓯᒪᔪᖅ ᐅᕝᕙᓘᓐᓃᑦ ᑕᐃᒪᐃᑦᑐᖅ ᑲᑉᐱᐊᓵᕆᔪᖅ ᐊᓯᖕᒥᓄᑦ ᐃᓄᖕᒧᑦ ᐅᕝᕙᓘᓐᓃᑦ ᑕᐃᒪᐃᑎᑦᑎᓯᒪᔪᖅ ᐅᕝᕙᓘᓐᓃᑦ 
ᑕᐃᒪᐃᑎᑦᑎᔪᖅ ᐃᓄᒃ ᐊᓯᐊ ᐅᓗᕆᐊᓱᑦᑐᖅ ᐋᓐᓂᖅᑕᐅᓂᐊᕋᓱᒋᓪᓗᓂ ᐊᖑᒻᒪᑦ/ᐊᕐᓇᕐᒧᑦ

	-ᑕᑯᒃᓴᐅᑎᑦᑎᔪᖅ ᐅᕝᕙᓘᓐᓃᑦ ᑕᑯᒃᓴᐅᑎᑦᑎᖏᑦᑐᖅ ᓇᖕᒥᓂᖅ ᑲᒪᒋᔭᖃᕈᓐᓇᕐᓗᓂ.

•	ᒪᓕᒐᖅ ᐋᖅᑭᒃᓱᐃᓯᒪᙱᒃᑲᓗᐊᖅᖢᓂ ᐆᒃᑑᑎᐅᔪᓐᓇᖅᑐᒥ “ᑕᐃᒪᐃᒻᒪᑦ” ᐃᕐᖐᓐᓇᖅ ᐱᑕᖃᕆᐊᖅᐳᖅ ᑖᒃᑯᐊ ᒪᓕᒋᐊᓖᑦ 
ᐊᑐᐃᓐᓇᐅᑎᑦᑎᓗᑎᒃ ᐃᕐᖐᓐᓇᖅ ᐊᖅᓵᖅᓯᓂᕐᒥᑦ ᐃᓱᒪᖅᓱᖏᓪᓗᓂ ᖃᐅᔨᓴᖅᑕᐅᒋᖃᕐᓗᓂ.

•	ᑕᑯᔭᐅᑎᑦᑎᓂᕐᒥᑦ ᐃᓱᒪᓕᕆᓂᕐᒧᑦ ᐱᖁᔭᖓᑎᒍᑦ ᐃᓚᖃᖅᐳᖅ ᐱᓕᕆᑦᑎᐊᕆᐊᖃᕐᓂᕐᒥᑦ. ᑭᖑᓪᓕᖅᐹᖑᓗᓂ 
ᓇᓖᕌᕈᑎᔅᓴᕆᔭᐅᓪᓗᐊᖅᑐᖅ.

ᓇᐃᓈᖅᓯᒪᔪᓂᑦ ᒪᓕᒐᑦᑎᒍᑦ ᐅᖃᐅᔾᔪᐃᓂᖅ:
ᒪᓕᒐᓕᕆᔩᑦ ᐱᓯᒪᔭᐅᓂᐊᖅᑐᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐊᑐᐃᓐᓇᐅᑎᑦᑎᓂᕐᒥᑦ ᓇᐃᓈᖅᓯᒪᔪᓂᒃ ᒪᓕᒐᑦᑎᒍᑦ 
ᐅᖃᐅᔾᔪᐃᓂᕐᒥᑦ ᓄᓇᓕᖕᓃᑎᓪᓗᒋᑦ. ᑲᑎᓐᓂᖃᖅᑎᓪᓗᒋᑦ ᓄᓇᓕᖕᒥᐅᑕᑦ ᖃᐅᔨᓇᓱᒍᓐᓇᖅᑐᑦ ᐊᒻᒪᓗ ᑐᑭᓯᓕᕐᓗᑎᒃ ᐊᑭᖃᙱᑦᑐᒥ 
ᒪᓕᒐᑦᑎᒍᑦ ᐅᖃᐅᔾᔪᖅᑕᐅᓗᑎ. ᑖᒃᑯᐊᓕᒫᑦ ᐱᔪᓐᓇᐅᑏᑦ, ᐱᔭᒃᓴᕆᔭᐅᔪᑦ, ᐊᒻᒪᓗ ᐱᓕᕆᑦᑎᐊᕆᐊᓖᑦ ᓴᖅᑭᑦᑐᑦ ᑕᐃᑲᓂ ᒪᓕᒐᓕᕆᔨ−
ᐱᔨᑦᑎᕋᖅᑕᐅᔪᖅ ᐃᓗᓕᖏᓐᓄᑦ ᐊᑐᖃᓯᐅᑎᔪᑦ.

•	ᒪᓕᒐᓕᕆᔩᑦ ᐊᑐᐃᓐᓇᐅᑎᑦᑎᓂᐊᖅᑐᑦ ᐅᖃᐅᔾᔪᐃᓂᕐᒥᑦ ᐱᓯᒪᑦᑎᑦᑎᐊᕆᐊᓖᑦ ᐱᓕᕆᔨᒻᒪᕆᐅᓂᕐᒧᑦ ᐊᑭᓕᒃᓴᙳᑐᐃᓐᓇᕆᐊᓕᖕᓄᒃ 
ᓇᓪᓕᐅᒃᑯᒫᓂᑦ ᐱᖃᑕᐅᓂᓕᒫᖏᓐᓂᒃ ᐱᓕᕆᐊᒃᓴᒧᑦ ᑕᖅᑭᓄᒡᓗ 12ᓄᑦ ᐱᓇᓱᐊᖅᑕᖓᑦ ᐃᓱᓕᓐᓇᓱᓐᓂᖓᓂᑦ. ᒪᓕᒐᓕᕆᔩᑦ 
ᐅᖃᖃᑎᖃᕆᐊᓖᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐊᐱᖅᑯᑎᖃᖅᐸᑕ ᓵᑕᐅᔪᓐᓇᕐᓂᕐᒧᑦ ᓇᓪᓕᐅᒃᑯᒫᓄᑦ ᑐᕌᖓᔪᓄᑦ 
ᑖᔅᓱᒧᖓ ᐱᓕᕆᐊᒃᓴᒧᑦ.

•	ᐅᖃᖃᑎᖃᕐᓂᕐᒥ ᐱᔨᑦᑎᕋᖅᑕᕐᓂ ᐱᔾᔪᑎᖃᕐᓗᓂ ᐅᖃᐅᓯᔾᔪᐃᓂᕐᒥᑦ ᒪᓕᒐᑦᑎᒍᑦ ᐃᑲᔫᑕᐅᕗᑦ ᑖᔅᓱᒧᖓ ᒪᓕᒐᓕᕆᔨ−
ᐱᔨᑦᑎᕋᖅᑕᐅᔪᖅ ᑲᙳᓇᖅᑐᓕᕆᓂᖅ.

•	ᐱᔭᒃᓴᖃᕐᓂᐅᔪᖅ ᑲᙳᓇᖅᑐᓕᕆᓂᕐᒥᑦ ᑐᕌᖓᕗᖅ ᓇᐃᓈᖅᓯᒪᔪᒧᑦ ᒪᓕᒐᓕᕆᓂᕐᒧᑦ ᐅᖃᓪᓚᐅᔾᔨᓂᐅᔪᒥᑦ ᒪᓂᒪᑎᑕᐅᔪᖅ 
ᑕᒡᕙᓂ ᐱᓕᕆᐊᖑᔪᒥᑦ. ᑕᐃᒪᐃᒐᔪᓗᐊᙱᑦᑐᑦ ᐊᒻᒪᓗ ᐃᓛᓐᓂᓚᐅᓱᖓᑦ ᐊᓯᔾᔩᒍᓐᓇᖅᑐᑦ ᒪᓕᒐᕐᒥᑦ. ᒪᓕᑦᑎᐊᕆᐊᓕᒃ ᒪᓕᒐᖅ 
ᐊᖏᓂᖅᓴᐅᕗᖅ ᒪᓕᒐᐅᔪᒥᒃ ᐱᓕᕆᔪᒧᑦ ᐊᒻᒪᓗ ᐱᔨᑦᑎᕋᕈᑕᐅᔪᒧᑦ ᐊᑐᕈᓐᓇᖅᑕᖏᓐᓂᒃ.6

•	ᓇᓗᓇᐃᔭᕐᓗᐊᖅᑕᑎᑦ ᑕᒪᒃᑮᒃ ᒪᓕᒐᓕᕆᔨ−ᐱᔨᑦᑎᕋᖅᑕᐅᔪᖅ ᑲᙳᓇᖅᑐᓕᕆᓂᖅ ᐊᒻᒪᓗ ᒪᓕᒐᓕᕆᔨᐅᑉ ᐱᔭᒃᓴᕆᔭᖏᑦ  
ᐊᓯᖕᓄᑦ ᖃᐅᔨᔭᐅᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐱᓕᕆᑦᑎᐊᓂᕐᒥᑦ ᐱᔨᑦᑎᕋᖅᑕᕐᓄᑦ.

Duty of Confidentiality:
ᒪᓕᒋᐊᓕᒃ: ᐱᓕᕆᑦᑎᐊᕐᓂᒃᑯᑦ ᐱᔭᒃᓴᖃᕐᓂᐅᔪᖅ ᖃᐅᔨᔭᐅᑦᑕᐃᓕᒪᑎᑦᑎᓂᕐᒧᑦ ᑐᕌᖓᕗᖅ ᑐᑭᓯᒋᐊᕈᑎᓕᒫᓄᑦ ᖃᐅᔨᔭᕐᓂᒃ 
ᐱᓕᕆᖃᑎᖃᖅᑎᓪᓗᒋᑦ ᐱᔨᑦᑎᕋᖅᑕᕐᓄᑦ. ᐱᔭᒃᓴᕆᔭᐅᕗᖅ ᐊᑭᓕᒃᓴᕆᔭᐅᓪᓗᓂ ᒪᓕᒐᓕᕆᔨᓄᑦ ᐱᔨᑦᑎᕋᖅᑕᖏᓐᓄᑦ. ᓴᖅᑭᑉᐸᒃᑐᖅ 
ᓲᖃᐃᒻᒪ ᐱᓕᕆᔨᒻᒪᕆᐅᓂᕐᒧᑦ ᐃᓅᖃᑎᒌᓐᓂᖏᓐᓄᑦ. ᐱᔭᒃᓴᕆᔭᐅᔪᖅ ᑕᐃᑲᓃᑉᐳᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᒪᓕᒋᐊᓖᑦ 
ᐱᓕᕆᔨᒻᒪᕆᖕᓄᑦ ᖃᓄᐃᓕᐅᕐᓂᕐᒥᑦ (ᐃᓚᖓᓂ 3.3 ᒪᓕᒋᐊᓖᑦ ᐊᒻᒪᓗ ᐅᖃᐅᓯᒃᓴᑦ)7.
ᒪᓕᒐᓕᕆᔨ ᖃᐅᔨᔭᐅᒋᐊᖃᙱᑦᑐᓂᑦ ᐅᖃᐅᓯᖃᕈᓘᔭᕆᐊᖃᙱᑦᑐᖅ ᑭᓯᐊᓂ ᓴᐳᒻᒥᒋᐊᖃᕐᒥᔭᖏᑦ ᓴᖅᑭᑕᐅᑎᑦᑕᐃᓕᒪᓗᓂᒋᑦ. 
ᐱᔭᒃᓴᕆᔭᐅᕗᖅ ᑐᕌᖓᖃᓯᐅᑎᔪᖅ ᐱᔭᐅᔾᔭᐃᖅᓯᒪᑎᑦᑎᓂᕐᒥᑦ ᑐᖅᑯᐃᓯᒪᓗᓂ ᖃᐅᔨᔭᐅᔭᕆᐊᖃᙱᑦᑐᓂᒃ ᑐᑭᓯᒋᐊᕈᑎᒃᓴᓂᑦ.
ᖃᐅᔨᔭᐅᒋᐊᖃᙱᑦᑐᑦ ᑐᑭᓯᒋᐊᕈᑎᒃᓴᑦ ᖃᐅᔨᔭᐅᑐᐃᓐᓇᕆᐊᓖᑦ ᓴᖅᑭᑕᐅᖁᔭᐅᒃᐸᑕ ᐅᕝᕙᓘᓐᓃᑦ ᑕᐃᒪᐃᖁᔭᐅᒃᐸᑕ ᐱᔨᑦᑎᕋᕈᑕᐅᔪᒧᑦ. 
ᑕᐃᒪᐃᒐᔪᒃᐳᖅ, ᓴᖅᑮᓂᕐᒥᑦ ᐅᕝᕙᓘᓐᓃᑦ ᐊᑐᕐᓂᕐᒥᑦ ᖃᐅᔨᔭᐅᒋᐊᖃᙱᑦᑐᓂᑦ ᑐᑭᓯᒋᐊᕈᑎᒃᓴᓂᑦ ᑕᐃᒪᐃᖁᔭᐅᕗᖅ ᑕᐃᒪᐃᒋᐊᖃᖅᑎᓪᓗᒍ 
ᑎᑭᐅᒪᑎᑦᑎᓂᕐᒧᑦ ᒪᓕᒐᓕᕆᔨᐅᑉ ᐱᓇᓱᐊᖅᑕᒥᓂᒃ. ᑕᐃᒪᐃᓕᖓᓪᓗᓂ, ᐊᖏᖅᑕᐅᔭᕆᐊᖃᕐᓂᖅ ᑕᐃᒪᐃᒍᑕᐅᔭᕆᐊᓕᒃ ᓴᖅᑭᑎᑦᑎᓂᖅ 
ᐊᒃᓱᕈᕈᑕᐅᓂᐊᖅᐸᑕ.
ᑕᐃᒪᐃᒍᑕᐅᔪᓐᓇᖅᑐᑦ: ᑖᒃᑯᓄᖓ ᑭᑭᑕᐅᔪᓄᑦ ᒪᓕᒋᐊᖃᙱᑦᑐᓂᑦ ᒪᓕᒋᐊᓕᖕᒥᒃ ᓯᕗᓂᒃᓴᒥ ᐋᓐᓂᕐᓂᕐᒧᑦ/ᐃᓄᓕᒫᓂᒃ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᑭᑭᑕᐅᓂᐅᔪᖅ ᓴᖅᑭᑐᐃᓐᓇᕆᐊᓕᒃ. ᑕᐃᒪᐃᒍᑕᐅᔪᑦ ᐊᑐᖅᑕᐅᒐᔪᙱᑦᑐᑦ. ᑕᒪᓐᓇ ᑭᑭᑕᐅᓂᖓ ᐃᓕᓴᕆᔭᐅᕗᖅ 
ᑕᒡᕙᓂ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᒪᓕᒋᐊᓖᑦ ᐱᓕᕆᔨᒻᒪᕆᑦ ᖃᓄᐃᓕᐅᕐᓂᖏᓐᓄᑦ: “ᒪᓕᒐᓕᕆᔨ ᓴᖅᑮᒍᓐᓇᖅᑐᖅ 
ᖃᐅᔨᔭᐅᒋᐊᖃᙱᑦᑐᓂᑦ ᑐᑭᓯᒋᐊᕈᑎᒃᓴᓂᑦ, ᑭᓯᐊᓂ ᓴᖅᑭᒋᐊᖃᙱᑦᑐᖅ ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐅᖓᑖᓄᑦ, ᒪᓕᒐᓕᕆᔨ ᐅᒃᐱᕈᓱᒃᑯᓂ 
ᐅᓗᕆᐊᓇᖅᑐᖃᕈᓂ ᐅᕝᕙᓘᓐᓃᑦ ᑐᖁᔪᖃᑐᐃᓐᓇᕆᐊᖃᕐᓂᖓᓂ ᐅᕝᕙᓘᓐᓃᑦ ᑎᒥᖓ ᐋᓐᓂᖅᑕᐅᕐᔪᐊᕐᓂᖓᕈᖤ, ᓴᖅᑮᒋᐊᖃᕋᔭᖅᑐᖅ 
ᑐᖁᔪᖃᕐᓂᐊᖏᒻᒪᑦ ᐅᕝᕙᓘᓐᓃᑦ ᐋᓐᓂᖅᑐᖃᓐᓂᐊᖏᒻᒪᑦ.”

5	� ᐃᓱᒪᓕᕆᓂᕐᒧᑦ ᐱᖁᔭᖅ, ᐋᖅᑭᒋᐊᖅᓯᒪᔪᑦ ᒪᓕᒐᓕᐊᖑᓯᒪᔪᑦ ᓄᓇᑦᓯᐊᕐᒥ (ᓄᓇᕗᑦ) 1988, c M-10. ᓄᑕᕐᒥᑦ ᐃᓱᒪᓕᕆᓂᕐᒧᑦ ᐱᖁᔭᕐᒥᑦ ᓴᖅᑭᑕᐅᔪᒫᖅᑐᖅ ᓄᓇᕗᑦ ᒪᓕᒐᓕᐅᕐᕕᖓᓂ (ᐱᖁᔭᒃᓴᖅ 36). ᒪᓕᒋᐊᓖᑦ ᐱᖁᔭᒃᓴᒥᑦ ᑕᐃᒪᐃᖁᔨᙱᓚᑦ 
ᐱᔭᒃᓴᖃᕐᓂᐅᔪᒥᑦ ᐅᖃᐅᓯᖃᕆᐊᖃᕐᓂᕐᒥᑦ ᑭᓯᐊᓂ ᐊᑐᐃᓐᓇᐅᑎᑦᑎᖏᑦᑐᑦ ᐱᔭᒃᓴᖃᒃᑲᓐᓂᓂᕐᒥᑦ ᐸᓖᓯᐅᙱᑦᑐᓄᑦ ᖃᐅᔨᓴᕐᓂᐅᔪᒥᑦ.

6 ��	� ᒪᓕᒐᑦᑎᒍᑦ ᑐᙵᕕᐅᔪᑦ ᐊᒻᒪᓗ ᑭᑭᑕᐅᔪᓐᓇᖅᑐᑦ ᓇᐃᓈᖅᓯᒪᔪᑦ ᑕᒡᕙᓂ ᒪᓕᒋᐊᓕᖕᓂᒃ ᑐᕌᖓᖃᓯᐅᑎᔪᑦ, ᓴᖅᑭᒍᓐᓇᖅᑐᑦ, ᐱᓕᕆᐊᒃᓴᐅᑉ ᐃᓗᐊᓂ. ᐃᓚᒋᔭᐅᓪᓗᑎ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐊᒻᒪᓗ ᒪᓕᒐᑦᑎᒍᑦ  
ᐱᓕᕆᔨᒻᒪᕆᐅᓂᕐᒧᑦ ᑖᒃᑯᐊ ᒪᓕᒐᓕᕆᔩᑦ ᐊᑐᖅᑕᐅᔪᑦ ᑖᔅᓱᒧᖓ ᐱᓕᕆᐊᒃᓴᒧᑦ ᖃᐅᔨᒪᓇᓱᒋᔭᐅᔪᑦ ᐊᒻᒪᓗ ᑐᑭᓯᐅᒪᓇᓱᒋᔭᐅᔪᑦ ᒪᓕᑦᑎᐊᕆᐊᖃᕐᓂᕐᒥᑦ ᐊᒻᒪᓗ ᒪᓕᒐᑦᑎᒍᑦ ᐊᑐᕆᐊᓕᖏᓐᓂᒃ.

7	 https://www.lawsociety.nu.ca/en/society-rules-and-policies



23ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

ᑖᓐᓇ ᐃᖅᑲᑐᐃᕕᕐᔪᐊᖅ ᑲᓇᑕᒥ ᑕᐃᑲᓂ ᓯᒥᑦ ᐊᑭᕋᖅᑐᖅᑐᖅ ᔫᓐᔅᒥ8 ᓇᓗᓇᐃᖅᓯᓚᐅᖅᐳᖅ ᐊᒃᓱᕐᔪᐊᕌᓗᒃ ᑎᒥᒥ ᐋᓐᓂᖅᓯᓂᖅ ᐃᓱᒪᒃᑯᑦ 
ᐋᓐᓂᕈᑕᐅᕙᖕᒥᔪᖅ. ᓴᖅᑭᑕᐅᔪᑦ ᑭᒡᓕᖃᖅᑎᑕᐅᓪᓗᐊᖅᑐᑦ ᑐᑭᓯᒋᐅᕈᑎᒃᓴᓄᑦ ᓇᓗᓇᐃᕈᑕᐅᔪᓂᒃ ᖃᓄᐃᓕᖓᓂᐅᔪᑦ ᓴᖅᑮᒋᐊᖃᕐᓂᕐᒧᑦ 
ᐱᑕᖃᕆᐊᒃᓴᖏᓐᓂᒃ. ᒪᓕᒋᐊᓕᒃ ᐊᖏᕈᑕᐅᕗᖅ ᑕᐃᒪᐃᓪᓚᕆᒋᐊᑐᙱᑦᑐᖅ. ᒪᓕᒐᓕᕆᔨ ᐅᒃᐱᕈᓱᒃᑯᓂ ᓴᖅᑮᔪᖃᑐᐃᓐᓇᕆᐊᖃᕐᓂᖓᓂ 
ᐅᖃᐅᓯᒃᑯᑦ ᑕᐃᒪᐃᖁᔭᐅᕗᖅ ᒪᓕᑦᑎᐊᕆᐊᖃᕐᓂᕐᒧᑦ ᐅᖃᐅᔾᔪᖅᑕᐅᒋᐊᕐᓗᑎᒃ ᑖᒃᑯᓇᙵᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ 
ᐅᕝᕙᓘᓐᓃᑦ ᓈᒻᒪᓐᓂᖅᓴᐅᒍᓂ ᐃᖅᑲᖅᑐᐃᔨᖕᒧᑦ ᑎᓕᐅᕆᔾᔪᑎᒥᒃ ᐱᓇᓱᓪᓗᑎᒃ.

ᒪᓕᒐᓕᕆᔨ−ᐱᔨᑦᑎᕋᖅᑕᐅᔪᖅ ᑲᙳᓇᖅᑐᓕᕆᓂᖅ:
ᒪᓕᒋᐊᓕᒃ: ᒪᓕᒐᓕᕆᔨ−ᐱᔨᑦᑎᕋᖅᑕᐅᔪᖅ ᑲᙳᓇᖅᑐᓕᕆᓂᖅ ᒪᓕᒐᐅᔪᖅ ᒪᓕᒐᓕᓂᕐᒧᑦ ᓴᐳᔾᔭᐅᓯᒪᓪᓗᓂᓗ ᐱᔪᓐᓇᐅᑎᐅᓪᓗᓂ. 
ᐊᑕᖃᐅᓯᑎᔪᖅ ᐅᖃᖃᑎᒌᓐᓂᐅᔪᓂᒃ ᒪᓕᒐᓕᕆᔨᒥᑦ ᐊᒻᒪᓗ ᐱᔨᑦᑎᕋᕈᑕᐅᔪᒥᑦ. ᐊᑐᐃᓐᓇᐅᑎᑦᑎᕗᖅ ᒪᓕᒐᑦᑎᒍᑦ ᐱᔪᓐᓇᐅᑎᒥᒃ 
ᐱᓯᒪᑦᑎᒍᓐᓇᕐᓂᕐᒥᑦ ᑐᕌᖓᖃᓯᐅᑎᔪᓂᒃ ᑐᑭᓯᒋᐊᕈᑎᓂᒃ ᐃᖅᑲᖅᑐᐃᕕᖕᒥᑦ ᐅᕝᕙᓘᓐᓃᑦ ᐊᑭᕋᖅᑐᖅᑐᒥ. ᐅᖃᐅᓯᐅᔪᓕᒫᑦ ᒪᓕᒐᓕᕆᔨᒧᑦ 
ᐊᒻᒪᓗ ᐱᔨᑦᑎᕋᕈᑕᐅᔪᒧᑦ ᖃᐅᔨᔭᐅᒋᐊᖃᙱᑦᑐᑦ ᑭᓯᐊᓂ ᑕᒪᕐᒥᓕᒫᑦ ᑕᐃᒪᐃᒍᑕᐅᙱᓚᑦ.
ᑖᓐᓇ ᐃᖅᑲᑐᐃᕕᕐᔪᐊᖅ ᑲᓇᑕᒥ ᑕᐃᑲᓂ ᐳᕆᑦᓱᑦ ᐊᑭᕋᖅᑐᖅᑐᖅ ᐋᓐᑎᐅᕆᐆᒥ (ᐃᓅᓯᕐᒧᑦ ᐱᔪᓐᓇᐅᑎᓄᑦ ᑲᒥᓴᓐ)9 ᐅᖃᖅᓯᒪᔪᖅ 
ᒪᓕᒐᓕᕆᔨ ᐊᒻᒪᓗ ᐱᔨᑦᑎᕋᖅᑕᐅᔪᖅ ᐊᑐᕈᓐᓇᖅᑕᖏᑦ ᐊᑐᖃᓯᐅᑎᓂᐊᖅᐸᑕ, ᑕᐃᖕᓇ ᓲᖑᓂᖅᓴᐅᔪᖅ ᐋᖅᑭᒃᓱᐃᒋᐊᓕᒃ 
ᑐᑭᓯᐅᒪᑎᑦᑎᒋᐊᓕᒃ ᒪᑯᓂᖓ ᑎᑭᐅᒪᒐᓗᐊᕐᒪᖔᑦ: (ᐃ) ᐅᖃᖃᑎᒌᓐᓂᖏᑦ ᒪᓕᒐᓕᕆᔨᒧᑦ ᐊᒻᒪᓗ ᐱᔨᑦᑎᕋᕈᑕᐅᔪᒧᑦ; (ᐱ) ᑐᕌᖓᕆᐊᓕᒃ 
ᐱᓇᓱᐊᕐᓂᕐᒥᑦ ᒪᓕᒐᑦᑎᒍᑦ ᐅᖃᐅᔾᔪᓯᖅᑕᐅᓂᕐᒥᑦ; ᐊᒻᒪᓗ, (ᑎ) ᐅᖃᐅᓯᔾᔪᖅᑕᐅᓂᖓ ᑐᕌᖓᕆᐊᓕᒃ ᖃᐅᔨᔭᐅᒋᐊᖃᙱᓪᓗᓂ ᐊᓯᖕᓄᑦ 
ᐱᓕᕆᔪᓄᑦ. ᑕᐃᒪᐃᒋᐊᖃᙱᓚᖅ ᐅᖃᖃᑎᒌᓐᓂᐅᔪᖅ ᑐᕌᖓᓗᓂ ᐅᖃᐅᔾᔪᐃᓂᕐᒧᑦ: ᑐᕌᖓᕗᖅ ᖃᓄᑐᐃᓐᓇᖅ ᐅᖃᐅᓯᖃᕐᓂᕐᒥᑦ 
ᒪᓕᒐᑦᑎᒍᑦ ᐅᖃᐅᔾᔪᐃᕈᑎᒃᓴᓂᑦ.
ᑕᐃᒪᐃᒍᑕᐅᔪᓐᓇᖅᑐᑦ ᐊᒻᒪᓗ ᑭᑭᑕᐅᔪᓐᓇᖅᑐᑦ: ᐱᓇᓱᖕᓂᐊᕐᓗᓂ ᒪᓕᒐᓕᕆᔨ ᐊᑐᐃᓐᓇᐅᑎᑦᑎᒋᐊᓕᒃ ᒪᓕᒐᑦᑎᒍᑦ ᐅᖃᐅᔾᔪᐃᓂᕐᒥᑦ 
ᐅᕝᕙᓘᓐᓃᑦ ᑕᐃᒪᐃᑦᑑᓇᓱᒡᓗᓂ ᒪᓕᒐᓕᕆᔨ. ᒪᓕᒐᓕᕆᔩᑦ ᐃᖅᑲᓇᐃᔭᖅᑎᑕᐅᔪᑦ ᑖᒃᑯᓄᖓ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ 
ᐱᓕᕆᐊᖃᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᑦ ᐊᑐᐃᓐᓇᐅᑎᑦᑎᔪᑦ ᒪᓕᒐᑦᑎᒍᑦ ᑐᑭᓯᒋᐊᕈᑎᒃᓴᓂᑦ ᐱᖃᑕᐅᔪᓄᑦ ᑭᓯᐊᓂ ᒪᓕᒐᑦᑎᒍᑦ 
ᐅᖃᐅᔾᔪᐃᙱᑦᑐᑦ. ᐃᓕᓐᓂᐊᕐᓂᕐᒧᑦ ᐱᖃᑕᐅᔪᑦ ᐱᔨᑦᑎᕋᕈᑕᐅᙱᑦᑐᑦ ᐊᒻᒪᓗ ᐱᓕᕆᔨᒻᒪᕆᐅᖃᑎᒌᓕᖃᑦᑕᖏᑦᑐᑦ.
ᐅᖓᑖᓄᑦ ᐱᔭᕆᐊᑐᔪᓂᑦ ᑭᒡᓕᒋᔭᐅᔪᓂᒃ ᐊᔪᕈᑕᐅᙱᑦᑐᒧᑦ, ᑭᒡᓕᖃᖅᑐᓂᑦ ᖃᓄᐃᓐᓂᖅᑕᖃᕐᒥᔪᖅ ᒪᓕᒐᓕᕆᔨ−ᐱᔨᑦᑎᕋᖅᑕᐅᔪᖅ 
ᑲᙳᓇᖅᑐᓕᕆᓂᖅ ᐊᑐᖃᓯᐅᑎᔾᔮᙱᑦᑐᑦ.

ᓱᕈᓯᖅ ᓴᐳᔾᔭᐅᔭᕆᐊᓕᒃ:
•	ᑐᑭᓯᒋᐊᕈᑎᒃᓴᑦ ᓴᖅᑭᑦᑐᑦ ᐃᓗᓕᖏᓐᓂᒃ ᒪᓕᒐᑦᑎᒍᑦ ᐅᖃᐅᔾᔪᐃᓂᕐᒧᑦ ᑕᐃᒪᐃᙱᓚᖅ ᑐᕌᖓᓪᓗᓂ ᑕᐃᒪᐃᓪᓚᕆᒋᐊᖃᕐᓂᕐᒥᑦ 
ᓴᖅᑮᓂᕐᒥᑦ ᐱᓕᕆᐊᒃᓴᖃᕐᓂᕐᒥᑦ (ᐃᓚᖓᓂ 8(4) CFSA) ᑖᒃᑯᐊ ᑐᑭᓯᒋᐊᕈᑎᒃᓴᑦ ᐃᓚᖃᕐᒪᑕ ᒪᓕᒐᓕᕆᔨ−ᐱᔨᑦᑎᕋᖅᑕᐅᔪᖅ 
ᑲᙳᓇᖅᑐᓕᕆᓂᕐᒥᑦ. 

ᓴᖅᑮᓂᕐᒥᑦ ᑎᑎᕋᖅᓯᒪᔪᓂᑦ ᐊᒻᒪᓗ ᑎᑎᖅᑲᖁᑎᓂᑦ:
•	ᒪᓕᒐᓕᕆᔩᑦ ᑐᓂᓯᔪᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᑕᒡᕘᓇ ᐱᓕᕆᐊᒃᓴᒃᑯᑦ ᑎᑎᖅᑲᖁᑎᓂᑦ ᐱᓯᒪᑦᑎᒋᐊᓖᑦ. 
ᑐᑭᓯᒋᐊᕈᑎᒃᓴᓕᒫᑦ ᐊᒻᒪᓗ ᑎᑎᖅᑲᓕᒫᑦ ᑐᖅᑯᖅᓯᒪᑦᑎᐊᕆᐊᓖᑦ ᐱᔭᐅᔾᔭᐃᖅᓯᒪᓗᑎ ᐊᒻᒪᓗ ᐱᓯᒪᔭᐅᓗᑎ ᐱᖓᓲᔪᖅᑐᓄᑦ (6) 
ᐊᕐᕌᒍᓄᑦ ᒪᓕᒐᓕᕆᔨ ᐱᔭᕇᖅᓯᓯᒪᓕᖅᑎᓪᓗᒍ ᐱᔭᒃᓴᒥᓂᒃ.10

•	ᓯᐊᕈᒋᐊᖅ ᐱᔨᑦᑎᕋᕈᑕᐅᔪᖅ ᒪᓕᒐᓕᕆᔨᐅᑉ ᑎᑎᖅᑲᖁᑎᖏᑦ (ᑎᑎᕋᖅᓯᒪᔪᑦ, ᓂᐱᓕᐅᖅᓯᒪᔪᑦ, ᐊᓯᖏᑦ) 
ᐃᖅᑲᖅᑐᐃᕕᖕᒥᒍᑕᐅᖁᔭᐅᑐᐃᓐᓇᕆᐊᓖᑦ ᓴᖅᑭᑕᐅᑐᐃᓐᓇᕆᐊᖃᕈᔭᐅᓗᑎᒃ ᐃᖅᑲᖅᑐᐃᕕᒃᑯᑦ. ᓴᖅᑮᓂᕐᒥᑦ ᑕᐃᒪᐃᑦᑑᔪᒃᓴᐅᙱᓚᑦ 
ᑎᑎᖅᑲᖁᑏᑦ/ᑎᑎᕋᖅᓯᒫᕐᔪᒃᑯᑦ ᓴᖅᑭᑕᐅᔪᑦ ᒪᓕᒐᑦᑎᒍᑦ ᐅᖃᐅᔾᔪᐃᓂᖓᓂ ᑲᑎᖃᑎᒌᑎᓪᓗᒋᑦ ᓴᐳᔾᔭᐅᔪᒃᓴᐅᕗᑦ ᒪᓕᒐᓕᕆᔨᒧᑦ/
ᐱᔨᑦᑎᕋᖅᑕᐅᔪᒧᑦ ᒪᓕᒋᐊᖃᖅᑕᖏᓐᓂᒃ. ᒪᓕᒐᓕᕆᔨ ᑐᓴᐅᒪᑎᑦᑎᒋᐊᓕᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᕿᓚᒻᒥᐅᓛᒃᑯᑦ 
ᑐᒃᓯᕋᐅᑎᒥ ᑎᑎᖅᑲᓄᑦ ᐱᒋᐊᕈᑕᐅᒃᐸᑦ.

•	ᖃᓄᑐᐃᓐᓇᖅ ᐃᓱᒪᓕᐅᖅᑕᐅᔪᖅ ᑐᕌᖓᔪᖅ ᓴᖅᑮᓂᕐᒥᑦ ᑐᑭᓯᒋᐊᕈᑎᒃᓴᓂᑦ ᐊᒻᒪᓗ ᐲᖅᓯᓂᕐᒥᑦ ᐱᒋᔭᐅᕗᖅ ᐃᒡᕕᑦ 
ᐱᔨᑦᑎᕋᖅᑕᖓᓄᑦ ᐃᓕᖕᓅᖏᑦᑐᖅ ᒪᓕᒐᓕᕆᔨᐅᓗᑎᒃ ᐅᕝᕙᓘᓐᓃᑦ ᐃᓚᒋᔭᐅᔪᓄᑦ.

•	ᐱᔨᑦᑎᕋᖅᑕᐃ ᓂᕈᐊᑐᐃᓐᓇᕆᐊᓕᒃ ᐅᖃᐅᓯᖃᕐᓂᕐᒥᑦ ᑐᑭᓯᒋᐊᕈᑎᒃᓴᓂᑦ ᐃᓚᒋᔭᖏᓐᓄᑦ ᐊᒻᒪᓗ ᐃᓕᖕᓂ 
ᑕᐃᒪᐃᖁᔨᑐᐃᓐᓇᕆᐊᓕᒃ, ᑭᓯᐊᓂ ᐱᔨᑦᑎᕋᖅᑕᐅᔫᑉ ᐃᓱᒪᓕᐅᕆᒋᐊᖃᖅᑕᖓ ᓈᒻᒪᒃᓴᓕᕈᕕᑦ ᑭᓯᐊᓂ ᐱᔨᑦᑎᕋᖅᑕᐃ ᑐᑭᓯᐅᒪᖕᒪᖔᑦ 
ᐃᒡᕕᑦ ᐱᔭᒃᓴᖏᓐᓂᒃ. ᐱᓕᕆᔾᔪᓯᑦᑎᐊᕙᐅᕗᖅ ᑎᑎᖅᓯᖃᑦᑕᓂᕐᒥᑦ ᐊᖏᖅᑕᐅᔭᕆᐊᓕᖕᓂᒃ ᓴᖅᑮᓂᐊᕐᓗᓂ ᐊᒻᒪᓗ ᐊᔪᕐᓇᖏᒃᑯᓂ, 
ᑎᑎᕋᖅᓯᒪᔪᓂᒃ ᖃᓄᐃᓕᐅᕆᐊᖁᔨᒃᐸᑦ ᒪᓕᑦᑎᐊᕐᓗᒋᑦ.

•	ᐃᑲᔪᖅᑕᐅᒃᑲᓐᓂᔪᖃᖅᐸ ᓇᒧᖔᖅ ᑕᑯᔭᐅᔪᖃᕐᓗᓂ ᐃᑲᔪᖅᓱᖅᑕᐅᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᔨᑦᑎᕋᐅᑎᓄᑦ ᑖᓐᓇ 
ᐊᑕᖃᓯᐅᑎᔪᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐅᓂᒃᑳᓕᐅᕐᓂᕐᒧᑦ ᐊᒻᒪᓗ ᑕᑯᔭᐅᑎᑦᑎᓂᕐᒧᑦ ᑕᑕᑎᕆᐊᓕᒃ 
ᑎᑎᕋᖅᑕᐅᒋᐊᓕᒃ ᐊᒻᒪᓗ ᐃᓚᓕᐅᔾᔭᐅᓯᒪᓗᓂ ᑎᑎᖅᑲᒃᑯᕕᖕᒧᑦ.

8	 ᓯᒥᑦ ᐊᑭᕋᖅᑐᖅᑐᖅ ᔫᓐᔅᒥᒃ, [1999] 1 ᐃᖅᑲᖅᑐᐃᕕᔾᔪᐊᒥᒃ ᐅᓂᒃᑳᓕᐊᖑᓯᒪᔪᑦ 455.
9	 Pᐳᕆᑦᓱᑦ ᐊᑭᕋᖅᑐᖅᑐᖅ ᐋᓐᑎᐅᕆᐆᒥ (ᐃᓅᓯᕐᒧᑦ ᐱᔪᓐᓇᐅᑎᓄᑦ ᑲᒥᓴᓐ), [2004] 1 ᐃᖅᑲᖅᑐᐃᕕᔾᔪᐊᒥᒃ ᐅᓂᒃᑳᓕᐊᖑᓯᒪᔪᑦ 809.
10 	ᐃᓚᖓ 80.7 ᒪᓕᒐᕆᔭᖏᑦ ᑖᒃᑯᓄᖓ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ.



24 ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

ᑎᑎᖅᑲᖁᑎᑦ
ᐅᖃᐅᓯᖃᕐᓂᕐᒥᑦ ᐊᒻᒪᓗ ᓴᖅᑮᓂᕐᒧᑦ ᐊᑐᐊᒐᐃᑦ:
ᐃᓕᓐᓂᐊᕐᓂᖏᓐᓂᒃ ᑕᐃᒪᐃᑐᐃᓐᓇᕆᓕᒃ ᐱᖃᑕᐅᔪᖅ ᓴᖅᑮᓂᐊᖅᑐᖅ ᐊᑐᖅᓯᒪᔭᒥᓂᒃ ᐅᕝᕙᓘᓐᓃᑦ ᑕᐅᑐᒃᑐᕕᓂᐅᒋᐊᖓ 
ᐋᓐᓂᖅᓱᖅᑕᐅᔪᒥᑦ, ᐸᕝᕕᓵᕆᓂᕐᒥᑦ, ᐅᕝᕙᓘᓐᓃᑦ ᐋᓐᓂᖅᓯᕆᓂᕐᒥᑦ. ᑖᒃᑯᐊ ᑐᑭᓯᒋᐊᕈᑎᒃᓴᑦ ᐊᓯᖕᓄᑦ ᑐᓂᔭᐅᓂᐊᖅᐸᑕ  
ᑖᒃᑯᐊ ᒪᓕᒋᐊᓖᑦ ᐊᑐᖅᑐᑦ:

•	ᐅᖃᐅᔾᔪᐃᑦᑕᐃᓕᒪᕙᒡᓗᑎᑦ ᑭᓯᐊᓂ ᐱᕙᒌᔭᖅᓯᒪᓗᑎᑦ ᓈᓚᓐᓂᕐᒧᑦ ᐊᒻᒪᓗ ᐃᑲᔪᖅᓱᓂᕐᒧᑦ.
•	ᐅᖃᖃᑎᒋᐊᕐᓗᒍ ᖃᓂᒋᔭᖃᖏᓪᓗᓯ ᐱᖃᑕᐅᔪᓂᑦ ᐱᕕᖃᓕᕐᓂᕈᔅᓯ.
•	ᐊᐱᖅᓱᖃᑦᑕᕆᑦ ᑭᓯᐊᓂ ᖃᐅᔨᔭᕆᐊᖃᖅᑕᑎᑦ ᐱᓇᓱᐊᕐᓗᒋᑦ. ᐱᓕᕆᐊᒃᓴᕆᙱᑕᐃ ᖃᐅᔨᓴᕐᓂᕐᒧᑦ ᑭᓯᐊᓂ ᓈᒻᒪᒃᑐᓂᑦ 
ᑐᑭᓯᒋᐊᕈᑎᑖᕆᐊᕐᓗᑎᑦ ᑐᑭᓯᐅᒪᓂᐊᕋᕕᑦ ᐃᓱᒫᓘᑕᐅᔪᓂᒃ ᓇᓗᓇᐃᖅᓯᓂᕐᒧᑦ ᒪᓕᒐᑦᑎᒍᑦ ᐱᔭᒃᓴᖃᕐᒪᖔᖅᐱᑦ ᐅᖃᐅᓯᖃᕐᓂᕐᒥᑦ 
ᒪᓕᒐᑦᑎᒍᑦ ᐱᔭᒃᓴᕆᒐᕕᐅᖔᖅ ᐅᖃᐅᓯᖃᕐᓂᕐᒥᑦ ᐅᕝᕙᓘᓐᓃᑦ ᑕᑯᔭᐅᑎᑦᑎᒋᐊᖃᕐᒪᖔᖅᐱᑦ.

•	ᑐᑭᓯᒋᐊᕈᑎᒃᓴᓂᑦ ᓄᐊᑦᑎᓕᕈᕕᑦ ᒪᑉᐱᖓᔪᓂᑦ ᐊᐱᖅᑯᑎᓂ ᐊᑐᖃᑦᑕᕐᓗᑎ. ᑖᒃᑯᐊ ᐊᐱᖅᑯᑏᑦ ᐃᒪᐃᑦᑑᔪᑦ ᑭᓇ, ᓱᓇ, ᐊᒻᒪᓗ ᖃᖓ.
•	ᐋᖅᑭᒃᓱᐃᓗᑎᑦ ᐃᑲᔪᖅᓱᓂᕐᒧᑦ ᐊᒻᒪᓗ ᑕᑯᔭᐅᑎᑦᑎᓂᕐᒧᑦ ᐸᕐᓇᐅᑎᒥ. ᐃᖅᑲᐃᑎᒋᐊᕐᓗᒋᑦ ᖃᐅᔨᒪᔨᑕᐅᙱᓐᓇᕕᑦ ᑭᓯᐊᓂ 
ᐃᑲᔪᕈᓐᓇᖅᑕᑎᑦ ᓇᑭ ᐃᑲᔪᖅᑕᐅᑎᓇᓱᒡᓗᒋᑦ.

•	ᐅᖃᐅᓯᖃᕐᓗᑎᑦ ᑭᖑᓪᓕᕐᒥ ᖃᓄᐃᑦᑐᖃᕐᓂᐊᕋᓱᒋᖕᒪᖔᒍᑦ ᑭᒃᑯᓪᓗ ᐃᓚᐅᓂᐊᕐᒪᖔᑦ.
•	ᑎᑎᕋᖅᓯᕙᓪᓗᐊᓗᑎᑦ. ᕿᓚᒻᒥᐅᓛᒃᑯᑦ ᓴᖅᑮᔪᖃᓚᐅᖅᑎᓪᓗᒍ, ᐊᑕᖏᐅᒪᕐᓗᒋᑦ ᑎᑎᕋᕐᓗᒋᑦ ᐱᖃᑕᐅᔫᑉ ᐃᓕᖕᓄᑦ 
ᐅᖃᐅᓯᕆᓯᒪᔭᖏᑦ. ᑕᒪᓐᓇ ᐃᑲᔫᑎᖃᕐᓂᐊᖅᑐᖅ ᖃᐅᔨᒪᑦᑎᐊᕆᐊᕐᓂᕐᒥᑦ ᑕᒻᒪᖅᓯᒪᔪᖃᙱᒃᑲᓗᐊᕐᒪᖔᖅ ᐅᖃᐅᓯᖃᕐᓂᕐᒥᑦ 
ᐱᔪᓐᓇᕐᓂᓕᖕᓄᑦ. ᐊᑐᕐᓗᒍ ᐅᖃᐅᓯᕆᔭᖃᕐᓂᕐᒧᑦ ᐊᒻᒪᓗ ᑕᑯᔭᐅᑎᑦᑎᓂᕐᒧᑦ ᑕᑕᑎᕆᐊᓕᒃ ᐊᑕᖃᓯᐅᑎᔪᖅ ᑖᔅᓱᒧᖓ ᒪᓕᒋᐊᓕᖕᒧᑦ.

•	ᓇᓗᓈᕿᔪᖃᓐᓂᖅᑲᑦ ᑕᑯᔭᐅᑎᑦᑎᓂᕐᒧᑦ ᐅᕝᕙᓘᓐᓃᑦ ᐅᓂᒃᑳᓕᐅᕐᓂᕐᒧᑦ ᖃᐅᔨᒋᐊᕐᕕᒋᓗᒋᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ 
ᓄᓇᕗᒻᒥ ᐊᒻᒪᓗ ᐱᓕᕆᐊᒃᓴᓄᑦ ᐊᐅᓚᑦᑎᔨᐅᔪᓂᑦ.

ᐃᑲᔫᑎᒃᓴᑦ
ᑎᑭᓚᐅᙱᓐᓂᕐᓂ ᓄᓇᓕᖕᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᔩᑦ ᐊᒻᒪᓗ ᒪᓕᒐᓕᕆᔩᑦ ᖃᐅᔨᒪᒋᐊᔾᔫᒥᓪᓗᐊᖅᑐᑦ ᐃᑲᔫᑎᒃᓴᓂᑦ 
ᐊᑐᐃᓐᓇᐅᔪᓂᑦ ᓄᓇᓕᖕᓂ ᐊᒻᒪᓗ/ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᑦ ᐃᖅᑲᓇᐃᔭᕐᓇᐅᙱᑎᓪᓗᒍᓗ ᐊᒻᒪᓗ ᑐᐊᕕᕐᓇᖅᑐᒥ 
ᐅᖄᓚᕕᐅᔪᓐᓇᖅᑐᑦ. ᓄᓇᓕᖕᒥ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᒃᓴᖅ ᐊᑐᐃᓐᓇᐅᑎᑦᑎᔪᖅ ᐃᑲᔫᑎᒃᓴᓂᑦ. ᖄᒃᑲᓐᓂᐊᒍᑦ, ᐃᑲᔫᑎᒃᓴᐅᔪᑦ 
ᐊᑐᐃᓐᓇᐅᔪᑦ ᑕᒪᒃᑯᐊᖑᔪᑦ: 

•	ᓄᓇᓕᖕᓂ ᒪᓕᒐᓕᕆᓂᕐᒧᑦ ᐱᓕᕆᐊᖑᔭᕆᐊᓕᖕᓄᑦ ᐃᖅᑲᓇᐃᔭᖅᑎ

•	ᓄᓇᓕᖕᓂ ᐃᓄᓕᕆᔨ

•	ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑏᑦ (ᐃᓚᒋᓗᓂᐅᒃ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑏᑦ)

•	ᐃᓄᓕᕆᔨᒃᑯᑦ ᐊᒡᓚᒡᕕᐊ

•	ᐱᓂᕐᓗᒃᑕᐅᓯᒪᔪᑦᓄ ᐱᔨᑦᑎᕋᐅᑎᓄᑦ ᐊᒡᓚᒡᕕᐊ

•	ᐸᓖᓯᒃᑯᑦ (RCMP) ᐊᒡᓚᒡᕕᖓ

ᓄᓇᕗᒻᒥ ᐊᐅᓚᑦᑎᓲᖑᕗᑦ ᐃᓚᒌᓄᑦ ᐋᓐᓂᖅᓱᖅᑕᐅᔪᓄᑦ ᕿᒫᕕᖕᓂᑦ ᓄᓇᓖᑦ ᐃᓚᐃᓐᓇᖏᓐᓂᒃ. ᐃᓚᒌᓄᑦ ᐋᓐᓂᖅᓱᖅᑕᐅᓂᕐᒧᑦ 
ᕿᒫᕕᒃᑕᖃᙱᒃᑯᓂ ᓄᓇᓕᖕᒥ, ᓄᓇᓕᖕᒥ ᐃᓄᓕᕆᔨ ᐅᕝᕙᓘᓐᓃᑦ ᓄᓇᓕᖕᒥ ᒪᓕᒐᓕᕆᓂᕐᒧᑦ ᐱᓕᕆᐊᖃᖅᐸᒃᑐᖅ ᐃᖅᑲᓇᐃᔭᖅᑎ 
ᐃᑲᔪᕈᓐᓇᖅᑐᑦ ᓇᓗᓇᐃᖅᓯᓂᕐᒥᑦ ᖃᓂᓛᖑᔪᒥᑦ ᐊᑦᑕᕐᓇᔾᔭᐃᖅᓯᒪᒃᑯᕕᖕᒥᑦ.
ᐅᓪᓗᒥᒨᖓᔪᑦ ᑐᑭᓯᒋᐊᕈᑎᒃᓴᑦ ᖃᐅᔨᔭᐅᖅᑳᕆᐊᓖᑦ ᐃᓕᓐᓂᐊᖅᑎᑦᑎᓚᐅᙱᓐᓂᖏᓐᓂᒃ/ᒪᓕᒐᑦᑎᒍᑦ  
ᐅᖃᐅᔾᔪᐃᓚᐅᙱᓐᓂᖏᓐᓂᑦ ᑲᑎᓐᓂᐅᔪᓂᑦ:
https://www.gov.nu.ca/justice/information/community-justice-outreach-workers
https://www.gov.nu.ca/family-services/information/family-violence
https://gov.nu.ca/iu/gov.nu.ca/health/information/health-centres

ᐱᓕᕆᔪᑦ ᖃᐅᔨᒪᑦᑎᐊᓗᐊᕐᒥᔪᑦ ᐃᑲᔫᑕᐅᔪᓐᓇᖅᑐᓂᑦ ᐅᖄᓚᐅᑎᒃᑯᑦ ᐊᒻᒪᓗ ᑐᐊᕕᕐᓇᖅᑐᒥ ᐃᓅᓯᓕᕆᔨᓂᑦ: https://www.gov.nu.ca/
health/information/mental-health-0

ᑲᒪᑦᑎᐊᖅᑐᖅ ᐅᖄᓚᐅᑎᒃᑯᑦ 
ᐃᑲᔪᖅᑕᐅᕕᒃ:
1-867-979-3333 
ᐊᑭᖃᙱᑦᑐᖅ ᐅᕙᓂ 1-800-265-3333  
http://nunavuthelpline.ca/

ᓱᕈᓯᕐᓄᑦ ᐅᖄᓚᐅᑎᒃᑯᑦ ᐃᑲᔪᖅᑕᐅᕕᒃ:
1-800-668-6868 (24 ᐃᑲᕐᕋᑦ) 
ᑎᑎᕋᕐᓗᒍ “TALK” (ᐅᖃᓪᓚᒡᓗᒃ) ᐅᕗᖓ 
686868 ᐃᓅᓯᓕᕆᔨᒥ ᐅᖃᖃᑎᖃᕐᓂᕐᒧᑦ  

ᓄᓇᑦᓯᐊᕐᒥ ᐊᒃᓱᕈᖅᑐᓄᑦ ᐅᖄᓚᐅᑎ:
1-800-661-0844 (9 ᐅᓐᓄᒃᑯᑦ – 
1 ᐅᓐᓄᐊᒃᑯᑦ ᑲᓇᖕᓇᒥ)

https://www.gov.nu.ca/justice/information/community-justice-outreach-workers
https://www.gov.nu.ca/family-services/information/family-violence
https://gov.nu.ca/iu/%E1%90%8B%E1%93%90%E1%93%82%E1%90%8A%E1%96%83%E1%96%95%E1%93%87%E1%99%B1%E1%91%A6%E1%91%90%E1%93%95%E1%95%86%E1%94%A8%E1%92%83%E1%91%AF/information/%E1%90%8B%E1%93%90%E1%93%82%E1%90%8A%E1%96%85%E1%91%90%E1%93%95%E1%95%86%E1%93%82%E1%95%90%E1%92%A7%E1%91%A6-%E1%90%83%E1%93%82%E1%92%8B%E1%94%AD%E1%90%85%E1%94%AA%E1%91%A6-%E1%93%84%E1%93%87%E1%99%B3%E1%90%8A%E1%96%93
https://www.gov.nu.ca/health/information/mental-health-0
https://www.gov.nu.ca/health/information/mental-health-0
https://gov.nu.ca/iu/%E1%90%8B%E1%93%90%E1%93%82%E1%90%8A%E1%96%83%E1%96%95%E1%93%87%E1%99%B1%E1%91%A6%E1%91%90%E1%93%95%E1%95%86%E1%94%A8%E1%92%83%E1%91%AF/information/%E1%90%8B%E1%93%90%E1%93%82%E1%90%8A%E1%96%85%E1%91%90%E1%93%95%E1%95%86%E1%93%82%E1%95%90%E1%92%A7%E1%91%A6-%E1%90%83%E1%93%82%E1%92%8B%E1%94%AD%E1%90%85%E1%94%AA%E1%91%A6-%E1%93%84%E1%93%87%E1%99%B3%E1%90%8A%E1%96%93

ᖃᐅᔨᒪᒋᐊᑦᑎᐊᕐᓗᑎᑦ ᐱᔭᒃᓴᕆᖏᑕᐃᑦ ᖃᐅᔨᓴᕆᐊᖃᕐᓂᕐᒥᑦ. ᐅᖃᐅᔾᔪᐃᑦᑕᐃᓕᒪᒋᐊᖅᐸᒡᓗᑎᑦ. ᑖᒃᑯᐊ ᐅᖃᐅᓯᒃᓴᑦ ᐊᒃᓱᕈᕐᓇᖅᑐᑦ, ᐱᒻᒪᕆᐅᔪᖅ 
ᖃᐅᔨᓴᕐᓂᐅᔪᖅ ᑲᒪᒋᔭᐅᓗᓂ ᐃᓕᓐᓂᐊᖅᓯᒪᑦᑎᐊᖅᑐᒧᑦ ᐱᓕᕆᔨᒻᒪᕆᖕᒧᑦ.

ᑖᒃᑯᐊ ᑐᑭᓯᒋᐊᕈᑎᒃᓴᑦ ᖃᐅᔨᔭᐅᒋᐊᖃᙱᑦᑐᑦ ᖃᐅᔨᒪᑦᑎᐊᕆᐊᕐᓗᑎᓗ 
ᑐᑭᓯᒋᐊᕈᑎᒃᓴᓕᒫᑦ ᑐᖅᑯᖅᓯᒪᑦᑎᐊᕐᓗᑎ ᐱᔭᐅᔾᔭᐃᖅᓯᒪᑦᑎᐊᕐᓗᑎ ᐃᓂᖃᑦᑎᐊᖅᑐᒥ.

ᐊᑏᑦ ᑖᓐᓇ ᑕᑕᑎᕆᐊᓕᒃ ᐱᔭᕇᕐᓗᒍ ᑎᑎᖅᓯᓂᕐᒧᑦ ᐅᖃᐅᓯᕆᐊᖃᖅᑐᓕᒫᓂᒃ ᐊᒻᒪᓗ ᑕᑯᔭᐅᔭᕆᐊᖃᖅᑐᓕᒫᓂᑦ − ᓄᓕᐊᕐᓂᒃᑯᑦ 
ᐸᕝᕕᓵᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᓇᐃᓈᖅᓯᒪᔪᑦ ᒪᓕᒐᑦᑎᒍᑦ ᐅᖃᐅᓯᔾᔪᐃᓂᕐᒧᑦ ᑲᑎᓐᓂᐅᓛᖅᑐᓄᑦ

ᐊᑏᑦ: ᒪᓕᒐᓕᕆᔨ/ᐱᓕᕆᔨ

ᖃᕋᓴᐅᔭᑎᒍᑦ ᑎᑎᕋᕐᓂᕐᒧᑦ ᑐᕌᕈᑖ:  ᖃᐅᔨᒋᐊᕐᕕᒃᓴᖅ ᐅᖄᓚᐅᑎᖓ: 

ᓇᓗᓇᐃᕌᕐᔪᓪᓗᒍ ᑐᑭᓯᒋᐊᕈᑎᒃᓴᑦ ᑐᓂᔭᐅᔪᑦ (ᓈᒻᒪᑐᐃᓐᓇᕐᓗᓂ ᓇᓗᓇᐃᖅᓯᓂᕐᒥᑦ ᐅᖃᐅᓯᖃᕐᓂᕐᒧᑦ/ᑕᑯᔭᐅᑎᑦᑎᓂᕐᒧᑦ):

ᖃᐅᔨᒋᐊᕐᕕᒃᓴᖅ 
ᖃᓄᐃᑦᑑᓂᖓ ᓄᓇᓖᑦ

ᑕᑯᔭᐅᑎᑦᑎᓂᕐᒧᑦ − 
ᐃᓗᐊᓂ (ᒪᓕᒐᓕᕆᓂᕐᒧᑦ 
ᐱᔨᑦᑎᕋᐅᑏᑦ) ᐅᕝᕙᓘᓐᓃᑦ 

ᓯᓚᑖᓂ
ᐊᕐᓇᖅ ᐊᖑᓪᓘᓐᓃᑦ ᐅᑭᐅᖓ

ᐃᕐᖐᓐᓈᖅᑕᐅᑎᒃᑯᑦ/

ᐅᖄᓚᐅᑎᒃᑯᑦ/
ᐅᐸᒍᑎᓯᒪᓗᓂ/ᐊᓯᖓ

(ᒪᓕᒐᑦᑎᒎᖓᖏᑦᑐᖅ 
ᐱᔨᑦᑎᕋᐅᑏᑦ ᓲᕐᓗ 
ᐋᓐᓂᐊᖃᕐᓇᙱ-

ᑦᑐᓕᕆᓂᕐᒧᑦ ᐱᔨᑦᑎᕋᐅᑏᑦ, 
ᐃᓱᒪᓕᕆᓂᕐᒧᑦ 

ᐃᑲᔪᖅᑕᐅᓂᕐᒧᑦ, ᐊᓯᖏᑦ)

ᐊᖑᑎ/ᐊᕐᓇᖅ/ᐊᓯᖓ/

ᐅᖃᕈᒪᙱᑦᑐᖅ
(13-17)/(18-64) 
ᐅᕝᕙᓘᓐᓃᑦ 65 +

ᑖᓐᓇ ᐅᓂᒃᑳᓕᐊᖑᕚ ᓱᕈᓯᕐᒧᑦ ᓴᐳᔾᔭᐅᔭᕆᐊᓕᖕᒧᑦ? ᐄ/ᐋᒃᑲ 
ᐊᖏᕈᕕᑦ − ᓱᕈᓯᐅᑉ ᐊᑎᖓ: 

ᑭᓇᒧᑦ ᐅᖃᐅᓯᖕᒪᖔᖅ ᐊᒻᒪᓗ ᐱᓕᕆᕝᕕᖓ:

ᖃᐅᔨᒪᔾᔪᑎᑦ:  ᖃᐅᔨᒋᐊᕐᕕᒃᓴᐅᖕᒥᔪᖅ:  

ᐅᖃᐅᓯᖃᕐᓂᕐᒧᑦ ᐊᒻᒪᓗ ᑕᑯᔭᐅᑎᑦᑎᓂᕐᒧᑦ ᑕᑕᑎᕆᐊᓕᒃ
ᓄᓕᐊᕐᓂᒃᑯᑦ ᐸᕝᕕᓵᕆᓂᖅ ᐃᖅᑲᓇᐃᔭᕐᕕᖕᒥᑦ

ᑕᑯᔭᐅᑎᑦᑎᓂᕐᒧᑦ ᐱᔨᑦᑎᕋᐅᑎᓄᑦ:

ᑐᑦᑕᕐᕕᒃ: 	 		

ᖃᐅᔨᒋᐊᕐᕕᒃᓴᖅ ᐊᑎᖓ: 	

ᖃᐅᔨᒪᔾᔪᑎᑦ:		

ᑕᑯᔭᐅᑎᑦᑎᓂᕐᒧᑦ ᐱᔨᑦᑎᕋᐅᑎᓄᑦ:

ᑐᑦᑕᕐᕕᒃ: 	 		

ᖃᐅᔨᒋᐊᕐᕕᒃᓴᖅ ᐊᑎᖓ: 	

ᖃᐅᔨᒪᔾᔪᑎᑦ:		

ᑕᑯᔭᐅᑎᑦᑎᓂᕐᒧᑦ ᐱᔨᑦᑎᕋᐅᑎᓄᑦ:

ᑐᑦᑕᕐᕕᒃ: 	 		

ᖃᐅᔨᒋᐊᕐᕕᒃᓴᖅ ᐊᑎᖓ: 	

ᖃᐅᔨᒪᔾᔪᑎᑦ:		

ᑕᑯᔭᐅᑎᑦᑎᓂᕐᒧᑦ ᐱᔨᑦᑎᕋᐅᑎᓄᑦ:

ᑐᑦᑕᕐᕕᒃ: 	 		

ᖃᐅᔨᒋᐊᕐᕕᒃᓴᖅ ᐊᑎᖓ: 	

ᖃᐅᔨᒪᔾᔪᑎᑦ:		

ᑕᑯᔭᐅᑎᑦᑎᓂᕐᒧᑦ ᐱᔨᑦᑎᕋᐅᑎᓄᑦ:

ᑐᑦᑕᕐᕕᒃ: 	 		

ᖃᐅᔨᒋᐊᕐᕕᒃᓴᖅ ᐊᑎᖓ: 	

ᖃᐅᔨᒪᔾᔪᑎᑦ:		



27ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ ᐸᕝᕕᓵᕆᔭᐅᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᖕᒥᑦ − ᒪᓕᒐᑦᑎᒍᑦ ᐃᑲᔫᑎᒃᓴᑦ ᐅᖃᓕᒫᒐᕋᓛᑦ

ᑎᑎᕋᖅᓯᒪᒃᑲᓐᓂᖅᑐᑦ ᐊᒻᒪᓗ ᑐᑭᓯᒋᐊᕈᑏᑦ:

